
Assalamualaikum warahmatullahi wabarakatuh dan salam sejahtera,

Syukur ke hadrat Ilahi kerana dengan izinNya buku Spektrum Kolej Komuniti
Beaufort telah berjaya diterbitkan. 

Tahun 2024 menjadi saksi pelbagai pencapaian dan inisiatif bermakna yang telah
dilaksanakan oleh Kolej Komuniti Beaufort dalam usaha memperkasakan pendidikan,
pembangunan kemahiran, dan hubungan erat dengan komuniti setempat.

Penerbitan ini merupakan inisiatif penting untuk memperkukuhkan komunikasi,
menyebarluaskan maklumat, dan merakamkan pelbagai pencapaian serta aktiviti
yang dilaksanakan di Kolej Komuniti Beaufort. Ia  juga merupakan platform yang
sesuai untuk menyampaikan maklumat terkini dan berkongsi aspirasi dengan semua
warga Jabatan Pendidikan Politeknik dan Kolej Komuniti, warga Kolej Komuniti
Beaufort, termasuklah pelajar dan komuniti setempat. Saya percaya usaha ini akan
menyatukan kita semua ke arah membina institusi pendidikan yang lebih cemerlang.

Tahniah dan syabas saya ucapkan kepada pasukan editorial atas usaha gigih dan
komitmen tinggi dalam merealisasikan penerbitan buku Spektrum Kolej Komuniti
Beaufort yang pertama ini. Semoga penerbitan ini menjadi medium penyampaian
maklumat yang bermanfaat kepada semua pembaca. 

Akhir kata, saya menyeru semua warga Kolej Komuniti Beaufort untuk terus
memberikan sokongan padu terhadap inisiatif ini dan menjadikannya sebagai satu
platform untuk terus berkongsi ilmu, pengalaman, dan inspirasi. Selamat membaca!

Prakata
V O L .  0 1 / 2 0 2 5

P E N G A R A H
K O L E J  K O M U N I T I

B E A U F O R T

A.D.KTs . Julkifli bin Awang Besar ,  



Assalamualaikum warahmatullahi wabarakatuh dan salam hormat. 

Alhamdulillah, syukur ke hadrat Allah SWT kerana dengan izinNya, buku Spektrum
Kolej Komuniti Beaufort berjaya diterbitkan buat julung kalinya.

Penerbitan ini merupakan wadah penting bagi warga Kolej Komuniti Beaufort
mencatatkan pelbagai aktiviti, pencapaian, dan inisiatif yang dilaksanakan di institusi.
Ia bukan sekadar dokumen rekod, tetapi juga merupakan medium untuk
menyampaikan inspirasi, mengetengahkan bakat pelajar, serta menonjolkan peranan
kolej dalam pembangunan komuniti.

Harapan kami adalah agar penerbitan sulung ini menjadi sumber maklumat yang
berguna dan dinanti-nantikan oleh semua pembaca. Semoga ia menjadi  tatapan dan
kenangan manis bagi kami sehingga generasi seterusnya.

Saya ingin merakamkan setinggi-tinggi penghargaan kepada semua yang terlibat
dalam penghasilan edisi sulung ini, termasuk pasukan editorial dan penulis. Kejayaan
ini adalah hasil daripada usaha kolektif yang penuh dedikasi. Semoga penerbitan
Spektrum Kolej Komuniti Beaufort terus berkembang dan menjadi platform yang
menyatukan kita semua dalam menjayakan misi pendidikan dan pembangunan insan.
Selamat membaca, dan semoga anda semua menikmati kandungan yang telah kami
sediakan! 

Tinta

Beaufort, 2 Jan 2023 - Mendengar keluh kesah dari para pelajar Kolej
Komuniti Beaufort (KKBS) yang disampaikan oleh Yang di Pertua
(YDP) dan Exco-exco Jawatankuasa Pewakilan Pelajar (JPP) di
Mesyuarat JPP dan pengurusan KKBS, beberapa kemudahan pelajar
akan dinaik taraf. Antara kemudahan yang akan ditambah baik ialah
Pusat Aktiviti Pelajar dan Wiring Bay bagi pelajar-pelajar Sijil
Teknologi Elektrik (SKE).

Pusat Aktivti Pelajar kelak dijangka siap lengkap dengan pentas dan
kipas angin yang akan dimanfaatkan oleh para pelajar di masa
lapang. Manakala bilangan Wiring Bay pula ditambah bagi
menampung bilangan pelajar SKE bagi sesi yang datang.

Semoga KKBS terus istiqomah dalam memberikan perkhidmatan
lima bintang kepada para pelajar dalam usaha melahirkan graduan
TVET yang kompetitif di masa hadapan.

SUARA PELAJAR
DIDENGARI

JANUARI 

BULETIN 
Saluran Berita Pantas dan Tuntas KKBS

Disediakan oleh: Mohd Yusof bin Yaakob

Putrajaya, 8 Januari 2024 - ‘Akarnya Beaufort Jiwanya Internasional', itulah
semangat yang dipamerkan oleh dua orang pensyarah Sijil Operasi
Perhotelan (SOP), En. Arif Ikhsan bin Azizi dan Pn. Marjihah binti Mohd Azam
yang terpilih dalam program Hospitality Experiental Learning Program
(HELP) 2024 bagi Istiadat Perkahwinan Diraja Brunei Darussalam. Flag off
delegasi POLYCC telah disempurnakan oleh Ketua Pengarah Politeknik dan
Kolej Komuniti, Dr. Zahari bin Ismail dan Principal Consultant Huzaradzi
Concultancy, En. Huza Radzi di Putrajaya hari ini.

Semoga pengalaman yang ditimba nanti dikongsikan bersama para pelajar di
Kolej Komuniti Beaufort. Selamat maju jaya diucapkan.

Beaufort, 4 Januari 2024 -Pengarah Kolej
Komuniti Beaufort, Ts. Julkifli Bin Awang
Besar menyantuni kehadiran Ketua
Jawatankuasa Penasihat Kolej Komuniti
Beaufort yang dilantik oleh Kementerian
Pengajian Tinggi, Pn Juriffah binti Safflie.

Dalam pertemuan selama lebih kurang 2 jam
itu, kedua-dua pihak rancak menyusun
strategi bagi mengimarahkan aktiviti-aktiviti
setempat yang memberi situasi menang-
menang di antara KKBS, komuniti dan
pelajar-pelajar amnya.

Semoga selepas pelaksanaan aktiviti-aktiviti
tersebut kelak dapat mengeratkan lagi
silatulrahim dengan semua pihak

J A N U A R I  2 0 2 4 V O L .  0 1 / 2 0 2 5

KKBS MENYANTUNI KETUA JAWATANKUASA
PENASIHAT

PENSYARAH SOP
BERKHIDMAT DI BRUNEI 

Beaufort, 9 Jan 2024 - Ketiadaberadaan para pelajar Kolej Komuniti
Beaufort (KKBS) sempena cuti semester dimanfaatkan oleh warga
KKBS dengan perkongsian ilmu dari En. Shamsuddin Amin, Pegawai
Pembangunan Pelajar. Perkongsian Ilmu yang bertajuk Penulisan
Dokumen Rasmi Kerajaan diperolehi dari menghadiri kursus di
Institut Tadbiran Awan Negara Kampus Sabah ( INTAN Sabah)
sebelum ini. Perkongsian ini dihadiri oleh kakitangan sokongan,
ketua unit, pegawai kanan dan para pensyarah yang berminat.
Semoga perkongsian ini memberi manfaat dan meningkatkan mutu
kerja warga KKBS di masa hadapan.

PERKONGSIAN ILMU DARI INTAN

Kota Kinabalu, 5 Januari 2024 - Unit Sijil Operasi
Perhotelan (SOP) Kolej Komuniti Beaufort
(KKBS) mengambil inisiatif membawa para
pelajar SOP ke Pelabuhan Jesselton, Kota
Kinabalu untuk melihat sendiri bagaimana
bidang pelancongan dan hospitaliti dilaksanakan
di situ.

Objektif lawatan ini adalah untuk memastikan
para pelajar tahu dan faham prospek masa depan
mereka di masa hadapan. Program yang
dinamakan Into The Hospitality World :
Experience The Joy of Handling and Doing Water
Activities itu memdedahkan kepada para pelajar
SOP bahawa prospek kerjaya mereka tidak hanya
tertumpu kepada industri perhotelan sahaja
tetapi semua bidang hospitaliti.

Semoga pengalaman yang mereka perolehi
sepanjang program memberi lebih kefahaman
dan meningkatkan lagi pengetahuan mengenai
bidang hospitaliti

Terima kasih kepada JSK Borneo Reef Sea World
di atas kerjasama yang diberikan

PELAJAR SOP DIBAWA KE
LAPANGAN MELIHAT
PROSPEK KERJAYA

J A N U A R I  2 0 2 4 V O L .  0 1 / 2 0 2 5

6

https://www.facebook.com/JSKBorneoReef?__cft__[0]=AZXE2QMlgwg9ygcyZEoaXjg-goeNaM37CQ88OywOqQ8azMfGHFwYpv4hCyFsHTEv_CdlTejV2boJLdfoWHjpNGMUdE1ON_HYnWTdq6_JzgCW6Y4jcVxqiTlnL1LS8oS_ppXy629rbhQ7sY2UPS4RLf0Yc75zYxdantMkUF-FNBrIy-EFPTiKqZ5oWi52kNMFArU&__tn__=-]K-R


Sandakan, 13 Januari 2024 - Unit Sijil Operasi Perhotelan (SOP), Kolej Komuniti Beaufort
(KKBS) hari ini telah di jemput untuk mengadakan pameran promosi pengambilan sempena
Program Road to POLYCC 2023 yang telah berlangsung di Politeknik Sandakan, Sabah.
Program ini dihadiri oleh para pelajar tingkatan 5 dari sekolah-sekolah sekitar Sandakan dan
juga daerah Kunak.

Tujuan utama program ini adalah memperkenalkan program - program yang ditawarkan
oleh politeknik dan kolej komuniti di seluruh Sabah. Pelbagai aktiviti disediakan di booth-
booth institusi pengajian tinggi bagi menarik minat pengunjung.

KKBS diwakili Pegawai Pengambilan, Pn. Norhayati Hassan, Ketua Program SOP, Pn. Nurul
Aidilla Suraya dan beberapa pensyarah SOP.

Semoga program ini, dapat memberikan informasi berguna kepada para pelajar dalam
menerajui masa depan mereka.

J A N U A R I  2 0 2 4 V O L .  0 1 / 2 0 2 5

KKBS
BERKAMPUNG
MENYAKSIKAN
LANDASAN HALA
TUJU KPT
Beaufort, 12 Januari 2024 - Hari ini warga Kolej Komuniti Beaufort
berkumpul di Bilik Persidangan KKBS bagi menyaksi dan mengamati
ucapan Menteri Pendidikan Tinggi, Senator Dato’ Seri Diraja Dr.
Zambry Abdul Kadir melalui Facebook Live Kementerian Pendidikan
Tinggi dalam majlis Landasan Hala Tuju Kementerian Pendidikan
Tinggi Tahun 2024 di Universti Malaya.

Antara intipati ucapan beliau ialah "Kecemerlangan bukan satu
pilihan tetapi ia satu kemestian", yang mana menuntut agar semua
warga pendidik di Malaysia sentiasa mengutamakan kecemerlangan
dalam memberikan apa jua tugasan yang diamanahkan.

Semoga semua warga KKBS bersiap siaga dengan perancangan yang
akan dilaksanakan sepanjang tahun 2024 ini dan melaksanakannya
dengan sepenuh jiwa raga.

SKUAD SOP MERIAHKAN PROGRAM ROAD
TO POLYCC DI SANDAKAN

Beaufort, 17 Jan 2024 - Kolej Komuniti Beaufort (KKBS) hari
ini berbesar hati menyantuni lawatan Yang Berusaha En.
Kamaludin bin Daud, Timbalan Ketua Pengarah (Governan)
TKP (G) Jabatan Pendidikan Politeknik dan Kolej Komuniti
(JPPKK), Kementerian Pendidikan Tinggi (KPT) ke KKBS.

Lawatan ini diadakan sebagai sesi libat urus bersama
pengurusan KKBS bagi meningkatkan lagi perkhidmatan
cemerlang bagi tahun 2024.

Dikesempatan ini, KKBS telah mensuakan Album KKBS
Jelajah Dunia 2019-2023 kepada TKP (G) untuk ditandatangai
sebagai tanda sokongan padu dari JPPKK dalam
memartabatkan TVET Malaysia di peringkat antarabangsa.

Semoga idea dan sumbang saran yang dikongsikan di ambil
pusing dan menterjemahkannya oleh warga KKBS dalam
bentuk kecemerlangan.

BOS KKBS
KONGSI
KEPAKARAN
CAMTASIA

TKP(G)
JPPKK
LAWAT KKBS

Beaufort, 18 Januari 2024 - Hari ini Pengarah Kolej Komuniti Beaufort, Ts.
Julkifli Awang Besar turun padang berkongsikan kepakaran beliau dalam
Kursus e-Learning Video Editing for Educator Using Camtasia. Kursus
tersebut dihadiri oleh semua pensyarah KKBS.

Dalam pada itu, beliau berhasrat seluruh warga KKBS dapat
membudayakan pembelajaran teradun atau blended learning dalam
pelajaran dan pembelajaran pensyarah pada semester yang akan datang
khususnya dalam kursus-kursus yang sarat dengan teori. Pembelajaran
teradun yang dimaksudkan oleh beliau ialah pembelajaran yang
merangkumi penyampaian bersemuka, dalam talian dan inisiatif kendiri
pelajar.

Semoga kursus hari ini memberi impak positif kepada para pensyarah
dalam menghasilkan bahan pengajaran yang lebih menarik.

Kota Belud, 19 Jan 2024 - Kolej Komuniti Beaufort
(KKBS) turun bersama set drone ke Tapak Cadangan
Politeknik Kota Belud, Kampung Kesepang sempena
Lawatan Kerja YB Timbalan Menteri, Kementerian
Pengajian Tinggi, YB Datuk Ts. Mustapha Sakmud .

Dalam lawatan tersebut, Jabatan Pengajian
Pendidikan dan Kolej Komuniti (JPPKK) diwakili oleh
Yang Berusaha En. Kamaludin bin Daud, Timbalan
Ketua Pengarah (Governan), TKP (G).

Dalam ucapan YB Timbalan Menteri berkata,
kemenjadian Politeknik Kota Belud kelak memberi
banyak impak terutama sosio-ekonomi kepada
penduduk Tempasuk dan secara tidak langsung
membuka banyak peluang pekerjaan. Kedudukan
geografinya yang berlatarbelakang Gunung Kinabalu
boleh dibangunkan sebagai hub pelancongan baru di
Kota Belud.

Tambahnya lagi, kewujudan sebuah politeknik di Kota
Belud akan menjadi pilihan utama lepasan SPM dari
daerah utara Sabah seperti Kudat, Kota Marudu dan
Pitas untuk melanjutkan pengajian di peringkat
diploma.

Semoga hasrat dan harapan melihat Politeknik Kota
Belud dibangunkan menjadi kenyataan.

Beaufort, 18 Januari 2024 - Hari ini telah
berlangsungnya Majlis Serah Tugas dan Penghargaan
kepada Mantan Jawatankuasa Perwakilan Pelajar (JPP)
Kolej Komuniti Beaufort (KKBS) di The Gem Hotel,
Beaufort.

Dalam majlis ringkas tersebut, Yang di-Pertua JPP
KKBS yang juga Setiausaha JPP Kolej Komuniti
Malaysia mewakili exco-exco dan rakan exco
menzahirkan rasa syukur dan berterima kasih kepada
seluruh warga KKBS khususnya para pelajar di atas
kerjasama yang diberikan kepada beliau dan
jawatankuasa dalam menggerakkan kepimpinan pelajar
dari segi penganjuran aktiviti-aktiviti mahupun
mengangkat suara-suara pelajar KKBS.

Salah satu sumbang saran yang akan menjadi mercu
tanda usaha JPP KKBS sesi 1 2023/2024 suatu hari
nanti ialah Pusat Aktiviti Pelajar yang sedang dalam
proses pembangunannya. Walaupun beliau dan rakan-
rakan tidak akan dapat menikmati kemudahan yang
siap pada bulan Mei nanti, namun itulah peninggalan
bermakna yang akan diwarisi oleh generasi KKBS
seterusnya.

Beliau berharap JPP yang akan dilantik nanti akan
meneruskan DNA kecemerlangan KKBS dalam usaha
melangit di tahun 2024 nanti.

Semoga pengalaman dan pengajaran yang mereka
perolehi akan dimanfaatkan sebaik mungkin dalam
perjalanan kerjaya mereka seterusnya.

TERIMA KASIH
JPP KKBS

KKBS TURUN KE
KB SEMPENA

LAWATAN KERJA
YB TMKPT

Beaufort, 23 Januari 2024 - Institut Latihan Islam Malaysia, Cawangan
Lawas, Sarawak (IKL) telah membuat kunjungan hormat ke Kolej Komuniti
Beaufort (KKBS). Delegasi IKL terdiri dari Ustaz Mohd Fadilah Bin
Junaidi,Timbalan Pengarah IKL mewakili Pengarah IKL, Ustazah Melaini Bt
Untong,Penolong Pendaftar IKL dan Cik Nadzaratul A'inina bt
Kasim,Ketua Unit Pentadbiran IKL.

Manakala KKBS diwakili oleh Timbalan Pengarah, En. Kamarul Bahrin bin
Mutalib, pegawai-pegawai kanan serta ketua-ketua program.

Selepas IKL dan KKBS membentangkan pengenalan institusi masing-
masing, IKL menawarkan beberapa pakej aktiviti kolaborasi yang
membawa kepada situasi menang-menang kepada dua-dua pihak. KKBS
juga berbesar hati menawarkan kepakaran yang ada melalui kursus-
kursus pendek yang menarik.

Setelah perbincangan tamat, delegasi IKL dibawa melawat ke kemudahan-
kemudahan yang ada di KKBS. Lawatan ditamatkan dengan sesi
pertukaran cenderahati.KKBS RECCE

KAMPUNG
NABAHAN, WESTON

IKL, BAKAL RAKAN KOLABORASI BARU
KKBS

Beaufort, 25 Januari 2024 - Hari ini pasukan Unit
Keusahawan Kolej Komuniti Beaufort (KKBS) yang diketuai
oleh Ketua Unit yang juga Mentor projek, Ts. Mazuwan
Mustaffa melawat tapak bagi melaksanakan Program
University To Community 2.0 (UTC) di Kampung Nabahan,
Weston di bawah projek Solar for Community at Beaufort
atau SOFCOM@BFORT. Turut hadir pemilik syarikat
SOLARZ SE milik saudara Mohamad Zulfiqri, pelajar Sijil
Teknologi Elektrik KKBS selaku Ketua Projek ini.

Tujuan lawatan ini dilakukan adalah untuk mengenal pasti kawasan yang sesuai bagi pemasangan sistem Off
Grid Solar PV di kampung tersebut. Dalam pada yang sama, lawatan ini juga berhasrat untuk mendapatkan
persetujuan bersama seluruh penduduk kampung bagi sama-sama membangunkan kawasan Kg. Nabahan
sebagai kawasan Eco Tourism di daerah Beaufort.

Kg. Nabahan merupakan salah sebuah kampung yang mempunyai pemandangan sungai yang mendamaikan
serta hasil sungai yang banyak seperti ikan dan udang galah. Kemenjadian Kg. Nabahan sebagai salah sebuah
destinasi pelancongan kelak, dilihat dapat meningkatkan sumber ekonomi setempat serta membuka peluang
perkerjaan kepada belia-belia kampung. Justeru, kemudahan infrastruktur yang ditawarkan oleh
SOFCOM@BFORT ini tepat pada masanya di kala negara menghadapi krisis ekonomi serta mengelak dari
kebergantungan kepada sumber yang sedia ada.

Turut hadir dalam lawatan ini Pn. Dayang Noorlizah Awang Mahmood (Mentor UTC), En. Masnawi Hamdani    
(Penasihat Teknikal) dan ketua-ketua pelajar bagi projek UTC 2.0.

KOPERASI
KKBS

KEMBALI

Beaufort, 26 Januari 2024 - Telah berlangsung perkongsian
pengalaman dua orang pensyarah Sijil Operasi Perhotelan
(SOP), En. Arif Ikhsan bin Azizi dan Pn. Marjihah binti Mohd
Azam yang terpilih dalam program Hospitality Experiental
Learning Program (HELP) 2024 bagi Istiadat Perkahwinan
Diraja Brunei Darussalam baru-baru ini.

Dalam perkongsiannya Pn. Marjihah memaklumkan ianya
merupakan pengalaman yang berharga dan bersyukur menjadi
insan yang terpilih. Manakala En. Arif pula, beliau akan
berkongsikan pengalamannya dengan pelajar-pelajarnya dan
berharap ada dikalangan mereka akan mengikut jejaknya yakni
berkhidmat di luar negara.

Semoga pelajar-pelajar KKBS terinspirasi dengan cerita-cerita
pengalaman pensyarah-pensyarah ini di kelas mereka nanti.

Beaufort, 25 Januari 2024- Ketua Unit Keusahawanan
Ts. Mazuwan Mustaffa mewakili Pengarah Kolej
Komuniti Beaufort (KKBS) dalam Majlis Penyerahan
Borang Keanggotaan Koperasi KKBS Berhad ke dalam
Angkasa Malaysia. Dalam majlis yang sama juga beliau
turut menerima Watikah Pelantikan Outlet Angkasa
Malaysia dari Presiden Angkatan Koperasi Kebangsaan
Malaysia Bhd (Angkasa), Datuk Seri Dr. Abdul Fattah
Abdullah dalam sebuah majlis di KGV Wetland
Weston.

ANGKASA adalah singkatan dari Angkatan Koperasi
Kebangsaan Malaysia Berhad merupakan koperasi
puncak yang menaungi semua jenis koperasi asas,
menengah dan atasan di seluruh negara Malaysia.
ANGKASA diiktiraf oleh Kerajaan sebagai badan yang
mewakili Pergerakan Koperasi Malaysia pada
peringkat kebangsaan dan antarabangsa.

Beliau memaklumkan Pengarah KKBS, Ts. Julkifli
serius dalam usaha untuk mengaktifkan kembali
Koperasi KKBS Berhad. Dengan kembalinya koperasi
KKBS kelak akan menjadi pengurusan kewangan lebih
mampan dan aktiviti keusahawanan di KKBS
bertambah meriah.

Semoga usaha KKBS ini dapat membantu melahirkan
usahawan-usahawan muda di kalangan pelajar-pelajar
nanti.

REZEKI
PELAJAR
BAHARU
KKBS

Beaufort, 29 Januari 2024 – Seramai 32 orang pelajar
baharu telah mendaftar di Kolej Komuniti Beaufort
(KKBS). 14 orang pelajar mendaftar bagi program Sijil
Kulinari (SKU), 13 orang pelajar bagi Sijil Teknologi
Elektrik ( SKE) dan Sijil Operasi Perhotelan (SOP), 5
orang pelajar

Semasa sesi taklimat bersama ibubapa, Pengerusi
Penasihat Kolej Komuniti Beaufort, Puan Juriffah binti
Safflie turut serta memberi kata-kata semangat
kepada para pelajar.
Ucapnya “Hargai pengorbanan ibubapa anda yang
menghantar kalian jauh dari rumah demi memastikan
masa depan anda yang lebih baik dari mereka”. Oleh
itu, manfaatkanlah segala peluang yang ada di KKBS
dan jangan buat perkara yang sia-sia, tambahnya.

Menurut salah pelajar SKU yang baharu, Muhamad
Fauzi bin Makron berasal dari Kampung Padas Damit
Beaufort, beliau dinasihatkan oleh majikan sebelum
melanjutkan pengajian ke sini, Borneo Chicken Rice,
Kinarut untuk melanjutkan pengajian di peringkat sijil.
Menurut majikan beliau, dengan adanya pengetahuan
dan kelayakan adalah  penting dalam mendapatkan
kedudukan yang baik dalam sesebuah organisasi

Semoga kehadiran para pelajar yang baharu di KKBS
akan menerajui kecemerlangan untuk tahun-tahun
yang mendatang.

Beaufort, 26 Januari 2024 - Telah berlangsung sesi
penyerahan surat tawaran melanjutkan pengajian di
Kolej Komuniti Beaufort (KKBS) kepada bakal pelajar
yang berasal dari daerah Beaufort yang terdiri di
kalangan keluarga B40 yang terpilih.

Penyerahan surat tawaran disempurnakan oleh
Pegawai Pembangunan Pelajar KKBS, En. Shamsuddin
Amin yang mewakili Pengarah. Lebih manis lagi,
penyerahan surat tawaran tersebut diiringi dengan
Sumbangan Wang Saku daripada Pengerusi Penasihat
KKBS, Pn. Juriffah Safflie. Diharap sumbangan
tersebut dapat dimanfaatkan dengan membeli
keperluan bagi memulakan pengajian nanti, katanya.

Turut sama dalam majlis penyerahan tersebut ialah
Persatuan Kebajikan San Chuan Sabah Malaysia yang
turut menyumbang barang-barang dapur kepada
keluarga pelajar.

KKBS akan menerima kehadiran pelajar-pelajar
baharu pada 29hb Januari ini. Dalam pada itu, seramai
40 orang pelajar dijangka akan mendaftar. Program
Sijil Kulinari dan Sijil Operasi Perhotelan telah
memenuhi kouta pelajar. Manakala, program Sijil
Teknologi Elektrik masih mempunyai beberapa lagi
kekosongan.

Selamat datang kepada pelajar-pelajar baharu yang
akan mendaftar ke KKBS nanti. Jumpa anda isnin
hadapan.

Beaufort, 2 Februari 2024 - Hari pertama
Kursus Asas PISPA Siri 1/2024. Kursus ini
dikendalikan oleh Jabatan Pertahanan
Awam (APM) Beaufort dan wajib bagi
semua semua pelajar Kolej Komuniti. Sesi
penyerahan pelajar kepada APM telah
disempurnakan oleh En Kamarul Bahrin bin
Abdul Mutalib selaku Timbalan Pengarah
Kolej Komuniti Beaufort.

Kursus ini adalah bertujuan untuk memberi
pendedahan asas keselamatan dan
pertolongan cemas kepada pelajar serta
memantapkan jati diri dan sahsiah pelajar.
'Akarnya Beaufort, Jiwanya Internasional'

BULETIN 
Saluran Berita Pantas dan Tuntas KKBS

Disediakan oleh Tiffany Thu Pei Ying

KKBS RISIK TAMAN-TAMAN SABAH 
Kota Kinabalu, 8 Februari 2024 – Kolej Komuniti Beaufort (KKBS) yang diketuai oleh
Pengarah, Ts. Julkifli Awang Besar, bersama delegasi termasuk Ts. Mazuwan Mustaffa
(Ketua Unit Keusahawanan), En. Arif Ikhsan Azizi (Wakil Ketua Program Sijil Operasi
Perhotelan), En. Larry Cassidy anak Banta (Pegawai Perhubungan Industri & Alumni),
dan En. Shamsuddin Amin (Ketua Unit Pembangunan Pelajar), mengadakan
perbincangan dengan Lembaga Pemegang Amanah Taman-Taman Sabah (Sabah Parks)
yang dipimpin oleh Dr. Maklarin Lakim. Perbincangan membincangkan potensi
kerjasama yang melibatkan aplikasi Artificial Intelligence (AI) untuk analisis kehadiran
pelancong dan penggunaan Internet of Things (IoT) dalam pengurusan aktiviti
pelancongan di taman-taman Sabah. Dr. Maklarin menyambut baik kerjasama ini yang
dijangka meningkatkan prestasi Sabah Parks. Ts. Julkifli menambah bahawa kerjasama ini
akan meningkatkan kompetensi pensyarah dan pelajar KKBS, khususnya dalam bidang
Teknologi Elektrik dan Operasi Perhotelan. Surat Hasrat Untuk Kerjasama (LOI) telah
ditandatangani untuk merealisasikan perancangan ini.

PENGARAH KKBS SINGGAH
MELAWAT PELAJAR LI DI
RIVERSON

Kota Kinabalu, 8 Februari 2024 – Pengarah Kolej Komuniti Beaufort
(KKBS), Ts. Julkifli Awang Besar bersama Pegawai Perhubungan
Industri & Alumni, En. Larry Cassidy Anak Banta dan beberapa orang
pensyarah KKBS singgah melawat pelajar-pelajar Sijil Teknologi
Elektrik yang menjalani Latihan Industri di Riverson Corporation Sdn
Bhd, Kota Kinabalu. Rombongan KKBS disambut oleh Pengurus
Operasinya, En. John Guntas. Menurut beliau, pelatih dari KKBS
memberikan kerjasama yang baik serta dapat mengikuti arahan dan
tunjuk ajar yang diberikan oleh penyelia masing-masing.

Terdahulu, pengarah KKBS mengadakan penjumpaan dengan
Lembaga Pemegang Amanah Taman-Taman Sabah (Sabah Parks) yang
terletak bersebelahan dengan Bangunan Riverson.

PENGUMUMAN CALON LAYAK
BERTANDING PRK KKBS 2024 

Beaufort, 9 Februari 2025 - Hari ini berlangsungnya penamaan
calon yang layak bertanding bagi Pilihanraya Kampus (PRK)
Kolej Komuniti Beaufort (KKBS).  Seramai 18 orang calon telah
menghantar borang pencalonan yang berlangsung pada 8.00
pagi. Kesemua calon telah disemak dan disahkan kelayakan
bertanding masing-masing oleh panel-panel yang dilantik.

Untuk kerusi umum, seramai 10 orang calon layak bertanding
bagi merebut 4 kerusi Majlis Tertinggi Jawatankuasa Perwakilan
Pelajar (MPP) bagi sesi 2024. Manakala bagi kerusi Program Sijil
Teknologi Elektrik (SKE) seramai 4 orang calon layak bertanding
bagi merebut 2 kerusi yang dipertandingkan. Bagi kerusi
Program Sijil Kulinari (SKU) dan Sijil Operasi Perhotelan (SOP),
seramai 2 orang pelajar layak untuk bertanding.

Oleh kerana bilangan kerusi yang diperuntukkan bagi kerusi
program SKU dan SOP adalah masing-masing 2 kerusi, maka
dengan ini disahkan bahawa kesemua calon untuk kerusi
program SKU dan SOP menang tanpa bertanding.

WISLEY KE COTTHM 

Lahore, 10 Februari 2024 - Wisley tiba di Lahore dengan
penerbangan Batik Air dari Lapangan Terbang Antarabangsa
Kota Kinabalu semalam. Beliau disambut oleh En. Zaheer
Chaudhry, Pengurus Operasi, College of Tourism and Hospitality
Management (COTHM) di Allama Iqbal International Airport.
Beliau kemudiannya di bawa ke penginapannya di Saffron Dor
Hotel di Jinnah Town.
Wesley hadir ke Lahore bagi menyertai Pakistan International
Culinary Championship (PICC) dalam akan berlangsung pada 13-
15 Februari 2024 di Royal Golf and Country Club, Lahore. 

F E B R U A R I  2 0 2 4 V O L .  0 1 / 2 0 2 5

WISLEY TIBA DI
LAHORE

WISLEY DI BAWA
KULINARI TOUR 

Lahore, 11 Februari 2024 - Pasukan Malaysia dibawa ke Pintu Dehli di
daerah Punjab, Pakistan, untuk kulinari tour. Pintu Dehli, salah satu
daripada enam pintu bersejarah di Kota Bertembuk Lahore, dipenuhi
dengan aktiviti perniagaan seperti jual beli pakaian, makanan, dan
peralatan harian. Mereka meneroka lorong-lorong yang menjual
rempah ratus, jeruk, dan beras. Pasukan juga berpeluang mencuba
makanan jalanan seperti air lassi dan laddu peethi. Sebelum kembali ke
hotel, Wesley dibawa ke tapak Pakistan International Culinary
Championship 2024 di Royal Palm Golf Club.

Dalam pertandingan yang dianjurkan oleh Persatuan Chef Pakistan dan diendos oleh Komuniti Persatuan Chef
Dunia (WACS) ini, Wesley akan mengambil bahagian dalam acara Ukiran Buah secara Pameran Langsung.
Kita doakan, Wesley pulang dengan kejayaan.

Lahore, 12 Februari 2024- Wisley bersama
peserta dari Uzbekistan, Maldives, dan Malaysia
melawat College of Tourism and Hospitality
Management (COTHM) di Jail Road, Lahore.
COTHM, sebuah kolej swasta yang menawarkan
program hospitaliti, juga merupakan penganjur
Pakistan International Culinary Championship
(PICC) 2024. Selepas lawatan, peserta dibawa ke
Royal Palm Golf Club untuk menyesuaikan diri
dengan tapak pertandingan, di mana beberapa
pertandingan sedang berlangsung. Peserta
kemudian mengelilingi pusat bandar Lahore
sebelum melawat Taj Mahal Lahore. Lawatan
berakhir dengan makan malam di Restoran
Haveli, yang menawarkan menu tradisional
Pakistan. PICC akan dibuka secara rasmi pada
jam 9.00 pagi waktu Pakistan.

PICC 2024 DI BUKA DENGAN RASMINYA
Lahore, 13 Februari 2024 - Hari ini berlangsungnya perasmian pembukaan Pakistan
International Culinary Championship 2024 di Royal Palm Golf Club, Lahore. Pertandingan
yang dilangsungkan dari 13 hingga 15 Februari ini dirasmikan oleh orang nombor satu, Negeri
Punjab.
Majlis dimulakan dengan perarakan masuk ke dewan utama oleh orang-orang kenamaan dan
jemputan-jemputan khas diiringi oleh paluan gendangan pemuzik tempatan.

Hari ini juga berlangsungnya
beberapa acara antaranya Hot
Cooking Junior dan Senior, Pameran
Kek dan Pameran Roti.
Wakil Kolej Komuniti Beaufort,
Wisley Miriton, dari program Sijil
Kulinari akan beraksi pada hari
Khamis dalam acara Pameran Ukiran
Buah dan Mengukir Buah Secara
Langsung bagi meremput Anugerah
Chef Artist terbaik.

WISLEY MASUK GELANGGANG 
Lahore, 15 Februari 2024 - Selepas mengikuti program-program yang diaturkan oleh pihak College of Tourism
and Hospitality Management (COTHM), akhirnya Wisley hari ini turun dalam acara Ukiran Pameran Secara
Langsung di Pakistan International Culinary Championship 2024 di Lahore.

Semalam beliau
berkampung seharian di
bilik hotel menyiapkan
bahan pamerannya.
Walaupun ini merupakan
pengalaman pertama
beliau namun atas
bimbingan pensyarah
kulinari Kolej Komuniti
Beaufort (KKBS), beliau
berjaya memberikan
produk akhir yang sedap
mata memandang.
Mampukah Wisley
membawa pulang pingat
untuk KKBS dan
Malaysia? Nantikan
bingkisan seterusnya
dari bumi Pakistan

KKBS CEMERLANG DI PAKISTAN
Lahore, 16 Februari 2024 - Nama Malaysia gempak gempita
di Dewan Silver Bell, Royal Palm Golf and Country Club,
Lahore, Pakistan apabila satu demi satu juara setiap kategori
diumumkan dan pemenangnya ialah chef-chef dari Malaysia.
Bagi kategori Anugerah Best Carving Artist, emas milik
pensyarah kulinari Kolej Komuniti Beaufort (KKBS) En Mohd
Yusof Yaakob, Perak milik Wisley Miriton, pelajar Sijil
Kulinari KKBS dan Gangsa milik gangsa milik Chef Madhusna
dari Sri Lanka mewakili Pearl Continental Hotel Lahore.
Keseluruhannya Malaysia membawa pulang 8 butir pingat, 3
emas, 2 perak dan 3 gangsa.
   Apabila diajukan soalan berkenaan dengan percapaian
yang diraih, Wisley berkata beliau gembira dengan kejayaan
ini walaupun ia merupakan penyertaan sulung dalam
pertandingan ukiran buah baik dalam mahupun luar negara.
Beliau pelajari bukan sahaja idea dan teknik ukiran dari
peserta-peserta lain tetapi kemahiran
berkomunikasi,perbezaan budaya, variasi makanan dan
sejarah Lahore sepanjang mengikuti Pakistan International
Culinary Championship 2024.
   Tahniah dan syabas diucapkan, semoga kejayaan ini
menyuntik semangat kepada penjelajah dunia KKBS
seterusnya untuk berakar di Beaufort namun berjiwa
internasional. Ayuh warga KKBS kita melangit di tahun 2024
ini.

Bongawan, 9 Februari 2024- Hari Kolej Komuniti
Beaufort mengadakan perbincangan bersama Arippo
Venture Tours Sdn. Bhd mengenai perlaksanaan
Program Impact Digital Community Tourism 2023 di
Kumpat River Campsite, Membakut.
     Perbincangan ini dihadiri oleh En. Mazuwan Mustaffa
selaku Pegawai Keusahawanan yang juga Mentor Projek
bersama En. Arif Ikhsan bin Azizi dan Pn. Nurul Aidila
Suraya Japri selaku Penasihat Projek.
     Turut sama menyertai perbincangan tersebut ialah 4
orang pelajar Sijil Operasi Perhotelan semester 2 dan
seorang Pelajar Sijil Teknologi Elektrik.
     Semoga kerjasama yang bakal dijalin nanti memberi
situasi menang-menang kepada KKBS dan industri
setempat.

KKBS DAN ARIPPO
JALIN KERJASAMA

TH BEAUFORT JALIN KERJASAMA DENGAN KKBS 

Beaufort, 12 Februari 2024 – Tabung Haji (TH) Beaufort
menerusi Pengurusnya, Haji Ramlan bin Jikan
menyatakan hasrat untuk menjalinkan kerjasama
bersama Kolej Komuniti Beaufort (KKBS) dalam sebuah
lawatan kunjung hormat di sini. Antara bentuk aktiviti
yang akan ditawarkan ialah Kursus Simulasi
Mengerjakan Haji dan Umrah, Kolsultasi Pengurusan
Kewangan Cara Tabung Haji dan macam-macam lagi.
Pengarah KKBS, Ts. Julkifli Awang Besar pula,
menyambut baik cadangan dan saranan yang
dilontarkan serta bersetuju untuk berkerjasama di masa
hadapan. KKBS menawarkan perkongsian kemudahan,
penawaran kursus-kursus pendek dan lain-lain lagi.
Semoga ukhuwah yang sedia ada dipaut rapi agar
kerjasama yang terjalin bermanfaat untuk KKBS, TH dan
komuniti setempat

Beaufort, 15 Februari 2024- Hari ini Ketua Unit Keusahawanan
Kolej Komuniti Beaufort (KKBS) mengadakan sesi perbincangan
bersama Jabatan Kerja Raya dan Jabatan Perkhidmatan
Pembentungan Beaufort Sabah.

Perbincangan diadakan bertujuan untuk menyatakan hasrat Unit
Keusahawanan KKBS dibawah projek SOFCOM dan syarikat
usahawan pelajar SOLARZ SE bagi menjalankan usahasama kerja-
kerja berkaitan Solar PV di sekitar daerah Beaufort. Kerjasama ini
juga menyokong objektif Unit Keusahawanan KKBS iaitu
menjalankan projek keusahawanan sosial berkaitan Solar PV.

Secara tidak rasmi JKR dan JPP bersetuju melanjutkan
perbincangan mengenai hasrat ini dan akan mengadakan
pertemuan yang lebih terperinci dari masa ke semasa.
Semoga kerjasama ini memberi manfaat kepada KKBS dan para
pelajar, jabatan-jabatan di Daerah Beaufort serta komuniti
setempat.

KKBS, JKR DAN JPP
BEAUFORT JALIN
KERJASAMA

F E B R U A R I  2 0 2 4 V O L .  0 1 / 2 0 2 5

KKBS DAPAT 
SOKONGAN
PADU DHRM

Beaufort, 14 Februari 2024- Hari ini berlangsung perbincangan antara Kolej Komuniti Beaufort (KKBS) dan YB
Datuk Haji Ruslan, ADUN Lumadan, mengenai Projek Pemasangan Sistem Solar Off Grid di Kampung Nabahan.
Perbincangan ini turut dihadiri oleh Timbalan Pengarah KKBS, Pn. Azlenah Mohd Sen, Pegawai Pembangunan
Pelajar, En. Shamsuddin, Mentor-mentor projek, Ts. Mazuwan Mustaffa dan Pn. Dayang Noorlizah Awang
Mahmood, serta saudara Zulfiqri, pelajar Sijil Teknologi Elektrik (SKE3) dan Pemilik Syarikat Solarz SE. YB Datuk
Haji Ruslan menyokong penuh projek ini, melihatnya sebagai usaha positif yang perlu diberikan sokongan. Beliau
bersetuju menyediakan bantuan logistik, pengangkutan, serta dua buah bot pelancong untuk memudahkan
peserta projek. YB juga akan berusaha mendapatkan dana untuk meringankan beban komuniti dan menjayakan
pemasangan solar di semua rumah di Kampung Nabahan. Projek ini dijangka dilaksanakan antara bulan April atau
Mei 2024.

PRK 2024 KKBS BERJALAN LANCAR
Beaufort, 21 Februari 2024 - Pilihan Raya Kampus 2024, Kolej Komuniti Beaufort
(KKBS) berjalan lancar. Semua pelajar membuat undian secara bersemuka
mengikut masa dan program yang telah ditetapkan. Semasa sesi pengundian
dijalankan seramai 98 % pelajar telah melaksanakan tanggungjawab mereka dalam
menentukan siapa calon pemimpin pelajar yang akan membawa suara dan hasrat
mereka kepada pihak pengurusan.
Petang ini juga seramai 10 orang pelajar yang akan membarisi Jawatankuasa
Pewakilan Pelajar sesi 2 2023/2024 akan diumumkan di Dewan Kuliah KKBS.
Semoga pemimpin yang dipilih akan memikul mandat yang diberikan oleh pelajar-
pelajar KKBS sebaik mungkin. Kepada yang tidak terpilih, jadikan medan PRK 2024
ini langkah pertama dalam melahirkan pemimpin yang habat di masa hadapan.

Beaufort, 21 Februari 2024 - Tahniah diucapkan kepada para pelajar
yang berjaya menambat hati pengundi-pengundi dalam Pilihan
Raya Kampus 2024 Kolej Komuniti Beaufort (KKBS) 2024. 10 orang
pemimpin muda KKBS telah menerima mandat dari warga KKBS
bagi menerajui barisan kepimpinan KKBS bagi Sesi 2 2023/2024.
Semoga pemimpin yang dipilih bakal menjadi pemimpin hebat di
masa hadapan.

TAHNIAH BARISAN JPP 
SESI 2 2023/2024

Beaufort, 20 Februari 2023 - Suasana di Kolej Komuniti Beaufort petang ini gempita dengan sorak-surai
penyokong-penyokong Calon Pilihan Raya Kampus (PRK) ketika sesi Rapat Umum. Para calon diberi masa 10
minit untuk melobi dan membentangkan manifesto masing-masing semasa rapat umum dilangsungkan. 

CALON PRK 'JUAL' DIRI 

Seramai 10 orang calon PRK
merebut 4 kerusi Calon Umum
dari program Sijil Kulinari, Sijil
Operasi Perhotelan dan Sijil
Teknologi Elektrik.
Keseluruhannya para calon yang
bertanding boleh berkomunikasi
dengan baik di hadapan khalayak
serta memberikan pendapat dan
sumbang saran yang bernas.
Semoga para pelajar dapat
membuat penilaian yang
sewajarnya dalam proses
pemilihan kelak.

AUDIT SRR SOP
Beaufort, 21 Februari 2024 - Hari ini berlangsungnya Audit
Laporan Semakan Kendiri (SRR) bagi program Sijil Operasi
Perhotelan (SOP). Panel semakan yang dijemput ialah Ketua
Jabatan Hospitaliti dan Pelancongan, Politeknik Tawau, Ts. Dr.
Tship Lip Vui @Anthony. Semakan menjurus kepada semakan
kurikulum, kemudahan sokongan pelajar, penilaian, pengurusan
program dan lain-lain lagi.
Semoga semakan ini menambahbaik dokumen SOP yang akan
menghadapi audit pematuhan dari Agensi Akreditasi Negara
(MQA) tahun hadapan

KEPIMPINAN PELAJAR KKBS
DIKUASAKAN OLEH PSBB
Sipitang. 25 Feb 2024- Sejurus selepas Pilihan Raya Kampus (PRK) 2024 Kolej
Komuniti Beaufort (KKBS), barisan Jawatankuasa Pewakilan Pelajar (JPP)
diundang untuk menyertai Kem Belia, Belia Membina Komuniti Inklusif yang
diadakan di Motel and Resthouse Kaka, Sipitang dari 23 hingga 25 Februari
2024. Program ini dianjurkan oleh Persatuan Suara Belia Beaufort (PSBB).
     Dalam majlis penutup, ucapan dimulakan oleh Presiden PSBB, saudara
Mohd Halbi Abd Hassan @ Mohd Bel, diikuti oleh Pengerusi Gabungan
Persatuan Belia Bahagian Pendalaman Bawah, Tn. Haji Mazlan @ Joehari
Manan, yang juga pegawai khas Ketua Menteri Sabah. Beliau berharap para
peserta dapat menyumbangkan tenaga dan idea dalam menggerakkan
komuniti belia. Ucapan rasmi disampaikan oleh saudara Mohd Raiful bin
Madarun, Pegawai Belia dan Sukan (Persekutuan) Bahagian Pendalaman
Bawah, yang berkongsi pengalaman beliau dalam aktiviti belia dan kepimpinan
semasa usia remaja.
       Salah seorang peserta, saudara Arid David, berkongsi rasa gembira terpilih
menyertai kem ini yang sarat dengan pengisian kepimpinan, semangat
kerjasama, dan latihan berkumpulan. Diharapkan, pengalaman yang diperoleh
sepanjang program ini akan dipraktikkan dalam penganjuran program di
peringkat KKBS pada masa hadapan.

KKBS DAN UTM, BERKOLABORASI DI JOHOR
29 Februari 2024- Kolej Komuniti Beaufort (KKBS), yang diwakili oleh Ketua Unit Keusahawan dan Ketua Projek
Solar for Community (SofCom), Ts. Mazuwan Mustaffa, menerima jemputan kolaborasi daripada Universiti
Teknologi Malaysia (UTM) Skudai, Johor, untuk Projek Pemasangan Off Grid Solar Photovoltaic (OGPV) pada 28
hingga 29 Februari 2024.
   Kolaborasi ini melibatkan sesi
pemindahan ilmu serta pemasangan
combiner box untuk 21 buah bot
nelayan di Mersing, Johor, yang
akan dilaksanakan di Fakulti
Elektrik UTM. Pemasangan pada
bot nelayan dijangka dilakukan pada
hujung April 2024. Selain itu, projek
ini juga melibatkan pemasangan
dua sistem OGPV di dua jeti nelayan
di Kampung Sungai Layau, Kota
Tinggi, Johor. 
    Diharapkan, kolaborasi ini akan
memperkukuhkan kepakaran KKBS,
menjadikannya setaraf dengan
kepakaran universiti dalam bidang
teknologi solar.

YDP KKBS MENUNTUT 
DI TENGAH LAUT
SEMPORNA 

Semporna, 29 Februari 2024 - Yang di-Pertua (YDP) Jawatankuasa
Perwakilan Pelajar (JPP) Kolej Komuniti Beaufort (KKBS), saudara
Mohd Aidil Irshad Jumaili, dari Program Sijil Teknologi Elektrik
(SKE), telah menghadiri Kem Kepimpinan Majlis Perwakilan Pelajar
(MPP) & JPP Politeknik dan Kolej Komuniti Negeri Sabah 2024.
Program ini berlangsung dari 27 hingga 29 Februari 2024 di Dewan
Warisan, Tampi-Tampi, Semporna, yang dihadiri oleh 10 YDP MPP
& JPP dari seluruh Politeknik dan Kolej Komuniti Zon Sabah. 
     Tujuan utama program ini adalah untuk memilih 2 YDP JPP
Kolej Komuniti mewakili Zon Sabah ke Kem Kepimpinan MPP &
JPP Kebangsaan yang akan diadakan pada 6 hingga 9 Mac 2024 di
Kompleks Rakan Muda, Larut Matang, Taiping, Perak. Pengisian
program termasuk Kursus Pengucapan Awam, Pengurusan
Dokumen, Pengurusan Organisasi, Tatarias Personaliti, dan
Kepimpinan. 
     Diharapkan program ini dapat melahirkan pemimpin pelajar
yang cemerlang pada masa hadapan.

POLYCC BERGURU
IoT DI KKBS 
Beaufort, 4 Mac 2024 - Kolej Komuniti Beaufort
(KKBS) telah dilantik sebagai urusetia bersama JPPKK
dalam menjayakan Program Latihan Tenaga Pengajar
4IR Flagship Industry4wrd Jabatan Pendidikan
Politeknik dan Kolej Komuniti (JPPKK) 2024 iaitu
Kursus IoT : Electronic Circuit Design and Fabrication. 
     Kursus ini berlangsung dari 4 sehingga 8 Mac
2024. Perserta kursus ini terdiri daripada 20 orang
pensyarah Politeknik dan Kolej Komuniti (PolyCC)
dan 6 orang pensyarah Unit Teknologi Elektrik KKBS.  
Peserta dibimbing oleh Ir. Ts. Dr. Fauzan Khairi Che
Harun selaku Head of BioMedical Instrumentation and
Electronics (bMIE) Research Group dari Universiti
Teknologi Malaysia (UTM).
     Antara topik yang dipelajari dalam kursus ini
adalah seperti Internet of Things with Tinkercode,
Hands-on with Blynk, Robot Assembly , Robot control
using Blynk and Artificial Intelligence Machine
Learning Tools (Teachable Machine).

BULETIN 
Saluran Berita Pantas dan Tuntas KKBS

D i s e d i a k a n  o l e h :  C h r i s t o p e r  b i n  A s o k

SKU KKBS
BELAJAR DI
LAPANGAN 
Kota Kinabalu, 6 March 2024 – Pelajar - pelajar  
Sijil Kulinari, Semester 3, Kolej Komuniti Beaufort
turun di lapangan bagi mengalami dan membuat
pemerhatian di Teck Guan Cocoa Embassy (TGCE)
di Jalan Pintas, Kota Kinabalu. TGCE ialah sebuah
produk usahawan yang menawarkan
perkhidmatan berasaskan koko. Pelajar-pelajar
diberi penerangan berkenan segala perihal koko,
sejarah, proses menghasilan koko, produk koko
dan macam-macam lagi. Maklumat -maklumat ini
penting bagi memberikan lebih kefahaman bagi
kursus Basic Chocolate and Sugar Confectionery.
 Pelajar-pelajar boleh membandingkan
penghasilan produk secara komersial seperti
mana yang dijual di TGCE dan tradisional seperti
di dalam kelas.
     Selain itu, pelajar-pelajar juga dibawa ke Desa
Hatchery (DH) di Lok Kawi bagi melihat proses
penyembelihan ayam sehingga penghasilan
produk akhir yang dipasarkan ke pengguna akhir.
Ini memberi kesimbungan bagi kursus Basic
Butchery yang mana pelajar membuat potongan
ayam dalam skala yang kecil berbandingan 6000
ekor sehari di Desa Hatchery (DH). Di sini juga
pelajar di perlihatkan bagaimana sistem
pemprosesan yang bersih dan cekap diamalkan
bagi memenuhi kriteria kelayakan Sijil Halal Jakim.

Beaufort, 8 Mac 2024- Persatuan Suara Belia Beaufort
(PSBB) berbesar hati menghulurkan sumbangan
barangan runcit untuk Food Bank Kolej Komuniti
Beaufort (KKBS). Sumbangan disampaikan oleh
Timbalan Pengerusinya, YM. Raja Radhi Zuhair bin
Raja Uzair kepada Pegawai Pembangunan Pelajar
(PPP) KKBS En. Shamsuddin bin Amin.
     Turut hadir, barisan exco PSBB yang mana dua
daripadanya adalah pelajar KKBS aktif. Semoga
sumbangan di hari yang mulia ini dirahmati dan
meringankan beban pelajar-pelajar.

Beaufort, 8 Mac 2024 - Aktiviti Sistem Penasihatan Akademik (SPAk)
Kolej Komuniti Beaufort (KKBS) telah  membuat semakan disiplin
para pelajar. Program diseliakan oleh Penyeleras Disiplin KKBS, Pn.
Afiqah binti Jamaludin. Turut hadir memberi peringatan ialah Ketua
Program Sijil Kulinari, Pn. Lenny Melon, Sijil Operasi Perhotelan, Pn.
Nurul Aidilla Suraya dan Sijil Teknologi Elektrik , En. Christoper  bin
Asok.
     KKBS sentiasa membudayakan sahsiah diri yang terpuji, kemas
dan dan patuh arahan. Semoga disiplin yang diterapkan kekal hingga
ke alam pekerjaan.

ASAM PEDAS CHEF
FIKRI UNTUK SiFEX
2024
Kota Kinabalu, 9 Mac 2024 - Pensyarah Kulinari,
En. Mohd Fikri bin Murshidi mewakili Malaysia,
membuat demonstrasi menu Asam Pedas di Sabah
International Food Expo (SiFEX) 2024 bertempat
di Sabah International Convention Centre (SICC),
Kota Kinabalu. Program yang diadakan dari dari 8
hingga 10 Mac itu dirasmikan oleh Menteri
Pertanian dan Keterjaminan Makanan, YB. Datuk
Seri Haji Mohamad bin Sabu.
     Menurut En. Fikri, beliau rasa gembira dapat
berkongsi menu kegemarannya bersama
pengunjung-pengunjung yang hadir. Bukan itu
sahaja, beliau juga berkesempatan
mempromosikan Kolej Komuniti Beaufort (KKBS)
kepada tetamu-tetamu yang sudi mendengar
celotehnya di atas pentas, tambahnya lagi.
   Para pengunjung disajikan dengan pelbagai
aktiviti-aktiviti, gerai-gerai jualan produk
tempatan dan luar negara serta pameran-
pameran dari agensi-agensi.

PSBB PENUHKAN
FOOD BANK 

SPAK SEMAK
DISIPLIN 

Beaufort, 7 Mac 2024- Ketua Unit Keusahawanan Kolej Komuniti Beaufort (KKBS) yang juga Ketua Projek
Solar for Community at Beaufort ( SOFCOM@Bfort), Ts. Mazuwan Mustaffa dan pasukan teknikalnya
mengadakan Lawatan Tapak Cadangan bagi Pemasangan Sistem Solar PV di Loji Jabatan Perkhidmatan
Pembentungan (JPP) Beaufort Sabah.
     Hasil dapatan lawatan, SOFCOM@Bfort akan menyediakan sebuah kertas kerja lengkap meliputi
perancangan, rekabentuk, perbelanjaan dan lain-lain perkara yang berkaitan bagi dipanjang ke pejabat
pusat JPP untuk pertimbangan lanjut.
      Turut hadir bersama Ts. Mazuwan, Penasihat-penasihat Teknikal SOFCOM @Bfort, En. Mohd Faroul
Rafiq, En. Shalizan, En. Christoper yang juga pensyarah-pensyarah Unit Teknologi Elektrik serta
Usahawan Pelajar KKBS yang merupakan pemilik Syarikat Solarz SE Saudara Mohd. Zulfiqri, pelajar Sijil
Teknologi Elektrik (SKE). Solar SE merupakan syarikat yang akan memain peranan dalam kerja-kerja
pemasangan sistem solar kelak di bawah kawal selia Unit Keusahawan KKBS.
    Semoga projek ini memberi pengalaman berguna kepada Solar SE sebagai titik tujahan dalam
memulakan perniagaan dalam bidang teknikal serta mengeratkan silaturahim di antara KKBS bersama
agensi-agensi dalam komuniti setempat

HARI KELAB DAN PERSATUAN 
Beaufort, 15 Mac - Sebanyak 11 kaunter pendaftaran kelab dan persatuan telah dibuka di Dataran Kolej
Komuniti Beaufort (KKBS) untuk memudahkan pelajar memilih dan mendaftar kelab yang mereka minati.
Terdapat juga beberapa persembahan dan gimik yang ditunjukkan di kaunter masing-masing untuk menarik
minat pelajar untuk mendaftar. Aktiviti ini adalah merupakan salah satu pengisian bagi Program SPAk yang
diadakan setiap minggu pengajian di KKBS.

KKBS TURUN PADANG

Kota Kinabalu, 14 Mac 2024 - Pepatah ada mengatakan
enggang sama enggang, pipit sama pipit, baru boleh
terbang bersama, namun lain pula dengan Kolej
Komuniti Beaufort (KKBS) yang mahu menjalinkan
kerjasama dalam Projek Solar PV bagi salah satu projek
Solar for Community at Beaufort atau singkatannya
SOFCOM@BFORT.
   Satu sesi perbincangan jalinan kerjasama Projek
Solar PV SOFCOM@BFORT bersama Univeriti Malaysia
Sabah (UMS) yang diwakili oleh Ir. Dr. Mohd Azlan
Ismail. Turut hadir dalam perbincangan tersebut,
Pengarah Kolej Komuniti Beaufort, Ts. Julkifli bin
Awang Besar, Pegawai Keusahawanan selaku Ketua
Projek, Ts. Mazuwan bin Mustaffa bersama-sama
beberapa penasihat teknikal yang juga pensyarah-
pensyarah Sijil Teknologi Elektrik. En. Christoper bin
Asok, En. Shalizan bin Kadir dan En. Mohd Faroul Rafiq
bin Romli
     Dapatan dari perbincangan tersebut UMS bersetuju
untuk bersama-sama dalam Projek Pemasangan Solar
di Kg Nabahan, Beaufort. UMS akan melibatkan diri
dalam sesi pemindahan ilmu solar PV pada hari
pemasangan nanti.
  Sebagai timbang tara, UMS akan melibatkan
SOFCOM@BFORT dalam beberapa projek solar
dibawah kelolaan UMS. Namun perbincangan lanjut
akan diadakan di masa hadapan. Salah satu projek
yang menarik perhatian UMS untuk berkerjasama
dengan KKBS ialah Pemasangan Solar di Long Pasia.
     Sejurus dari lawatan ke UMS, pasukan SOFCOM@
BFORT bergegas ke Winjaya Solar Electricity (WSE),
Karamunsing bagi membincangkan tujuan yang sama.
Hasil perbincangan, WSE juga bersetuju menjalinkan
kerjasama dalam projek pemasangan solar di Kg
Nabahan nanti dan berperanan sebagai pembekal serta
membantu dalam operasi pemasangan unit-unit solar.
     Semoga jalinan demi jalinan bersama industri dan
universiti memantapkan lagi KKBS sebagai institusi
yang menawarkan program TVET yang unggul bukan
sahaja di Beaufort malah di Sabah.

Beaufort, 15 Mac 2024 - Kolej Komuniti Kota
Marudu (KKKM) mengadakan lawatan penanda
aras ke Kolej Komuniti Beaufort (KKBS) dari 14
hingga 15 Mac 2024. Lawatan hari pertama
dimulakan dengan Kursus Pendek Cookies dan
Roti yang akan dikongsikan pula bersama
komuniti di Kota Marudu kelak. Lawatan hari
kedua pula berpecah kepada unit-unit yang
telah dikenalpasti iaitu Unit Pembelajaran
Sepanjang Hayat, Unit Pembangunan Pelajar
dan Unit Peperiksaan.
     Menurut Pengarahnya, yang juga bekas Ketua
Program Sijl Teknologi Elektrik KKBS, En. Liaw
Yin Huat lawatan ini penting bagi
menambahbaik amalan yang sedia ada di
samping membawa pulang idea-idea yang baru
bagi diamalkan di KKKM.  KKKM menawarkan 2
program iaitu Sijil Penyelenggaran Bangunan
dan Sijil Teknologi Penyejukan dan Penyamanan
Udara.
     Semoga KKBS dan KKKM terus menjalinkan
kerjasama dan saling bertukar-tukar buah
fikiran dalam menjayakan kecemerlangan TVET
di institut masing-masing melalui program-
program yang ditawarkan.

KKBS DAN UMS
JALIN KERJASAMA 

KKKM LAWAT KKBS

KKBS IMARAH WORLD
QURAN HOUR
Beaufort, 4 April 2024 - Kolej Komuniti Beaufort (KKBS) hari ini tidak
mahu ketinggalan dalam menyertai serta menjayakan Program World
#QuranHour yang diadakan secara serentak di seluruh negara bermula
pada jam 12.00 -1.00 tengahari dengan konsep membaca Al-Quran,
mendalami maksud, bertadabbur dan mengamalkannya.
     Majlis diimarahkan dengan bacaan surah Al-Jumu'ah iaitu surah ke-62
telah dibaca dan diperdengarkan sebagai sokongan meningkatkan usaha
mendekatkan Al-Quran dalam kalangan warga KKBS. 
Antara sinopsis surah yang di baca ialah menjelaskan sifat-sifat orang-
orang munafik dan sifat-sifat buruk seperti berdusta, bersumpah palsu
dan penakut. Tafsiran surah tersebut juga mengajak orang-orang mukmin
supaya taat dan patuh kepada Allah dan Rasul-Nya serta menafkahkan
harta untuk menegakkan agama-Nya sebelum ajal datang.
     Semoga Al Quran terus disemarakkan dalam kehidupan seluruh warga
KKBS. Turut serta dalam program Pengarah KKBS Ts. Julkifli Awang Besar
dan Timbalan Pengarah Puan Azlenah Mohd Sen.

BULETIN 
Saluran Berita Pantas dan Tuntas KKBS

Disediakan oleh: Lenny Melon

Kota Kinabalu, 2 April 2024- Hari ini Kolej Komuniti Beaufort (KKBS) turun
ke Likas, bagi menyampaikan hasrat kerjasama bersama Sabah Net Sdn.
Bhd. dalam pemasangan solar di Kg Nabahan di bawah Projek Solar PV
SOFCOM @BFORT.
     Dapatan perbincangan tersebut, Sabah Net akan melaksanakan Projek
Starlink di Kampung Pulau Nabahan dalam usaha memberikan capaian
internet yang optimum agar perkembangan projek dapat dikongsikan
kepada umum.
   Kedua-dua pihak Sabah Net dan KKBS melihat projek ini sangat
bermanfaat kepada komuniti di Nabahan dan berharap projek ini akan
berjalan dengan lancar.

SABAH NET  DIRISIK

KKBS PANTAU
SOLAR SMK

TANSAU

Penampang, 25 April 2024 - Ketua Unit Pembelajaran
Sepanjang Hayat (PSH), Pn. Rahaliza Abdul Rahim dan
Ketua Unit Keusahawanan yang juga pakar solar, Ts.
Mazuwan Mustaffa, Kolej Komuniti Beaufort (KKBS) turun
semula ke SMK Tansau, Penampang bagi memantau
impak pelaksanaan Program 4IR Hidroponik Solar 2023.
    Program 4IR Kursus Asas Sistem Hidroponik Solar
dengan kerjasama Jabatan Pelajaran Sabah serta Jabatan
Pertanian Sabah itu telah dilaksanakan pada 9 September
2023 lalu. Pemantauan ini bertujuan untuk memastikan
sistem yang dipasang berada dalam keadaan yang
optimum untuk beroperasi.
      Semoga sistem yang dipasang terus beroperasi dengan
baik dan dapat menghasilkan tuaian yang
memberansangkan.

PERTANDINGAN
MEMBACA BERITA 

PERKONGSIAN DARI BELGIUM
UNTUK PELAJAR-PELAJAR SOP

Beaufort, 18 April 2024- Hari ini pelajar-pelajar Sijil Operasi
Perhotelan (SOP) menerima kunjungan dari En. Augustine Sat Anak
Janti yang bertugas sebagai Chief Steaward di Le Gastronome,
Paliseul, Belgium.
     En. Augustine menjadi tetamu dalam Program Hotel Insight : The
Hospitality Vista anjuran The Hotelier Club, Unit Sijil Operasi
Perhotelan dan Unit Perhubungan Industri & Alumni. Turut hadir
dalam program yang sama, tiga orang Alumni Kolej Komuniti
Beaufort (KKBS) iaitu saudara Khuzairi Kumini, Mohd Shahzale dan
saudari Yumni Khairan yang memilih industri perkhidmatan
makanan sebagai kerjaya masing-masing.
     Dalam perkongsian tersebut, mereka mengingatkan para pelajar
untuk menimba seberapa banyak pengetahuan dan pengalaman
sepanjang berada di kolej. Jadikan ia sebagai bekalan dalam
mengharungi perjalanan kerjaya yang pastinya berliku.
   Menurut En. Augustine lagi, berkerja diluar negara pastinya
berdepan dengan pelbagai karenah dari tetamu namun beliau
menganggap ia sebagai sebuah pengalaman yang baik dan
menjadikan beliau lebih tabah dalam menghadapi apa juga cabaran.
Semoga perkongsian ini memberi manfaat kepada pelajar-pelajar
SOP di masa hadapan

Beaufort, 23 April 2024 - Hari ini berlangsungnya
Pertandingan Membaca Berita anjuran Unit
Perpustakaan Kolej Komuniti Beaufort sempena
Kempen Jom Baca Bersama 10 Minit. 20 orang
peserta dari program Sijil Operasi Perhotelan, Sijil
Teknologi Elektrik dan Sijil Kulinari menonjolkan
bakat masing-masing. Juri pertandingan diketuai
oleh En. Kamarul Bahrin, En. Larry Cassidy dan Pn.
Rezmahwati dari Unit Pengajian Am KKBS.
    Turut berlangsung Pertandingan Teka Jumlah
Logo Jom Baca. Peserta perlu meneka bilangan logo
yang diletakkan di dalam balang yang disediakan.
       Keputusan kedua-dua pertandingan  diumumkan
di majlis penutup.

SOP HADIR KE MATTA FAIR SABAH 

JOM BACA BERSAMA 10 MINIT 
Beaufort, 23 April 2024 - Bagi menyokong Kempen Jom
Baca Bersama 10 Minit, Kolej Komuniti Beaufort (KKBS)
tidak ketinggalan menganjurkan pelbagai program di
antaranya adalah membaca buku bersama-sama dari jam
11.00 pagi sehingga jam 11.10 pagi. Program ini merupakan
simbolik bacaan serentak seluruh Malaysia sempena Hari
Buku dan Hak Cipta Sedunia. 

Bagi memeriahkan kempen ini, Unit Perpustakaan Kolej
Komuniti Beaufort di bawah kelolaan pembantu
pustakawan, Pn. Siti Noorhasimah telah menyediakan
beberapa aktiviti di antaranya Pertandingan Membaca
Berita, Pertandingan Teka Jumlah Logo Jom Baca dan
Pendaftaran u-Pustaka.

Pembacaan sekurang-kurangnya 10 minit sehari mampu
membentuk jati diri yang unggul dan memperkasakan
perpaduan.

Semoga warga KKBS akan terus menjadi warga yang
membaca bagi meningkatkan ilmu pengetahuan.

Kota Kinabalu, 28 April 2024 - Bagi memberikan lebih
kefahaman kepada topik-topik yang diajar dalam kelas,
Unit Operasi Perhotelan, Kolej Komuniti Beaufort
mengambil inisiatif untuk membawa pelajar-pelajar Sijil
Operasi Perhotelan (SOP) turun padang melihat sendiri
bagaimana pemain-pemain industri hospitaliti memainkan
peranan masing-masing di Malaysian Association Of Tour
And Travel Agents (MATTA) Fair Sabah. MATTA Fair Sabah
diadakan di Sabah International Convention Centre (SICC)
dari 26 hingga 28 April 2024. Pelbagai pakej-pakej
pelancongan yang menarik, pameran interaktif,
persembahan kebudayaan dan lain-lain lagi disajikan
kepada pengunjung yang datang.

Pelajar-pelajar SOP yang hadir lawatan ini terdiri dari
pelajar-pelajar semester 1 dan 3 yang mengikuti kursus
Meeting, Incentive, Conference and Meeting (MICE) dan
Fundamental of Tourism dan Hospility. Program lawatan
yang dinamakan Inside The World of MICE : An
Educational Journey disambut mesra oleh Pengerusi
MATTA Sabah Chapter, Datin Christina Wahida Kong yang
juga sudi memberikan perkongsian berkenaan dengan
industri hospitaliti khususnya di Sabah kepada para
pelajar. Turut mengiring lawatan pelajar-pelajar SOP ini
ialah Ketua Program SOP, Pn. Nurul Aidila Suraya dan
pensyarah-pensyarahnya En. Arif Ikhsan Azizi, Pn. Nur
Khaironisa dan Pn. Wasti Dominic.

Semoga lawatan sebegini menambahkan pengetahuan
para pelajar SOP KKBS.

BEAUFORT
BERSATU
Beaufort, 25 April 2024 - Hari ini berlangsungnya
Majlis Penyerahan Watikah Penasihat Kolej 2024 dan
Mesyuarat Bilangan 1 Jawatankuasa Penasihat Kolej
di Bilik Sidang, Kolej Komuniti Beaufort (KKBS).
Watikah diserahkan oleh Pengerusi Penasihat KKBS,
Puan Juriffah binti Safflie disaksikan oleh Ts. Julkifli
bin Awang Besar kepada penasihat-penasihat yang
dilantik. Di antara penasihat-penasihat yang dilantik
ialah Ketua Polis Daerah, Ibu Pejabat Polis Daerah
Beaufort, YDH DSP Ismail Abdullah, Pegawai
Pendidikan Daerah, Pejabat Daerah Beaufort, En.
Gani Senang, Pegawai Perpaduan Zon Pendalaman
Bawah, Jabatan Perpaduan Negara dan Integasi
Nasional, En. Jammaluddin Abdul Rahman, Pengurus
Gem Hotel Beaufort, En. Muhammad Nikman
Richard, Ketua Wilayah Sabah, Bank Rakyat, Tn. Md
Azmi Mohd Taib dan Pengarah, Mikail Agro, En.
Mohd Nazrul Sofi.
     Sejurus selepas itu satu mesyuarat diadakan bagi
membincangkan hasrat KKBS dalam meningkatkan
diversiti sistem pendidikan di daerah Beaufort yang
akan melibatkan agensi-agensi yang dilantik.
Pelbagai buah fikiran dilontarkan dalam mesyuarat
yang diadakan selama 2 jam setengah itu.
Perbincangan menjurus kepada isu pendidikan di
Daerah Beaufort yang mana melibatkan pelbagai
lapisan umur. Pelbagai program dan aktiviti akan
dirangka bagi menyelesaikan isu-isu yang
dikenalpasti. Diharapkan segala perancangan yang
dibincangkan dapat direalisasikan sekaligus
memberi manfaat kepada pendidikan di Beaufort.

KKBS TAMBAH
KOLEKSI
KEJAYAAN
ANTARABANGSA
2024

Sandakan, 30 April 2024 - Pasukan inovasi Kolej
Komuniti Beaufort (KKBS) tidak pulang dengan
tangan kosong di The International Innovation
Festival 2024 (INNOFEST’24) yang dianjurkan oleh
Politeknik Negeri Samarinda (POLNES), Indonesia
dengan kerjasama Jabatan Pendidikan Politeknik dan
Kolej Komuniti (JPPKK), Kementerian Pendidikan
Tinggi, Politeknik Negeri Ketapang (POLITAP) ,
Kalimantan Barat, Indonesia, Politeknik Negeri
Nunukan (PNN), Kalimantan Utara, Indonesia,
Politeknik Negeri Sambas (POLTESA), Kalimantan
Barat, Indonesia, Politeknik Sandakan Sabah (PSS),
dan Persatuan Kedoktoran Teknikal Malaysia
(MTDA).
     Pertandingan yang dijalankan secara maya dari 29
hingga 30 April ini mempertandingkan 4 kategori.
Unit Sijil Teknologi Elektrik (SKE) mempertaruhkan
'Input & Output Device Kits for Programmable Logic
Controller: Building Practical Tools for Rookie'.
Inovasi ini digunakan untuk penambahbaikan PdP
bagi pelajar SKE dan kursus pendek PSH, berjaya
merangkul pingat Perak. Para pensyarah yang
terlibat dalam inovasi ini ialah En. Mohd Faroul Rafiq
Romli, En. Shalizan Kadir dan Ts. Nuratika Asyurah
Abdullah.
     Manakala satu lagi Perak disumbangkan menerusi
inovasi 'Comat Sustainable Placement' oleh Pn.
Norfazirah Kusin dan En. Muhammad Abdul Haq.
Sesungguhnya kejayaan ini membakar semangat
warga KKBS untuk melakar lebih kejayaan di
peringkat antarabangsa.

YB LUMADAN, KKBS DAN
RAKAN KERJASAMA LAWAT
TAPAK KG NABAHAN 
Beaufort, 27 April 2024 - Hari ini Pasukan SofCom@Bfort
Kolej Komuniti Beaufort (KKBS) dan Rakan Kerjasama
turun padang ke Kg. Nabahan, Weston bagi menyusun
strategi gerak kerja dalam melaksanakan projek
pemasangan solar di rumah-rumah penduduk di sini.
SofCom@Bfort melalui anak syarikatnya Solarz SE yang
diusahakan oleh pelajar Sijil Teknologi Elektrik diberikan
tanggungjawab dalam melaksanakan Projek Pemasangan
Off Solar PV di Kg. Nabahan, Weston.
     Rakan Kerjasama yang turut hadir dalam lawatan tapak
ini ialah Winjaya Solar Electrical Sdn Bhd, Universiti
Malaysia Sabah (UMS), Universiti Tun Hussein Onn
Malaysia (UTHM), Sabah Net Sdn Bhd dan Marvel Factory
Sdn. Bhd. Pemasangan Solar ini melibatkan 8 buah rumah,
sebuah surau dan astaka yang di biayai oleh YB Datuk Hj
Ruslan Muharram, Adun N34 Lumadan, Dana UTC 2.0
Kementerian Pendidikan Tinggi dan Genius Sdn. Bhd.
   Menurut pengarah projek yang juga Ketua Unit
Keusahawanan, Ts. Mazuwan Mustaffa kesinambungan
dari projek ini, penduduk kampung akan diberikan
perkongsian berkenaan keusahawanan untuk membantu
penduduk kampung dalam meningkatkan sumber ekonomi.
Dalam temubual bersama wartawan pula, YB Hj. Ruslan
yang juga Pembantu Menteri Kepada Ketua Menteri Sabah
berkata projek ini sangat signifikan kepada penduduk
Nabahan dalam menyokong hasrat Ketua Menteri Sabah
meminimumkan kemiskinan tegar di luar bandar.
   Semoga projek ini berjalan lancar yang mana
pemasangannya akan dimulakan pada pertengahan Mei
nanti.

S U M B E R  :  U T H M  

Mersing, 2 May 2024 – Pakar Solar Kolej Komuniti Beaufort (KKBS), 
Ts. Mazuwan Mustaffa dijemput untuk menyertai projek Smart Eco-PV Boat
yang dianjurkan oleh Universiti Teknologi Malaysia (UTM). Dalam projek
tersebut, sebanyak 21 buah bot nelayan Mersing dilengkapkan dengan sistem
OGPV.

Lain-lain institusi yang turut sama menjayakan projek tersebut ialah Institut
Latihan Perindustrian Mersing, ILP Pasir Gudang, Politeknik Port Dickson,
Politeknik Tun Syed Nasir Syed Ismail, Politeknik Muadzam Shah (PMS),
Politeknik Mersing, Johor, Kolej Komuniti Segamat 2, Kolej Komuniti Kuala
Langat, Kolej Komuniti Jempol, Negeri Sembilan, Kolej Komuniti Beaufort,
ADTEC Batu Pahat, Institut Kemahiran Belia Negara Jitra dan Institut
Kemahiran Mara Johor Bahru.

Menurut Ts. Mazuwan, Pensyarah Unit Teknologi Elektrik (SKE) KKBS yang
juga SEDA Malaysia Qualified Person (QPs) Grid Connected Solar PV (GCPV)
dan Off-Grid Solar PV (OGPV), beliau berterima kasih kepada Dr. Jasrul Jamani
dan Dr. Zulkarnain Noorden dari UTM atas jemputan dan peluang diberikan.

Semoga kepakaran-kepakaran yang dimiliki oleh pensyarah-pensyarah KKBS
dapat dikongsi dan disebar luas bersama komuniti yang lain.

MEI

PAKAR SOLAR KKBS MAKIN LARIS 

BULETIN 
Saluran Berita Pantas dan Tuntas KKBS

Disediakan oleh: Rezmahwati binti Mohd. Abdullah

MASAK LODEH PILIHAN YBTM KPT
Kota Kinabalu, 4 Mei 2024 - Demam Rumah Terbuka Raya masih lagi
belum kebah. Hari ini telah diadakan Karnival Raya Pendidikan
Tinggi @Sabah, oleh YB Datuk Ts. Mustapha Sakmud, Timbalan
Pendidikan Tinggi Malaysia di Mini Putrajaya, Kota Kinabalu.

Kolej Komuniti Beaufort (KKBS) menyediakan Masak Lodeh dan
Nasi Impit untuk 500 orang tetamu yang hadir. Juadah telah
disediakan oleh pelajar-pelajar Sijil Kulinari semester 1. TBTM juga
tidak ketinggalan untuk merasai juadah yang dihidangkan oleh
saudara Zamir dan Firdaus yang menjaga booth KKBS.

Semoga rumah terbuka ini, mengeratkan silaturahim semua pusat
pengajian tinggi di Sabah.

8 Mei 2024, Beaufort- Di Syawal yang terakhir, Kolej Komuniti Beaufort (KKBS)
mengadakan Majlis Sambutan Hari Raya yang bertema Eratkan Jalinan dan
Raikan Kemenangan. Juadah-juadah disediakan oleh Unit Jawatankuasa
Pewakilan Pelajar, Unit Kulinari, Uniti Teknologi Elektrik, Unit Operasi
Perhotelan dan Unit Pengurusan. Turut dijemput ke majlis tersebut ialah Ketua
Jawatan Penasihat Kolej, Puan Juriffah Safflie, Pengarah Pejabat Daerah
Beaufort, En. Mohd Nazri bin Ajun. Pengarah Kolej Komuniti Penampang, En.
Jominin Goropos, Pengetua, Smk Membakut Ii, En. Jaafar bin Marlan, Pengetua,
SMK Pekan Kuala Penyu, En. Stanley Pelimos @Mohd.Redwann Abdullah,
Pegawai Pengelola, Kementerian Belia dan Sukan Negeri Sabah, Bahagian
Pedalaman Bawah, En. Muhamad Ifnuh Sumbogo.

Selain itu juga, turut hadir memeriahkan majlis, Pegawai Belia dan Sukan, Majlis
Pejabat Belia dan Sukan (Persekutuan) Bahagian Pedalaman Bawah, En. Mohd.
Raiful bin Madarun, Pengerusi Squad AADK Negeri Sabah, En. Mazlan @ Joehari
bin Manan, A.D.K, Human Resource Manager, Kota Kinabalu Marriott Hotel, En.
Mark Martin, Learning & Development Executive, Kota Kinabalu Marriott Hotel,
Cik Kassendra Joy, Ketua Program Elektronik, Kolej Vokasional Beaufort, Cik
Noor Dilla Afzan Ismail dan Pengurus, Bank Rakyat Beaufort Mutahar bin Abas.

Antara aktiviti-aktiviti yang dijalankan semasa majlis ialah pertunjukkan fesyen,
kuiz raya, persembahan pelajar serta pensyarah dan penyampaian hadiah bagi
pertandingan Kempen Jom Baca 10 minit. Unit Kulinari pula mengekalkan
kejuaraan Reruai Jamuan Raya terbaik.

KKBS
BERHARI
RAYA DI
SYAWAL
TERAKHIR 

USCI
UNIVERSITY
TAWAR
TAJAAN
KEPADA
PELAJAR-
PELAJAR
KKBS
Beaufort, 9 Mei 2024- Delegasi USCI University Cawangan Cheras
Kuala Lumpur hari ini hadir ke Kolej Komuniti Beafourt (KKBS)
dalam rangka lawatannya bagi mempromosikan universiti tersebut
di Sabah.

Ketua delegasinya yang juga Timbalan Dekan Fakulti Pengurusan
Hotel dan Pelancongan. Chef Mohd Fadzly Che Omar berkata beliau
teruja melihat lanskap pendidikan yang ditawarkan di KKBS
khususnya bagi Sijil Kulinari dan Sijil Operasi Perhotelan. Walaupun
kedudukan KKBS yang jauh di Pendalaman Sabah namun masih
mampu bersaing dalam kemahiran TVET di peringkat antarabangsa.
Justeru beliau menawarkan tajaan kepada salah seorang pelajar
KKBS yang ingin melanjutkan pengajian di peringkat diploma di
UCSI University dalam ucapannya bersama pelajar.

Bahkan, beliau juga membuat demonstrasi masakan Korea bersama
pelajar-pelajar Sijil Kulinari di samping berkongsi pengalaman
penjelajahan kulinari antarabangsanya sebagai Timbalan Presiden
Gastronomy Malaysia, jurucakap produk masakan, pensyarah
kulinari dan macam-macam lagi.

Bagi pelajar -pelajar Sijil Operasi Perhotelan pula, Pensyarah F&B,
Dr. Iman berkongsikan beberapa resepi mixology serta pengetahuan
asas dalam penyajian campuran minuman.

Semoga lawatan dari UCSI University ini memberi motivasi kepada
para pelajar KKBS untuk terbang lebih tinggi.

PASUKAN SOFCOM
KKBS BERSEDIA 
Beaufort, 10 Mei 2024 - Pasukan Sofcom @Bfort yang
terdiri dari pensyarah- pensyarah dan pelajar-pelajar
Sijil Teknologi Elektrik (SKE) Kolej Komuniti Beaufort
(KKBS) telah bersiap sedia dengan peralatan bagi
pemasangan solar di Kg. Nabahan Weston.

Menurut Ketua Projek, Ts. Mazuwan Mustaffa
pemasangan solar akan memakan masa selama 2 hari
yang melibatkan 15 orang tenaga kerja SKE. Pasukan
Sofcom akan dipecahkan kepada 3 lokasi pemasangan
iaitu 8 buah rumah penduduk, sebuah surau dan
sebuah astaka. Setiap lokasi akan dilengkapkan dengan
sistem solar, kipas dan lampu.

Semoga para pelajar dapat menimba seberapa banyak
pengalaman dari projek ini nanti.

Weston , 11 Mei 2024 - Hari ini Pasukan SofCom@Bfort
Kolej Komuniti Beaufort (KKBS) kembali ke Kg.
Nabahan memulakan gerak kerja pemasangan solar di
rumah-rumah penduduk di sini.

SofCom@Bfort melalui anak syarikatnya Solarz SE yang
diusahakan oleh seorang pelajar Sijil Teknologi Elektrik
diberikan tanggungjawab dalam melaksanakan Projek
Pemasangan Off Solar PV Kg. Nabahan, Weston.
Pemasangan Solar ini melibatkan 8 buah rumah,
sebuah surau dan astaka yang di biayai oleh YB Datuk
Hj Ruslan Muharram, Adun N34 Lumadan, Dana UTC
2.0 Kementerian Pendidikan Tinggi dan Genius Sdn.
Bhd.

Menurut pengarah projek yang juga Ketua Unit
Keusahawanan, Ts. Mazuwan Mustaffa, pasukan
dibahagikan kepada 3 kumpulan yang melibatkan
pemasangan solar dan pendawaian di surau, astaka dan
rumah penduduk. Setiap kumpulan diketuai oleh
seorang pensyarah Sijil Teknologi Elektrik(SKE) dan 2
orang pelajar SKE.

Setelah tamat hari pertama, pendawaian di ketiga-
ketiga lokasi mencapai 90% siap. Cuma penyambungan
dan uji lari belum dapat dilakukan kerana panel solar
belum di pasang sepenuhnya. Cuaca yang terik menjadi
cabaran semasa pendawaian dilakukan kerana
bumbung bangunan di sini terdiri dari zink.

Semoga pasukan ini dapat menyiapkan kerja-kerja
pemasangan seperti yang dijadualkan.

SOFCOM ‘SERANG’
KG NABAHAN 

HARI KEDUA
SERANGAN
SOFCOM DI
KG NABAHAN 

Weston , 12 Mei 2024 - Hari ini Pasukan SofCom@Bfort Kolej
Komuniti Beaufort (KKBS) meneruskan kerja-kerja
pemasangan solar di Kg. Nabahan.

Kerja-kerja pemasangan dimulakan pada jam 9.00 pagi
dengan memunggah saki baki peralatan dan kompenen-
kompenen pemasangan. Pemunggahan dibuat di jeti Pekan
Weston sebelum di bawa menaiki bot penduduk kampung
ke Kg. Nabahan

Kerja-kerja pemasangan diteruskan selepas mendengar
taklimat dari Ketua Projek, En. Mazuwan Mustaffa. Kerja-
kerja berhenti rehat untuk makan tengahari dan solat.
Selepas itu, kerja-kerja bersambung.

Jumlah keseluruhan pendawaian rumah yang telah dibuat
ialah sebuah, astaka, sebuah surau dan 4 buah rumah serta
berbaki 4 buah lagi rumah yang belum dibuat pendawaian
lagi.

Masalah logistik menjadi cabaran pada hari ini dan
menyebabkan kelewatan penghantaran barang-barang yang
diperlukan. Justeru, pasukan KKBS memerlukan lebih masa
untuk menyiapkannya.

Oleh itu, kerja-kerja pemasangan akan disambung semula
selepas Mesyuarat Maklumbalas di adakan dalam pasukan
kelak.

Semoga projek ini dapat disiapkan sepertimana yang
dirancang.

35



Weston, 13 Mei 2024 - Rentetan dari kerja-kerja yang tertangguh
semalam, hari ini Ketua Projek SofCom @Bfort, Ts. Mazuwan
Mustaffa turun semula ke Kg. Nabahan bersama pembekal solar bagi
memastikan pemasangan solar di semua rumah dapat diselesaikan.

Dalam pada yang sama, beliau yang juga SEDA Malaysia Qualified
Person (QPs) Grid Connected Solar PV (GCPV) dan Off-Grid Solar PV
(OGPV) itu, menguji lari sistem pendawaian yang telah siap dipasang
di lokasi-lokasi terdahulu seperti astaka, surau dan 2 buah rumah
penduduk di sini. Dalam uji larinya, 80 % lampu yang telah dipasang
berfungsi dengan baik namun beberapa trouble shoot perlu dilakukan
bagi mengenalpasti pendawaian yang bermasalah di sesetengah
lokasi.

Setelah tamat untuk hari ke tiga ini, semua DB solar dan bateri telah
berjaya dipasang di semua rumah. Cuma, esok Pasukan Teknikal
Pemasangan bersama pelajar-pelajar Sijil Teknologi Elektrik akan
datang menyiapkan pendawaian di saki baki rumah yang belum siap.

Semoga semua kerja-kerja pemasangan dan pendawaian dapat
disiapkan sebelum Kursus Keusahawan Sosial di kalangan penduduk
kampung yang dijadualkan pada hujung minggu ini.

PERKEMBANGAN
HARI KE 3, KG

NABAHAN

BAKAL USAHAWAN KKBS
BERNIAGA DI KUALA PENYU 

Kuala Penyu, 12 Mei 2024- Pelajar-pelajar Kolej Komuniti
Beaufort (KKBS) hari ni di bawa ke Program Karnival TEKUN
Madani dan Showcase 1 Daerah 1 Industri Sempena Pesta
Kaamatan di Kuala Penyu bagi mengalami sendiri
pengalaman sebagai peniaga.

Karnival yang berlangsung 3 hari itu padat dengan aktiviti,
pameran dan jualan bersempena Sambutan Pesta Kaamatan
yang akan disambut hujung bulan ini.

Pelajar-pelajar membawa juadah yang dihasilkan sendiri dari
dapur KKBS seperti rempeyek, roti, air minuman, laksa dan
macam-macam lagi sebagai produk inkubator
keusahawanan KKBS.

Semoga aktiviti ini memberi semangat kepada para pelajar
KKBS untuk menjadi usahawan yang berjaya suatu hari
nanti.

KG NABAHAN
BERCAHAYA 

Weston, 14 Mei 2024 - Selepas 4 hari bekerja keras, pasukan
SofCom@Bfort Kolej Komuniti Beaufort (KKBS) berjaya menyelesaikan
pemasangan sistem solar di Kg. Nabahan, Weston. Projek ini
dilaksanakan oleh anak syarikat KKBS, Solarz SE, yang dikendalikan
oleh seorang pelajar Sijil Teknologi Elektrik dan dibimbing oleh Ts.
Mazuwan Mustaffa, Ketua Unit Keusahawanan KKBS serta SEDA
Malaysia Qualified Person (QPs) untuk sistem Grid Connected dan
Off-Grid Solar PV.

Projek pemasangan solar ini melibatkan 8 rumah, sebuah surau, dan
astaka, dibiayai oleh YB Datuk Hj Ruslan Muharram, Adun N34
Lumadan, serta sokongan daripada Dana UTC 2.0 Kementerian
Pendidikan Tinggi dan Genius Sdn. Bhd. Ts. Mazuwan menyatakan
kegembiraannya melihat Kg Nabahan kini bercahaya dan berharap
projek ini akan memberi manfaat jangka panjang dengan memberikan
pengetahuan keusahawanan kepada penduduk kampung.

YB Hj. Ruslan, Pembantu Menteri kepada Ketua Menteri Sabah,
menekankan bahawa projek ini sangat penting dalam usaha
mengurangkan kemiskinan tegar di luar bandar, sesuai dengan
matlamat Ketua Menteri Sabah. Diharapkan projek ini dapat
memberikan impak positif serta merangsang ekonomi setempat.

Semoga projek ini memberi impak yang positif dan titik tolak kepada
lonjakkan dan tujahan ekonomi penduduk setempat sekali gus
menceriakan lagi Kg. Nabahan.

PERJUMPAAN
BULANAN,

SUKUAN 2,
TAHUN 2024

Beaufort, 15 Mei 2024- Hari ini berlangsungnya Perjumpaan
Bulanan, Sukuan 2, Tahun 2024 yang dianjurkan oleh Unit
Teknologi Elektrik (SKE). Dalam ucapan Ketua Program Unit SKE,
En. Christoper Asok berkongsikan pengalamannya sebagai
pendidik sempena Hari Guru yang akan diraikan pada 16 Mei.
Menurutnya, berkhidmat sebagai pendidik membolehkan beliau
menjelajah ke seluruh negeri Sabah mengiringi pelajar menjalani
aktiviti. Wajar beliau juga sebagai pendidik yang berdedikasi
haruslah memikul segala amanah dengan bertanggungjawab
sambil mengamati pengalaman-pengalaman yang ada dalam
mematangkan diri menjadi pendidik yang berjaya.

Sehubungan dengan itu, Pengarah KKBS Ts. Julkifli Awang Besar,
menyeru seluruh warga KKBS untuk menjadi orang yang berbuat
baik tanpa mengharapkan balasan serta sentiasa berbalik kepada
Tuhan Yang Maha Pengasih agar hidup lebih diberkati di dunia
dan akhirat. Dalam majlis tersebut juga disampaikan penerima
Anugerah Pekerja Cemerlang dan Anugerah Pekerja Berintegriti
bagi bulan Februari dan April Kelab Staff juga mengambil
kesempatan meraikan Hari Jadi kakitangan yang menyambut hari
lahir dari bulan Jan hingga Mei. 

Semoga warga KKBS mengekalkan momentum melangit
mengapai kecemerlangan yang tuntas.

KKM RISIK
KKBS 

JELAJAH JOM
MASUK U 2024

TELAH BERMULA

Beaufort, 16 Mei 2024- Kolej Komuniti Beaufort (KKBS)
telah menerima kunjungan rombongan dari
Kementerian Kesihatan Malaysia (KKM) Beaufort, yang
diwakili oleh Pegawai Pemakanan, Pn. Emelia Junim;
Pegawai Pendidikan Kesihatan, Pn. Yusfazilah Yusoff;
Pegawai Pendidikan Kesihatan (Kuala Penyu), En.
Suffian Awg Besar; Pembantu Penerangan, En. Kee
Faridz K Suhaili; dan En. Martinus Yambarin,
Pembantu Penerangan. Kunjungan ini bertujuan untuk
menjalin kerjasama dalam pelaksanaan beberapa
program kesihatan di KKBS.

Antara program yang dibincangkan termasuklah
Advokasi dan Intervensi Pemakanan di Institusi
Pengajian Tinggi (IPT), Latihan Katering Sihat, dan
MyMeal. Dalam program Advokasi dan Intervensi
Pemakanan, KKM akan memberikan khidmat nasihat
kesihatan dan pemakanan kepada peserta IPT. Latihan
Katering Sihat pula menyediakan kursus percuma
kepada pengusaha makanan untuk menyajikan menu
yang sihat dan seimbang, dengan pengiktirafan
MyMeal. Selain itu, KKM turut memperkenalkan
Program Siswa Sihat (PROSIS) yang menggalakkan
pelajar mengamalkan gaya hidup sihat, termasuk
pemakanan sihat, aktiviti fizikal, dan menghindari
rokok serta alkohol. Program ini akan melibatkan
pelajar sebagai mentor untuk mempromosikan gaya
hidup sihat di kalangan rakan-rakan mereka. 

Semoga kerjasama ini akan memperkukuhkan amalan
gaya hidup sihat di KKBS.

M E I  2 0 2 4 V O L .  0 1 / 2 0 2 5

Tawau, 19 Mei 2024 - Jom Masuk U (JMU) 2024 telah
berlangsung di seluruh Malaysia. Bagi Zon 5 Sabah
bilangan 1 telah dilangsungkan di Stadium Tertutup,
Kompleks Sukan Tawau dari 18 sehingga 19 Mei 2024
Selain daripada Kolej Komuniti Beaufort (KKBS),
turut sama memeriah reruai Jabatan Pedidikan
Politeknik dan Kolej Komuniti (JPPKK) ialah pegawai-
pagawai dari Kolej Komuniti Tawau, Kolej Komuniti
Lahad Datu, Kolej Komuniti Sandakan, Kolej
Komuniti Beaufort, Kolej Komuniti Kota Marudu,
Politeknik Kota Kinabalu, Politeknik Sandakan dan
Politeknik Tawau.

Terdapat pelbagai aktiviti menarik yang diadakan
sepanjang program ini antaranya sesi interaktif
seperti demo ikatan tali, VR360 experience, demo
masakan rempeyek, demo portable DB, model hybrid
car, fruit carving dan macam-macam lagi.

Program ini telah dilancarkan oleh YB Timbalan
Menteri Kementerian Pendidikan Tinggi, YB Datuk
Ts. Mustapha Sakmud. Dalam ucapannya, beliau
berharap para pelajar mengambil peluang untuk
menemui institusi pengajian tinggi pilihan masing-
masing untuk bertanyakan soalan-soalan yang
berkaitan dengan program pilihan mereka .
Majoriti pelajar-pelajar sekolah dan lepasan SPM
membanjiri setiap ruang komplek untuk
mendapatkan maklumat berkenan dengan program-
program yang telah dan akan di pohon.

Jom Masuk U, Zon Sabah yang akan datang, akan
diadakan pada Jun 2024 di Kota Kinabalu. 

Beaufort, 20 Mei 2024 - Hari ini pelajar-pelajar Sijil
Kulinari (SKU), Kolej Komuniti Beaufort (KKBS)
mempelajari bagaimana melapah seekor kambing
dari Pn. Afiqah Jamaludin dalam program Knowledge
Transfer & Adapt an Experience. Program ini
merupakan inisiatif Unit SKU dan Unit
Pembangunan Pelajar (UPP). Dari seekor kambing, ia
akan dibahagi-bahagikan kepada beberapa bahagian
mengikut potongan-potongan yang tertentu.

Hasil lapahan kambing ini pula akan dimasak dan
dihidangkan dalam bentuk hor deuvres dan canape
yang akan dibimbing oleh 2 orang pensyarah
praktikal dari Universiti Tun Hussien Onn (UTHM).
saudari Sherlyn Derom dan Karmila dari program
Sarjana Muda Pendidikan Vokasional (Katering)
dengan Kepujian

Semoga pelajar dan pensyarah peraktikal sama-sama
mendapat pengalaman Pembelajaran dan Pelajaran
yang berkesan di KKBS.

SKU KKBS
MELAPAH
KAMBING 

KKBS
BERKAMPUNG DI
KG. NABAHAN 

Weston, 19 Mei 2024 - Minggu ini pasukan
SofCom@Bfort Kolej Komuniti Beaufort (KKBS)
berkampung di Kg. Nabahan, Weston dari 18 sehingga
19 Mei 2024 dalam usaha membantu penduduk
kampung membangunkan Produk Keusahawanan
Sosial.

Objektif program ini ialah mengenal pasti produk-
produk yang boleh dibangunkan di Kg. Nabahan sebagai
tarikan pelancong datang ke situ. Penduduk kampung
boleh menawarkan pakej pelancongan yang menarik
menerusi promosi dan strategi pemasaran yang efektif.
Penduduk juga akan di bimbing membuat pemasaran
melalui pemantapan kemudahan internet yang telah di
pasang oleh Sabah Net.

Aktiviti Pembimbingan Keusahawan Sosial ini mendapat
kerjasama yang baik dari Marvel Factory Sdn. Bhd yang
mempunyai pengalaman yang luas dalam melahirkan
usahawan di negeri Sabah. Turut hadir untuk
mempelajari modul ini ialah pelajar-pelajar KKBS yang
mengikuti Kursus Keusahawanan.

Dalam pada itu, Ketua Projek, Ts. Mazuwan Mustaffa
mengambil kesempatan mengadakan sesi perkongsian
ilmu solar PV kepada para penduduk agar dapat
menguruskan sendiri penyelenggaran asas sistem solar
di rumah masing-masing sejurus penyerahan sistem
solar OGPV dilakukan. Beliau berharap penduduk dapat
melakukan pemantauan kepada sistem yang dipasang
supaya jangka hayat sistem boleh bertahan lama.

Pasukan SofCom akan memantau perkembangan Kg.
Nabahan dari masa ke semasa dan telah menyusun
pelbagai lagi aktiviti dalam usaha menjadikan Kg.
Nabahan terus berdaya saing dengan kampung-
kampung lain di Beaufort sekaligus membantu
penujahan ekonomi di sini.

Semoga hasrat murni KKBS ini dapat dicapai dan
perjalanan perancangannya berjalan lancar.

Beaufort, 23 Mei 2024 – Timbalan Menteri
Pendidikan Tinggi (YBTM), YB Datuk Ts. Mustapha
Sakmud, bersama Wakil Ketua Pengarah Pendidikan
Politeknik dan Kolej Komuniti, En Mohd Sani bin
Said, mengadakan lawatan kerja ke Kolej Komuniti
Beaufort (KKBS). Dalam lawatan tersebut, YBTM
turut menyampaikan Papan Plague Jejak TVET
Madani, Anugerah Peserta PSH Berjaya, dan
Anugerah Alumni Aktif kepada alumni KKBS.

Pengarah KKBS, Ts. Julikifi Awang Besar, dalam
ucapan aluannya, menyarankan pembinaan asrama
untuk menampung 216 pelajar, di mana 68% datang
dari luar Beaufort. Asrama ini diharap dapat
menggalakkan pelajar aktif dan meningkatkan
keselamatan mereka. Kadar sewa yang antara RM
200 hingga RM 300 seorang dikatakan
membebankan golongan B40.

YBTM turut memuji program KKBS Jelajah Dunia
yang membawa pelajar menyertai pertandingan
kulinari antarabangsa, serta program SofCom@Bfort
yang memasang solar di Kg. Nabahan. Usaha ini
melibatkan pelajar Sijil Teknologi Elektrik dan
memberi manfaat besar kepada ekonomi kampung.

Kehadiran YBTM di KKBS diharap dapat memberi
semangat kepada warga kolej dalam memberikan
pendidikan berkualiti kepada masyarakat setempat.

YBTM LAWAT
KKBS

CANAPE
UTHM 
Beaufort, 21 Mei 2024 - Hari ini merupakan hari kedua
Program Knowledge Transfer & Adapt an Experience.
Aktiviti hari ini, lebih menarik apabila pelajar-pelajar Sijil
Kulinari (SKU), Kolej Komuniti Beaufort (KKBS)
memanfaatkan hasil lapahan kambing semalam dengan
menyediakan pelbagai jenis canape dan hor dourves
sebagai pembuka selera.

Aktiviti hari ini juga dibimbing oleh 2 orang pensyarah
praktikal dari Universiti Tun Hussien Onn (UTHM).
saudari Sherlyn Derom dan Karmila dari program
Sarjana Muda Pendidikan Vokasional (Katering) dengan
Kepujian. Mereka membuat demonstrasi dan
membimbing para pelajar untuk meyediakan semua
juadah.

Menurut Karmila, pada awalnya beliau agak gugup untuk
membuat demostrasi, tetapi lama kelamaan beliau dapat
mengatasi rasa gemuruhnya. Beliau menganggap
pengalaman hari ini merupakan pengalaman yang indah
sebagai langkah pertama bergelar pendidik kulinari
suatu hari nanti.

KKBS mendoakan kedua pensyarah latihan praktikal
dapat menimba seberapa banyak pengalaman sepanjang
berada di sini

SOP
'HEALING' DI

ULU KIMANIS
Kimanis, 22 Mei 2024- Unit Operasi Perhotelan,
Kolej Komuniti Beaufort (KKBS) menganjurkan
Program Hotelier Go Camp! 2024 dari 20-21 Mei 2024
di Toboon-Minansar Ecotourism Community, Ulu
Kimanis.

Antara pengisian program ini adalah seperti,
Pengurusan Perkhemahan, Ikatan Tali dan Keyakinan
Diri di Air (water confident). Program ini khusus bagi
pelajar-pelajar Sijil Operasi Perhotelan (SOP).

Menurut Ketua Programnya, Pn. Nurul Aidilla Suraya
objektif program ini dapat membantu pelajar
meningkatkan potensi, keyakinan diri seterusnya
menjadi nilai tambah graduan TVET yang holistik
selaras dengan harapan negara serta rata-rata para
pelajar menzahirkan rasa seronok dalam belajar di
luar kelas dalam suasana yang berbeza. 

Semoga pelajar-pelajar SOP dapat manfaatnya.

HARI
KESIHATAN
KKBS 2024
Beaufort, 24 Mei 2024. Unit Pembangunan Pelajar (UPP)
dan Jawatankuasa Perwakilan Pelajar (JPP) Kolej
Komuniti Beaufort (KKBS) telah menganjurkan Hari
Kesihatan KKBS 2024. Program ini adalah bertujuan
menyokong Program Madani Afiat yang disarankan oleh
kerajaan bagi memastikan semua warga Malaysia
memiliki kesedaran dan cakna mengenai kesihatan
masing-masing. Program Hari Kesihatan KKBS ini adalah
bertemakan "Kita Jaga Kita".

Terdapat beberapa kaunter telah dibuka bagi
menjayakan program ini. Antaranya Kaunter  Derma
Darah,  Kesedaran Pergigian, Pemeriksaan Mata,  
Kesihatan Mental, Ujian Darah dan Otot 

Melalui program ini, sebanyak 25 paket darah telah
berjaya dikumpulkan dari penderma-penderma di
kalangan pelajar dan kakitangan KKBS.

Semoga program seumpama ini dapat diteruskan pada
masa akan datang bagi memberi kesedaran kesihatan
kepada semua warga KKBS dan komuniti setempat.
Semoga juga kerjasama yang dijalin antara agensi
kesihatan ini dapat diteruskan demi kelancaran
program.

Sekalung penghargaan dan terima kasih kepada semua
yang terlibat bagi menjayakan program ini.

SOP ALAMI
PENGALAMAN
SEBENAR

Kota Kinabalu, 29 Mei 2024- Pelajar-pelajar Sijil Operasi Perhotelan (SOP) Kolej
Komuniti Beaufort (KKBS) hari menjadi tetamu di Shoney Grill & Bar dan Utan
Cafe, Putatan dalam Program SOP Beyond Classroom Fine Dining Experience
and Table Manners.

Sekiranya di dalam kelas, para pelajar hanya belajar secara teori dan memainkan
peranan sebagai pramusaji, hari ini mereka menjadi tetamu dan mengamalkan
pengetahuan yang telah dipelajari mengenai etika di meja makan.

Semoga para pelajar dapat lebih kefahaman berkenaan dengan topik yang
dipelajari sekaligus menjadi amalan baik dalam kegiatan harian.

Membakut, 27 Mei 2024 : Sempena Pengumuman Keputusan
SPM di SMK Membakut II, pensyarah-pensyarah Kolej
Komuniti Beaufort (KKBS) mewakili Unit Pengambilan dan
Promosi KKBS iaitu En. Arif Ikhsan Azizi, En. Nur Azhari
Azharuddin dan Ts. Mazuwan Mustaffa hadir ke sekolah
untuk memperkenalkan KKBS kepada Lepasan SPM.

Tahniah kepada semua pelajar. Kepada Lepasan SPM yang
ingin melanjutkan pengajian di peringkat Sijil Kulinari, Sijil
Operasi Perhotelan dan Sijil Teknologi Elektrik sila hubungi
Pegawai Pengambilan KKBS di talian 011-51153536

Kuala Lumpur, 30 Mei 2024 - Projek Sofcom @Bfort oleh Unit
Keusahawan, Kolej Komuniti Beaufort (KKBS) di Kg. Nabahan
terus diberi perhatian bukan sekadar di Negeri Sabah malah di
seluruh Malaysia. Kali ini Projek Softcom @Bfort dijemput menjadi
tetamu di segmen POLYCC @ Apa Khabar Malaysia
(POLYCC@AKM), BERNAMA TV bagi membicarakan topik Sofcom
@ Bfort : Dari Kolej Komuniti Kepada Komuniti.

KKBS diwakili Pengarahnya, Ts. Julkifli bin Awang Besar, dan
Pengarah Projek Sofcom @ Bfort merangkap Pegawai
Keusahawanan KKBS, Ts. Mazuwan bin Mustaffa.

Dalam siaran langsung tersebut, KKBS berkongsikan pengalaman
membantu komuniti di Kg. Nabahan, Weston dalam
meningkatkan sosio-ekonomi dengan pemasangan solar dalam
mengurangkan beban penggunaan generator sebagai sumber
tenaga alternatif kepada elektrik. KKBS juga dalam perancangan
dalam merancakkan sumber ekonomi Kg. Nabahan dengan
memperkenalkan beberapa produk pelancongan dalam usaha
meningkatkan lagi sumber pendapatan seisi keluarga.

Semoga apa yang dirancang berjaya dilaksanakan dalam
memperluaskan lagi manfaat hasil projek Sofcom @Bfort ini.

UNIT PENGAMBILAN DAN
PROMOSI KKBS ATUR

LANGKAH

KKBS 'MELANGIT'
DI BERNAMA TV

Kota Kinabalu, 6 Jun 2024 - Unit Teknologi Elektrik
(SKE) Kolej Komuniti Beaufort (KKBS) hari ini hadir ke
Kementerian Sains, Teknologi & Inovasi Sabah di sini
bagi menghadiri Taklimat Penyelarasan Program
Roboneo 2024 bersama Tuan Pengarah, Ts. Julkifli
Awang Besar turut hadir menemani tuan pengarah,
Ketua Unit SKE, En. Christoper Asok dan dua orang
pensyarah, Ts. Nuratika Asyurah serta En. Shalizan.

Program Roboneo adalah pertandingan robotik yang
melibatkan pelajar sekolah rendah dan menengah untuk
menyokong program STEM (Sains, Teknologi,
Kejuruteraan, dan Matematik) di Sabah. Program ini
bertujuan meningkatkan penglibatan pelajar dalam
bidang teknologi dan menyokong pembangunan digital
di masa depan. KKBS berharap usaha ini mendapat
sokongan padu dan berjalan lancar.

JUN

SELEPAS SOLAR, 
 "MEROBOT'' PULA 

YBTM RAI
SOFCOM KKBS
DI SEPANGGAR

Kota Kinabalu, 8 Jun 2024- Yang Berhormat
Timbalan Menteri Pendidikan Tinggi (YBTM)
Datuk Ts. Mustapha Sakmud hari ini
merakamkan perhargaan kepada pasukan Solar
for Community (SofCom) Kolej Komuniti
Beaufort (KKBS) di atas Pemasangan Lampu
Solar PV di sebuah Gelanggan Futsal dalam
Program UpayaKPT@Sepanggar di Kg. Darau,
Sepanggar, Kota Kinabalu.

Dalam projek ini, SofCom dikuatkan dengan 3
orang Pensyarah Sijil Teknologi Elektrik (SKE)
iaitu Ketua Program SKE, En. Christoper Asok,
En. Shalizan dan En. Ahmad Khudri serta 8
orang pelajar dari Program SKE.

YBTM sendiri diiringi Pengarah KKBS, Ts.
Julkifli Awang Besar membuat lawatan
pengujian lampu solar sebagai tanda
penghargaan kepada pasukan SofCom di atas
pemasangan solar bagi gelanggang futsal
pertama di Sabah yang menggunakan tenaga
solar PV.
Semoga program ini dapat memberi manfaat
kepada belia-belia di Kg. Darau.

BULETIN 
Saluran Berita Pantas dan Tuntas KKBS
Disediakan oleh: Nurul Aidila Suraya binti Japri

KKBS CSR DI PULAU MANTANANI

Kota Belud, 11 Jun- 2 orang pelajar Kolej Komuniti Beaufort (KKBS) antara 42 orang pelajar dan pegawai
pengiring dari Politeknik dan Kolej Komuniti (POLYCC) Zon Sabah telah menyertai program khidmat
masyarakat yang diadakan di Pulau Mantanani Kota Belud dari 9hb hingga 11hb Jun 2024.

Program anjuran Kolej Komuniti Kota Marudu (KKKM) ini padat dengan program kemasyarakatan
seperti gotong-royong mengecat masjid dan membersihkan pantai serta kursus pendek pembuatan kek
batik dan penyelenggaraan motorsikal yang turut melibatkan penduduk setempat Bagi kanak-kanak,
pertandingan mewarna turut diadakan bagi menambahkan lagi kemeriahan program.

Majlis penutup telah disempurnakan oleh, Pengarah Politeknik Sandakan selaku Pengerusi POLYCC Zon
Sabah, Encik Mohd Sani bin Said. Mengiringi beliau Pengarah KKKM, Encik Liaw Yin Huat, selaku
Pengerusi Jawatankuasa Pelaksana Program dan Urusetia Program, Pengarah-Pengarah POLYCC Zon
Sabah serta pegawai-pegawai dari Jabatan Pendidikan Politeknik dan Kolej Komuniti (JPPKK).

Semoga program sebegini bukan sahaja memberi pengalaman baru kepada pelajar dan pegawai tetapi
juga memasyarakatkan kolej komuniti di Pulau Mantanani.

Membakut, 13 Jun 2024 - Kolej Komuniti Beaufort (KKBS) hari ini menyantuni
jemputan Sekolah Menengah Kebangsaan St. Patrick, Membakut bagi memeriahkan
Program Selangkah ke Menara Gading.
Kehadiran KKBS sedikit sebanyak membantu pelajar-pelajar dan lepasan SPM
mendapatkan maklumat dalam memilih program-program bagi melanjutkan
pengajian mereka.

Hadir mewakili KKBS Ketua Unit Keusahawanan dan juga SoftCom @ Beaufot Ts.
Mazuwan Mustaffa, Pensyarah program Sijil Teknologi Elektrik, En. Mohd Faroul
Rafiq Bin Romli dan dua orang pensyarah dari Program Sijil Operasi Perhotelan, En.
Nur Azhari bin Azharudin dan Cik Wasti Dominic.

KKBS TURUN PADANG 

KKBS KUNJUNG
HORMAT KE JPWPL 

KKBS TAWAN MARAGANG HILL
Ranau, 13 Jun - Kelab Kembara Kolej Komuniti Beaufort (KKBS) berjaya menawan
Maragang Hill di Kundasang dalam Program Penjelajahan Lasak Anugerah Remaja
Perdana Rakan Muda yang melibatkan seramai 10 orang pelajar KKBS.

Kesemua peserta akan dicalonkan sebagai penerima pingat gangsa Anugerah
Remaja Perdana Rakan Muda, Kementerian Belia dan Sukan (KBS)
Program ini bukan sahaja menguji kekuatan fizikal pelajar tetapi semangat setia
kawan dan kerjasama dalam pasukan dalam memastikan setiap peserta tidak
tercicir dalam pendakian.

Semoga cabaran pendakian ke puncak Maragang menjadi azimat kepada pelajar
KKBS untuk tidak putus asa dalam mencapai kejayaan.

Labuan, 13 Jun 2024 - Pengarah Kolej Komuniti Beaufort (KKBS), Ts Julkifli Awang Besar hari ni
mengadakan kunjungan hormat ke Jabatan Pendidikan Wilayah Persekutuan Labuan (JPWPL).
Kehadiran beliau di sambut oleh Pengarah JPWPL, En. Haji Abidin bin Haji Marjan
Tujuan utama kunjungan ini ialah membincangkan isu mengenai peluang para pelajar di Labuan
melanjutkan pengajian ke Politeknik dan Kolej Komuniti (POLYCC) Zon Sabah bagi belum
mendapat tempat di Institut Pengajian Tinggi Awam (IPTA) khususnya lepasan SPM yang baru
sahaja mendapat keputusan baru-baru ini. Selain itu, Pengarah JPWPL membuka ruang kepada
KKBS untuk membuat pertemuan bersama-sama dengan para Pengetua dan Guru Kauseling di
Labuan bagi menerangkan laluan pengajian yang ada di POLYCC.

Di samping itu juga, KKBS mengambil kesempatan untuk
menerangkan mengenai cadangan penubuhan kampus
satelit dan program yang sesuai untuk ditawarkan bagi
komuniti di WP Labuan melalui program Pembelajaran
Sepanjang Hayat (PSH). Semoga pertemuaan ini memberi
impak positif kepada semua pihak

Kota Kinabalu, 13 Jun 2024-
Koperasi Kolej Komuniti
Beaufort Berhad (KOOP KKBS)
telah dijemput menghadiri
Program Ruang & Peluang
Perniagaan Koperasi (Coop Biz
Nest) Negeri Sabah Tahun 2024
anjuran Suruhanjaya Koperasi
Malaysia. Program ini dijalankan
di Hotel 7 Suria, Kota Kinabalu
dari 12 - 13 Jun 2024.
Mewakili KKBS, Pn. Lenny Melon
berkata "Program ini banyak
memberikan idea-idea yang
baru kepada KOOP KKBS yang
dalam proses untuk beroperasi
semula".
Antara pengisian program ini
adalah perkongsian ruang
perniagaan yang boleh diceburi
terutamanya dari industri
franchise serta bantuan yang
boleh dipohon menerusi ruang
perniagaan yang mahu
dijalankan dari COOP Bank,
PERNAS, SKM, Cendol Ina,
Koperasi Emas Tawau Sabah
Sdn. Bhd, Koperasi Mega Sinar
Penampang Sdn. Bhd dan Gloria
Jeans Coffee.
Semoga program ini akan
memberi nafas baru kepada
Koperasi KKBS kelak.

KOOP
KKBS
AKAN
KEMBALI 

KKBS
LAWAT SM
SAINS
LABUAN 

Labuan, 13 Jun 2024 - Pengarah
Kolej Komuniti Beaufort (KKBS),
Ts. Julkifli Awang Besar hari ini
melawat Sekolah Menengah
Sains Labuan dalam usaha
menjalinkan kerjasama bagi
menjayakan program-program
yang berbentuk STEM. STEM
merupakan singkatan kepada
bidang Sains, Teknologi,
Enginering dan Matematik.
Istilah ini digunakan bagi
menunjukkan dasar pendidikan
dan pilihan kurikulum sekolah
bagi meningkatkan daya saing
dalam bidang pembangunan
teknologi.
Rombongan risikan KKBS di
sambut baik Pengetua SM Sains
Labuan, En. A Zailani A Mumin.
Turut sama mengiringi
pengarah KKBS pula, Timbalan
Pengarah, Pn. Azlenah Md Sen,
Pengawai Perhubungan Industri
dan Alumni, En. Larry Cassidy
Banta, Pegawai Pengambilan
Pelajar dan Promosi, Pn. Dayang
Noorlizah Awang Mahmood
serta seorang Pensyarah
Kulinari, Pn. Nurhayati Hassan.
Semoga kerjasama yang akan
ditemeterai nanti, berterusan
demi kelestarian bidang STEM
di Labuan

Weston, 14 Jun 2024 - Kolej
Komuniti Beaufort (KKBS) dan
Kolej Komuniti Tambunan akan
berkerjasama dalam Projek
Pembangunan Produk Tanaman
Agroteknologi di Kg. Nabahan
sebagai kesinambungan kepada
Projek Sofcom@Bfort
Justeru, satu lawatan tapak
diadakan hari ini di Kg. Nabahan
bagi melihat sendiri pontensi-
pontensi yang boleh dibangunkan
di sini.
KKBS diwakili oleh Ketua Projek
dan Penolong, Ts. Mazuwan
Mustaffa dan Pn. Dayang
Noorlizah Awang Mahmood dan
Setiausaha, Pn Afiqah Jamaludin
manakala KKTS di wakili oleh
Timbalan Pengarah, En. Safary
Samat, Ketua Unit Agroteknologi,
Ts. Jean Ivy Denis dan seorang
pensyarah, Pn. Siti Nazirah binti
Awang.
Semoga pembangunan
agroteknologi di Kg Nabahan
kelak merancakkan lagi kegiatan
ekonomi di sini.

KKBS-KKTS
BERGABUNG 

Weston, 15 Jun 2024 - Hari ini Projek Solar for Community at Beaufort atau SofCom@Bfort
di Kg. Nabahan, Weston, Beaufort telah dirasmikan oleh Pembantu Menteri Kepada Ketua
Menteri Sabah yang juga Adun N.34, YB Datuk Hj. Ruslan bin Muharram dalam sebuah Majlis
Perasmian Sistem Tenaga Solar Kg. Nabahan Beaufort di sini.

SOFCOM RASMI DI KG NABAHAN

     Projek yang menelan RM80,000.00 itu diusahakan oleh syarikat Solarz SE yang diusahakan seorang pelajar
Sijil Teknologi Elektrik (SKE), Mohammed Zulfiqri yang dibimbing oleh Unit Keusahawanan KKBS
Pemasangan solar ini telah dimulakan pada 11 Mei 2024 melibatkan 8 buah rumah, sebuah surau dan astaka oleh
pensyarah dan pelajar SKE.
    Menurut Pengerusi Jawatankuasa Kg. Nabahan (JKKK) En. Jamil, Abd Latif, beliau mewakili penduduk
kampung menzahirkan rasa bersyukur. Dengan pelaksanaan projek ini setidak-tidaknya mengurangkan beban
kos penggunaan jenerator terutama ketika anak-anak bersiap siaga ke sekolah.
       Dalam ucapan rasmi, YB Datuk Hj. Ruslan berharap projek ini dapat mengurang kos perbelanjaan seisi rumah
dan memberi fokus kepada pendidikan anak-anak bagi memastikan penduduk kampung di sini keluar dari
perangkap kemiskinan. 

JPNS &
PKB
JEMPUT
KKBS

Kota Kinabalu, 22 Jun 2024- Terima kasih kepada Jabatan
Pendidikan Negeri Sabah di atas jemputan sebagai
pempamer di Kolokium Pendidikan STEM & TVET Negeri
Sabah 2024 di Hotel 7 Suria, Suria Sabah, Kota Kinabalu dari
21 hingga 22 Jun 2024.
Beaufort, 23 Jun 2024- Terima kasih kepada Pejabat
Kesihatan Beaufort (PKB) yang menjemput Kolej Komuniti
Beaufort (KKBS) sebagai pempamer di Program Sambutan
Pemakanan Malaysia Peringkat Negeri Sabah. Program
diadakan di Dewan Pa Musa Beaufort pada 22 Jun 2024.
KKBS diwakili Pegawai Pengambilan dan Promosi, Pn.
Dayang Noorlizah, Ketua Unit Keusahawanan, Ts. Mazuwan
Mustaffa dan Pensyarah Sijil Operasi Perhotelan, Pn. Wasti
Dominic.

NASIHAT PENGARAH SUNTIK SEMANGAT POLYCC SKILL 2024
Beaufort, 28 Jun 2024- Nasihat Pengarah Kolej Komuniti Beaufort (KKBS) Ts. Julkifli
Awang Besar membakar semangat dua orang pengukir buah KKBS dari Sijil Kulinari,
Wisley Miriton dan Arif David ke Pertandingan Kemahiran POLYCC Skill 2024.
Pertandingan dilangsungkan di KK Chenderoh, Perak dan Majlis Penutupnya di
Politeknik Ungku Omar Ipoh dari 1-4 Julai 2024.
  PolyCC Skill mempertaruhkan pelbagai pertandingan dari pelbagai bidang
kemahiran dan disertai oleh pelajar-pelajar dari Kolej Komuniti dan Politeknik di
seluruh Malaysia.
     Bagi KKBS, PolyCC Skill merupakan penampilan kedua bagi Wisley yang sebelum
ini telah menyertai Pakistan Culinary Chef Challenge dan Arif, penyertaan
sulungnya.

EN RAFIQ
TAWAN
KINABALU

Ranau, 29 Jun 2024- Hari ini seorang pensyarah
Sijil Teknologi Elektrik, Kolej Komuniti Beaufort
(KKBS) En Mohd Faroul Rafiq berjaya menawan
puncak tertinggi di Malaysia iaitu Gunung
Kinabalu di Kundasang Ranau.
     Menurutnya, selain dari cabaran muka bumi
ketika pendakian dan suhu yang dingin,
tekanan udara yang tinggi di puncak juga
menguji ketahanan mental dan fizikalnya.
Beliau membuat persediaan fizikalnya dengan
berjogging di Kompleks Sukan Beaufort dan
mendaki Bukit Bendera Beaufort sejak
beberapa bulan yang lalu.
   Beliau berharap, aktiviti sihat ini menjadi
pendorong kepada pelajar-pelajar dan rakan-
rakan pensyarah yang lain untuk turut sama
menakluki puncak Kinabalu di masa hadapan.

Jika kamu berfokus pada
masa lalumu, kamu tidak

akan bisa melihat apa yang
ada di depanmu

  – Ratatouille

Kota Belud, 7 Jun- Seramai 14 orang pelajar Sijil Operasi
Perhotelan dan 8 orang pensyarah Sijil Operasi
Perhotelan telah mengadakan program Into the
Hospitality Industry 2024 : Sayonara Hoteliers di Pulau
Mantanani.
    Program ini bukan sahaja untuk memberi pendedahan
kepada pelajar terhadap industri sebenar, malah boleh
memberikan semangat kepada para pelajar dalam
menentukan hala tuju setelah tamat pengajian.

SAYONARA
HOTELIERS
DI PULAU

MANTANANI

8 Julai 2024 - Kolej Komuniti Beaufort (KKBS) telah berjaya membawa pulang 2 pingat gangsa daripada
PolyCC Skill 2024 yang berlangsung di beberapa politeknik dan kolej komuniti di sekitar negeri Perak,
bermula dari 1 hingga 4 Julai 2024. Dalam bidang carving, pertandingan diadakan di Kolej Komuniti
Chenderoh, Kuala Kangsar, sementara Majlis Penutup berlangsung di Politeknik Ungku Omar, Ipoh. KKBS
diwakili oleh saudara Arif David dan Wisley Miriton, pelajar Sijil Kulinari.

Lebih membanggakan, pingat Emas dan Perak dalam acara ini dimenangi oleh Alumni KKBS yang kini
melanjutkan pengajian di peringkat Diploma Kulinari di Politeknik Merlimau Melaka dan Kolej Komuniti
Chenderoh, Kuala Kangsar.

Sebagai penghargaan atas usaha gigih pelajar yang telah berkorban masa, wang ringgit, dan menjalani
latihan intensif, Arif dan Wisley dibawa melawat beberapa destinasi menarik seperti kawasan bersejarah di
Kuala Selangor dan Kuala Kangsar, mencuba juadah tradisional seperti ladu di Batu Caves, serta melawat
Kilang Coklat Alfredo di Banting dan banyak lagi.

Semoga pengalaman yang dilalui dapat membuka minda dan memupuk semangat persaingan yang sihat
dalam kalangan pelajar, sekaligus menjadi sumber motivasi untuk pelajar-pelajar lain agar turut
bersemangat mewakili KKBS pada masa hadapan.

BULETIN 
Saluran Berita Pantas dan Tuntas KKBS

KKBS BAWA PULANG 2 GANGSA

Beaufort, 11 Julai 2024 - Kolej Komuniti Beaufort (KKBS) telah
menyantuni jemputan pameran dari SMK Saint Paul sempena
Program Kerjaya 2024. KKBS diwakili oleh Cik Wasti Dominic
dari Unit Operasi Perhotelan dan Puan Nur Syafiqah binti
Mohd Robi dari Unit Teknologi Elektrik.

Kehadiran KKBS di acara ini bukan sekadar bertujuan untuk
mempromosikan program-program yang ditawarkan di kolej,
tetapi juga untuk memberi peluang kepada para pelajar untuk
merancang masa depan mereka. Diharapkan, dengan pameran
ini, para pelajar dapat memperoleh informasi yang lebih jelas
tentang peluang kerjaya dan pengajian yang boleh mereka
ceburi di KKBS.

Tidak penting anda BERMULA,
yang penting di mana anda BERAKHIR

KKBS SANTUNI JEMPUTAN PAMERAN 
DI SMK SAINT PAUL

Disediakan oleh:  Siti Noorhasimah Binti Kahar

JULAI

KKBS SERTAI
PROGRAM
MOTAC 

Bongawan, 15 Julai 2023 - Dua orang pensyarah Sijil Operasi Perhotelan (SOP) Kolej Komuniti Beaufort
(KKBS), Puan Nurul Aidila Suraya Japri dan Cik Nurul Hayati Abdul Hamid telah dijemput untuk mengikuti
Program Pengalaman Homestay Malaysia Negeri Sabah anjuran Institut Kemajuan Desa, Kementerian
Pelancongan, Seni dan Budaya (MOTAC). Program ini diadakan di Kampung Seri Serdang, Bongawan, dari 12
hingga 14 Julai 2024.

Pelbagai aktiviti menarik dijalankan sepanjang program ini, antaranya termasuk Pembangunan Pakej
Pelancongan Homestay, Pengurusan Homestay, Teknik Sambutan Tetamu, lawatan ke tempat tarikan
pelancongan dan banyak lagi. Program ini turut disertai oleh pengusaha homestay dari seluruh negeri Sabah.

Semoga pengalaman yang diperoleh daripada program ini dapat memberikan idea segar dalam menambah
baik pengurusan homestay sedia ada. Bagi Puan Nurul Aidila Suraya dan Cik Nurul Hayati, input yang
diperoleh pastinya akan dikongsikan dengan para pelajar SOP dalam kelas-kelas akan datang sekaligus dapat
memberikan mereka perspektif yang lebih luas dan mendalam tentang industri perhotelan dan pengurusan
homestay.

Tenom, 19 Julai 2024 - Kolej Komuniti Beaufort (KKBS)
telah menyertai Program Festival Pendidikan STEM
dan TVET (FPST) Peringkat Pejabat Pendidikan Daerah
Tenom bagi tahun 2024 yang diadakan di Dewan SJKC
Chung Hwa, Tenom.

KKBS diketuai oleh Pegawai Pengambilan Pelajar, Puan
Dayang Noorlizah binti Awang Mahmood, bersama-
sama Ketua Program dan pensyarah Sijil Operasi
Perhotelan (SOP), Puan Nurul Aidila Suraya, Cik Nurul
Hayati Abdul Hamid, Cik Reziella Lahaji serta Ketua
Program Sijil Teknologi Elektrik (SKE), Encik
Christoper Asok.

Pada kesempatan tersebut, pelajar-pelajar di sekitar
daerah Tenom berpeluang untuk mendapatkan
maklumat mengenai penawaran program serta
kemudahan yang disediakan di KKBS. Semoga
pameran ini memberikan manfaat dan membuka
peluang bagi pelajar-pelajar tersebut dalam
merancang perjalanan pendidikan dan kerjaya mereka
di masa hadapan.

Beaufort, 19 Julai 2024 - Sempena cuti semester
yang masih berlangsung, pensyarah Sijil Kulinari
(SKU) Kolej Komuniti Beaufort (KKBS) telah
memanfaatkan masa tersebut untuk
meningkatkan kemahiran dan pengetahuan
mereka dengan mengadakan Kursus Reskilling.
Kursus ini merangkumi dua topik utama, iaitu
Kursus Local Sweet & Savoury Delicacy dan Basic
Chocolate & Sugar Confectionary.

Tenaga pengajar bagi kursus ini terdiri daripada
pensyarah kursus itu sendiri, Puan Rahaliza Abd
Rahim dan Cik Nor Adilah Ali. Antara produk yang
telah dikongsikan dan dipelajari sepanjang kursus
tersebut termasuklah penghasilan Kuih Talam
Keladi, Kuih Cucur Badak, Kuih Keria, serta
Chocolate Bon-bon.

Inisiatif ini bukan sahaja memberi peluang
kepada pensyarah untuk memperbaharui
kemahiran mereka, tetapi juga bertujuan untuk
meningkatkan kualiti pengajaran dalam bidang
kulinari sekaligus memberi manfaat kepada
pelajar Sijil Kulinari di masa hadapan.

PENSYARAH KULINARI
KONGSI KEMAHIRAN SENDIRI 

KKBS SERTAI PROGRAM
FESTIVAL PENDIDIKAN STEM
DAN TVET DI TENOM

Kota Belud, 19 Julai 2024 - Dua orang pensyarah
Sijil Teknologi Elektrik (SKE) Kolej Komuniti
Beaufort (KKBS) telah dijemput untuk menyertai
program Corporate Social Responsibility (CSR)
Solar, yang merupakan Kursus Asas Pemasangan
dan Penyelenggaraan Sistem Solar Off-Grid di
Kampung Tambulion, Kota Belud, dari 15 hingga
18 Julai 2024.

KKBS diwakili oleh Certified SEDA, Ts. Mazuwan
Mustaffa dan Encik Shalizan Kadir. Program ini
turut melibatkan penyertaan daripada Politeknik
Kota Kinabalu dan Kolej Komuniti Tawau.

Program CSR ini bertujuan untuk memberikan
ilmu dan kemahiran mengenai sistem solar off-
grid yang bukan sahaja penting untuk
pembangunan komuniti luar bandar, tetapi juga
memberi peluang kepada peserta untuk
memperoleh pengetahuan teknikal yang berguna
dalam bidang tenaga boleh diperbaharui. 
Semoga pengalaman ini dapat dimanfaatkan oleh
pensyarah KKBS dalam meningkatkan kualiti
pengajaran mereka di bidang teknologi elektrik.

J U L A I  2 0 2 4 V O L .  0 1 / 2 0 2 5

PAKAR SOLAR KKBS SERTAI
CSR DI KG TAMBULION

KKBS HADIR MAJLIS
PENUTUP FPST 2024

Beaufort, 23 Julai 2024 - Kolej Komuniti Beaufort 
(KKBS) telah menyantuni jemputan sebagai 
pempamer di Majlis Penutup Festival Pendidikan STEM
dan TVET (FPST) 2024 yang diadakan 
di Dewan Pa'Musa, Beaufort.

Festival ini menjadi platform penting untuk
memperkenalkan peluang pendidikan dalam bidang
STEM dan TVET kepada masyarakat, dan KKBS
berpeluang untuk mempamerkan program-program
yang ditawarkan serta kemudahan yang tersedia di
kolej.

Labuan, 23 Julai 2023 - Pengarah Kolej Komuniti
Beaufort (KKBS), Ts. Julikifli Awang Besar, Timbalan
Pengarah, Puan Azlenah Mohd Sen, Pegawai
Pengambilan Pelajar, Puan Dayang Noorlizah Awang
Mahmood, Pensyarah Pembelajaran Sepanjang Hayat
(PSH), Puan Rahaliza Abd Rahim serta pensyarah
kulinari, Puan Nurhayati Hassan, telah mengadakan
kunjungan hormat ke Kolej Matrikulasi Labuan
semalam.

Rombongan KKBS telah disambut oleh Pengarah Kolej
Matrikulasi Labuan, Encik Mohd Mahyuddin bin Mohd
Noordin dan beberapa pegawai kolej. Tujuan utama
kunjungan ini adalah untuk menjalin hubungan
kerjasama dalam hala tuju pendidikan di Labuan,
khususnya dalam bidang pembelajaran sepanjang hayat,
serta untuk berkongsi kepakaran dan kemahiran dalam
pengembangan pendidikan.

Semoga segala perancangan yang dibincangkan dapat
direalisasikan demi kemajuan dan kelestarian
pendidikan di Sabah dan Labuan.

KKBS KUNJUNG
HORMAT KE KOLEJ
MATRIKULASI LABUAN 

KKBS KUNJUNG
HORMAT KE UMSKAL
LABUAN 

Labuan, 23 Julai 2023 - Pengarah Kolej Komuniti
Beaufort (KKBS), Ts. Julikifli Awang Besar, Timbalan
Pengarah, Puan Azlenah Mohd Sen, Pegawai
Pengambilan Pelajar, Puan Dayang Noorlizah Awang
Mahmood, Pensyarah Pembelajaran Sepanjang Hayat
(PSH), Puan Rahaliza Abd Rahim serta pensyarah
kulinari, Puan Nurhayati Hassan telah mengadakan
kunjungan hormat ke Universiti Malaysia Sabah
Kampus Antarabangsa Labuan (UMSKAL) pada 22 Julai
2023.

Rombongan KKBS disambut oleh Pengarah UMSKAL,
Prof. Dr. Mohamad Rizal Abd Hamid dan beberapa
pegawai lain. Kunjungan ini bertujuan untuk
menyampaikan hasrat KKBS dalam menjalinkan
kerjasama bersama UMSKAL, khususnya dalam
memacu hala tuju pendidikan di Labuan dan berkongsi
kepakaran serta kemahiran dalam bidang pembelajaran
sepanjang hayat.

Semoga segala perancangan yang dibincangkan dapat
direalisasikan dan membawa manfaat kepada kedua-
dua institusi, dengan KKBS terus berkembang dan
terbang tinggi bersama universiti awam di Labuan.

Labuan, 23 Julai 2024 - Pengarah Kolej Komuniti
Beaufort (KKBS), Ts. Julkifli Awang Besar, telah
menyampaikan taklimat mengenai program Pendidikan
Sains, Teknologi, Kejuruteraan dan Matematik (STEM)
yang kini semakin mendapat perhatian dalam sistem
pendidikan negara, terutamanya di peringkat rendah dan
menengah. STEM adalah pendekatan pembelajaran yang
mengintegrasikan semua subjek tersebut secara kolektif
dengan penekanan kepada aspek amali. Taklimat
tersebut disampaikan kepada para pengetua dan guru
bimbingan kaunseling di seluruh Wilayah Persekutuan
Labuan.

Dalam majlis yang sama, Pegawai Pengambilan dan
Pelajar KKBS, Puan Dayang Noorlizah Awang Mahmood,
turut memberi maklumat mengenai penawaran
program-program yang ditawarkan di KKBS dan
memberi peluang kepada para pendidik untuk
memahami lebih lanjut tentang pilihan pendidikan yang
ada.

Selain itu, Pensyarah Pembelajaran Sepanjang Hayat
(PSH), Puan Rahaliza Abd Rahim, juga memberikan
penerangan mengenai program PSH yang akan
ditawarkan di wilayah tersebut. Pelbagai kursus jangka
pendek dirancang untuk memenuhi keperluan
pendidikan warga Labuan pada masa hadapan.

Semoga pelaksanaan program-program yang telah
dirancang ini dapat merancakkan lagi pendidikan di
Labuan dan memberi manfaat kepada semua golongan
tanpa mengira peringkat umur.

KKBS BERI TAKLIMAT KEPADA
PENGETUA DAN GURU
KAUNSELING DI LABUAN 

KKBS KUNJUNG
HORMAT KE
PERBADANAN
LABUAN 
Labuan, 23 Julai 2023 - Pengarah Kolej
Komuniti Beaufort (KKBS), Ts. Julikifli
Awang Besar, Timbalan Pengarah, Puan.
Azlenah Mohd Sen, Pegawai Pengambilan
Pelajar, Puan Dayang Noorlizah Awang
Mahmood, Pensyarah Pembelajaran
Sepanjang Hayat (PSH), Puan Rahaliza Abd
Rahim serta pensyarah kulinari, Puan
Nurhayati Hassan, telah mengadakan
kunjungan hormat ke Perbadanan Labuan
(PL) hari ini.

Rombongan KKBS disambut oleh Timbalan
Ketua Pegawai Eksekutif (TKPE)
(Pengurusan), Encik Fadzilah bin Hj.
Mahmud, bersama beberapa pegawai PL.
Dalam kunjungan tersebut, KKBS telah
memberikan penerangan mengenai
penawaran kursus-kursus jangka pendek di
bawah unit PSH yang boleh dimanfaatkan
oleh kakitangan PL untuk meningkatkan
kemahiran dan pengetahuan mereka.

Semoga kerjasama yang terjalin antara KKBS
dan Perbadanan Labuan ini dapat
memperkukuhkan lagi silaturahim serta
membawa manfaat kepada kedua-dua pihak
dalam memajukan pendidikan dan
pembangunan sumber manusia di Labuan.

Labuan, 23 Julai 2024 - Tiga orang pensyarah
Sijil Teknologi Elektrik (SKE) Kolej Komuniti
Beaufort (KKBS), iaitu Ts. Mazuwan Mustaffa,
Encik Shalizan Kadir, dan Ts. Nuratika
Asyurah Abdullah, telah dilantik sebagai juri
untuk Program KV Skills, Peringkat Zon Sabah
dan Wilayah Persekutuan Labuan yang
diadakan di KV Vokasional Labuan.

Pelantikan ini memberi pengiktirafan kepada
kepakaran dan pengalaman mereka dalam
bidang teknologi elektrik, serta memberi
peluang untuk menyumbang kepada
perkembangan kemahiran pelajar-pelajar
vokasional di peringkat zon ini. 

Semoga peranan yang dimainkan oleh
pensyarah KKBS ini dapat memperkaya lagi
proses penilaian dan mempertingkatkan mutu
pertandingan dalam bidang kemahiran
teknikal.

BILIK KULIAH KKBS
BERWAJAH 4.IR 

Beaufort, 23 Julai 2024 - Menjelang kemasukan pelajar
baharu yang akan mendaftar pada 29 Julai 2024, Kolej
Komuniti Beaufort (KKBS) telah menaiktaraf bilik
kuliah sedia ada bagi menyokong pemobilisasian
pendidikan negara ke arah Revolusi Industri Ke-4
(4IR).

Sejak semalam, proses pemasangan peralatan di bilik
kuliah yang dinamakan Collaborative Classroom telah
dijalankan secara aktif untuk menambahbaik suasana
pembelajaran. Bilik kuliah ini dilengkapi dengan
teknologi moden untuk memperkaya pengalaman
pengajaran dan pembelajaran.

Hari ini, satu taklimat dan aktiviti pengujian serta
latihan telah diadakan bagi para pensyarah KKBS
sebagai persediaan untuk sesi kuliah yang akan
dimulakan tidak lama lagi. Dengan adanya bilik kuliah
yang menggunakan teknologi canggih ini, diharapkan
sesi pembelajaran di KKBS akan menjadi lebih
menarik, interaktif dan berkesan di masa hadapan,
sejajar dengan perkembangan industri yang semakin
pesat.

KKBS JURI KV SKILL DI LABUAN  

25 Julai 2024 – Kolej Komuniti Beaufort (KKBS) hari ini mengadakan
Focus Group Discussion (FGD) atau Mesyuarat Panel Jawatankuasa
Penasihat Program bersama Unit Akademik Bil 1/2024 di Gem
Hotel, Beaufort.

Panel-panel yang dijemput bagi setiap program adalah seperti
berikut:

Program Sijil Operasi Perhotelan (SOP) diwakili oleh Encik
Yuzainy Janin, Pensyarah Fakulti Perniagaan, Ekonomi Dan
Perakaunan, Universiti Malaysia Sabah.
Program Sijil Kulinari (SKU) diwakili oleh Puan Noor Intan Tahir,
Ketua Program Diploma Pengurusan Hotel, Politeknik Kota
Kinabalu, dan Chef Noorizan Tadin, Chef de Partie, Hotel
Grandis, Kota Kinabalu.
Program Sijil Teknologi Elektrik (SKE) pula diwakili oleh Ts.
Felani Stefanzie Choe, Ketua Program Diploma Kejuruteraan
Elektrik dan Elektronik, Politeknik Kota Kinabalu, serta Ir. Ts.
Mahadir Mohd Tazrin, Pengurus Zon, Sabah Electricity Sdn Bhd
(SESB), Cawangan Lahad Datu.

Dalam ucapan aluan, Pengarah KKBS, Ts. Julkifli Awang Besar,
menyatakan hasrat untuk menjadikan KKBS sebagai sebuah institusi
pendidikan yang mampu bertahan dan berkembang meskipun
dalam era Revolusi Industri 4.0. Beliau menekankan bahawa semua
program di KKBS, termasuk SKE, SOP, dan SKU, diberi pendedahan
yang secukupnya untuk menyediakan graduan yang kompeten
dalam menghadapi cabaran industri masa hadapan.

Ts. Julkifli juga menegaskan bahawa maklumbalas, sumbang saran,
dan pandangan daripada industri dan universiti amat penting untuk
memastikan hasrat KKBS tercapai dan untuk melahirkan graduan
TVET yang mampu bersaing dalam Revolusi 4.0.

Di akhir mesyuarat, semua panel membentangkan beberapa
cadangan, dapatan, dan tindakan yang perlu diambil bagi
memperbaiki beberapa aspek, terutama dalam kandungan
kurikulum, peningkatan kompetensi pensyarah, dan kemudahan
yang memenuhi kehendak industri.

Semoga seluruh warga KKBS memberi perhatian sepenuhnya
kepada hujahan yang diberikan oleh semua panel dan mengambil
langkah sewajarnya bagi memajukan kolej ini ke arah
kecemerlangan pendidikan.

KKBS ADAKAN FOCUS GROUP
DISCUSSION (FGD) DI GEM
HOTEL

Kota Kinabalu, 26 Julai 2024 – Kelab Staf Kolej Komuniti
Beaufort (KKBS) telah menganjurkan program Sinergi
KKBS Empower Together di Galaxy Bowl, Central Point
Kota Kinabalu. Program ini bertujuan untuk mengeratkan
hubungan silaturahim dan semangat berpasukan di
kalangan warga KKBS.

Selain acara utama iaitu bowling, program ini turut
menyelitkan acara mewarna untuk anak-anak kakitangan
KKBS, menjadikan acara ini lebih meriah dan melibatkan
seluruh keluarga.

Dalam pertandingan bowling berpasukan, Trio Encik
Mumin, Encik Christopher, dan Puan Nur Khaironisa telah
mengungguli acara tersebut dengan cemerlang.
Sementara itu, Encik Mohd Yusof dinobatkan sebagai King
of Pins setelah menunjukkan prestasi luar biasa dalam
acara individu.

Semoga program ini dapat terus mengeratkan hubungan
sesama warga KKBS, membentuk semangat berpasukan
yang lebih kukuh dan meningkatkan kerjasama dalam
usaha mencapai kecemerlangan bersama.

KELAB STAF KKBS ANJUR
SINERGI KKBS 

Kota Kinabalu, 28 Julai 2024 - Semua pensyarah Kolej
Komuniti Beaufort (KKBS) telah menghadiri Bengkel
Penggubalan Permurnian dan Pengesahan Item Soalan
Penilaian Akhir dan Penilaian Berterusan, Sesi 1 2024/2025
yang diadakan di Sky Hotel, Kota Kinabalu.

Bengkel ini dianjurkan oleh Unit Peperiksaan dan Penilaian
KKBS dan berlangsung dari 26 hingga 28 Julai 2024. Bengkel
ini diselia oleh Ts. Jumriani binti Nongkang, Pensyarah
Rujukan Instruksional Penilaian dari Politeknik Kinabalu.

Semoga hasil dari bengkel ini dapat meningkatkan kualiti
penilaian dan seterusnya memberi impak positif kepada
pendidikan di KKBS.

PENSYARAH KKBS HADIRI BENGKEL PENGGUBALAN
DAN PENGESAHAN SOALAN PEPERIKSAAN DI KOTA

KINABALU 

Beaufort, 29 Julai 2024 – Kolej Komuniti Beaufort (KKBS) menyambut 61 orang pelajar baharu yang
mendaftar hari ini untuk melanjutkan pengajian dalam tiga program utama iaitu Sijil Kulinari (SKU), Sijil
Operasi Perhotelan (SOP), dan Sijil Teknologi Elektrik (SKE).

Program SKE menerima 26 orang pelajar, SKU 21 orang pelajar, manakala SOP menerima 14 orang
pelajar. Kehadiran seorang pelajar dari Sepang, Selangor yang ditemani oleh ibu dan ayahnya turut
menarik perhatian. Menurut Puan Zabedah, anaknya, Fazrin, memilih untuk melanjutkan pengajian
dalam program SKE di KKBS kerana ingin berdikari dan mencabar dirinya untuk hidup jauh dari
keluarga.

Dalam temu bual rambang siang tadi, mendapati ramai di antara keluarga pelajar datang dari pelbagai
tempat termasuk Kunak, Sandakan, Pitas, Kudat, Sipitang, dan Labuan. Masing-masing membawa
harapan tinggi untuk melihat kejayaan anak-anak mereka di masa hadapan.

Semoga impian dan hasrat yang dihajati oleh keluarga pelajar ini dapat dicapai dan dinikmati dalam tiga
hingga empat tahun yang akan datang, dengan pelajar-pelajar KKBS menjadi insan yang berjaya dalam
bidang yang mereka pilih.

61 ORANG PELAJAR BAHARU
MENDAFTAR DI KKBS

Beaufort, 1 Ogos 2024 - Hari ini telah tamat
Minggu Suai Kenal (MSK), Kolej Komuniti
Beaufort (KKBS) yang berlangsung dari 30
Julai hingga 1 Ogos 2024.
Sepanjang minggu MSK ini, pelajar-pelajar
diberikan taklimat mengenai perlaksanaan
pengajian secara menyeluruh yang meliputi
peranan Unit Pembangunan Pelajar,
Biasiswa, Keusahawanan, Peperiksaan,
Sukan, Perpustakaan dan macam-macam
lagi.
Semoga pengisian yang dikongsikan
membantu pelajar memulakan sesi
Pembelajaran dan Pelajaran (PdP) minggu
hadapan O

G
O

S

MSK KKBS SARAT
DENGAN INFORMASI

BULETIN 
Saluran Berita Pantas dan Tuntas KKBS

Disediakan oleh: Arif Ikhsan bin Azizi

Beaufort, 4 Ogos 2024 - Latihan Asas PISPA adalah merupakan latihan wajib
yang pelu dihadiri oleh semua pelajar Kolej Komunti Malaysia. Ia adalah
bertujuan untuk memberi kemahiran dan pengetahuan asas dalam
menghadapi situasi kecemasan seperti pertolongan cemas dan melawan
kebakaran. Latihan ini adalah anjuran Unit Pembangunan Pelajar (UPP)
dengan kerjasama Angkatan Pertahanan Awam (APAM) Daerah Beaufort.

Bagi, Kolej Komuniti Beaufort (KKBS), Latihan Asas PISPA telah dijalankan
pada 2 dan 3 Ogos 2024. Dalam latihan Muhammad Zinedene Zidan  bin
Norhan dan Nur Fatin Fatiha binti Gilbert telah dinobatkan sebagai pelatih
terbaik 

Terima kasih APM Beaufort atas kerjasama dan sumbang bakti yang
diberikan dalam menjayakan program ini. Semoga kerjasama ini dapat
diteruskan pada masa akan datang.

LATIHAN ASAS PISPA
SIRI 2/2024

SOFTOUR@BFORT BAWA MANIS-
MANIS DARI SAMARAHAN 

Kota Samarahan, 9 Ogos 2024, Program Impact Digital Community Tourism
(IDCT2023) telah dimulakan sejak Julai 2023 dan berakhir pada 10 Ogos 2024,
di The Summer Shopping Mall, Kota Samarahan, Sarawak.
    Kolej Komuniti Beaufort (KKBS) membawa SOFTOUR@Beaufort yang
diwakili oleh Amylia Nursyahila binti Abd Rahmad, Mohamad Izual Fitri bin
Amir dan Esyabella Yalim dari program Sijil Operasi Perhotelan (SOP). Trio
SOP KKBS ini dibimbing oleh En. Arif Ikhsan bin Azizi sebagai mentor.
   Antara skop IDCT2023 kali ini merangkumi Pemasaran Digital,
Pelancongan berasaskan Komuniti (CBT), Keusahawanan Sosial dan Ekonomi
GIG. IDCT2023 kali ini juga disertai oleh 16 buah Universiti Awam di Sabah
dan Sarawak yang melibatkan 80 orang pelajar serta 16 orang mentor. Selain
dari itu juga 16 buah komuniti dari Sabah dan Sarawak turut mengambil
bahagian.
     Program ini juga melibatkan 3 buah Bootcamps yang memakan masa 5
bulan kerja lapangan. IDCT2023 mempertaruhkan 16 buah Projek
Pelancongan Komuniti dan 16 buah produk untuk dipamerkan.

SOFTOUR@BFORT DI
KOTA SAMARAHAN

Samarahan, 10 Ogos 2024- Kepayahan gerak kerja
pasukan pelajar Sijil Operasi Perhotelan (SOP) dan
Sijil Teknologi Elektrik (SKE) atau nama projeknya
Softour@Bfort selama hampir setahun nyata berbaloi
setelah dianugerahkan Naib Johan Projek IDCT
(Perintis) dalam Program Impact Digital Community
Tourism anjuran Universiti Malaysia Sarawak.
     En. Arif berkata ‘Diharapkan dengan anugerah ini
dapat memberi impak yang signifikan terhadap
penghasilan graduan TVET holistik sekaligus
meningkatkan imej Kolej Komuniti Beaufort (KKBS)
dipersada Digitalization Community Based Tourism’
Terima kasih Kumpat River Campsite (KRC) Kampung
Kumpat Bongawan, Sabah yang sudi berkerjasama
dalam projek ini. Kejayaan manis ini pastinya
memacu kecemerlangan KRC di masa hadapan
sebagai produk perlancongan rural yang unggul di
Sabah.
   Tahniah juga barisan wira-wira KKBS, Amylia
Nursyahila Binti Abd Rahmad (SOP), Mohamad Izual
Fitri Bin Amir (SOP), Esyabella Yalim (SOP), Ikhmizai
Chong (SOP) dan Ariana Binti Alik (SKE) di bawah
bimbingan pensyarah SOP sebagai mentor En. Arif
Ikhsan bin Azizi, yang tidak kenal penat lelah dalam
memastikan projek ini menaiki Podium IDCT.
Semoga kejayaan ini menjadikan belerang bagi
meletuskan semangat keluarga KKBS di arena yang
lain pula.

KKBS HADIR KARNIVAL
KITA MADANI
PERINGKAT NEGERI
SABAH 2024

Membakut, 10 Ogos 2024 - Kolej Komuniti
Beaufort (KKBS) menyantuni jemputan Jabatan
Penerangan Sabah sebagai pempamer di
program Karnival Kita Madani Peringkat Negeri
Sabah 2024 di Tapak Tamu Membakut. KKBS
diwakili oleh pensyarah-pensyarah dari
program Sijil Operasi Perhotelan (SOP) iaitu
Ketua Program, Pn. Nurul Aidila Suraya, En.
Azhari Azharuddin dan Pn. Nur Khaironisa yang
turut dibantu oleh pelajar-pelajar SOP.

BAKUL MAKANAN
TANDA KKBS AMBIL
CAKNA KEPERLUAN
KELUARGA KKBS

Beaufort, 10 Ogos 2024 - Di hari Jumaat yang penuh
barakah, Kolej Komuniti Beaufort (KKBS) hari ini
mengadakan program CSR Penyerahan Bakul Makanan
kepada keluarga KKBS yang memerlukan.
   Program CSR ini telah disempurnakan oleh Pengarah
KKBS, Ts. Julkifli bin Awang Besar bertempat di
Student Centre KKBS. Seramai 30 orang pelajar dan 10
orang kakitangan sokongan terpilih sebagai menerima
sumbangan bakul makanan ini.
  Sumbangan ini adalah hasil kerjasama dari Unit
Pengajian Am, PRISS serta pertubuhan NGO Ihsan
Madani dan MYPrihatin.

Beaufort, 17 Ogos 2024 - Hari ini telah berlangsung
Program Fun@Library anjuran Perpustakaan Negeri
Sabah Cawangan Beaufort. KKBS telah menghantar
penyertaan seramai 20 orang pelajar yang terdiri dari
pelajar-pelajar Sijil Operasi Perhotelan (SOP) dan Sijil
Teknologi Elektrik (SKE) mewakili 4 kumpulan di bawah
seliaan 2 orang pegawai pengiring Pn. Siti Noorhasimah
dan En. Mohd Fikri. Lebih manis lagi pasukan KKBS telah
mengungguli 4 tempat utama di dalam pertandingan
tersebut. Tahniah diucapkan kepada kepada semua.

Johan : Team Sup Bunjut (SOP1)
N. Johan : Team Peah FC (SKE3A)
Ke-3: Team Peot FC (SKE3A)
Ke-4: Team Sup Tulang (SKE1)

Semoga program ini mampu memberi manfaat dan
pengalaman kepada para pelajar KKBS sebagai kick-start
semester baharu.

KKBS SAPU BERSIH FUN@LIBRARY

KKBS JADI JURI JEMPUTAN MAGGI 

KKBS
KONGSIKAN
LALUAN
PENGAJIAN
KOLEJ KOMUNITI
DI KARNIVAL
STEM DAN TVET
DI KOTA BELUD 
Kota Belud, 10 Ogos 2024- Hari ini
Kolej Komuniti Beaufort (KKBS)
menyantuni jemputan dari Pejabat
Pendidikan Daerah Kota Belud
sebagai Penceramah Perkongsian
Laluan Pendidikan Kolej Komuniti
di Majlis Perasmian Penutupan
Karnival Pendidikan STEM dan
TVET, Negeri Sabah.
Majlis yang disempurnakan oleh
Menteri Sains, Teknologi dan
Inovasi Sabah, YB Datuk Dr. Haji
Mohd. Ariffin Arif. JP, diadakan di
Dewan SJK(C) Chung Hwa Kota
Belud.
Selain dari perkongsian laluan
pendidikan dari UMS, IKM, Giat
Mara dan Kolej Komuniti, pelbagai
aktiviti-aktiviti diadakan seperti
pameran inovasi dari sekolah-
sekolah, institusi pengajian tinggi
dan agensi-agensi luar.

Kota Kinabalu, 14 Ogos 2024 - Pensyarah
Kulinari, Kolej Komuniti Beaufort (KKBS) Pn.
Afiqah Jamaludin telah dijemput menjadi Juri
Jemputan Pertandingan Jom Masak & Menang
Bersama Maggi di Suria Sabah pada 11 Ogos
yang lalu. Turut hadir bersama beliau
memeriahkan pertandingan tersebut, 16 orang
pelajar Kelab Kulinari.

Sandakan, 15 Ogos 2024 - 6 orang
pensyarah Sijil Teknologi Elektrik
(SKE) Kolej Komuniti Beaufort
(KKBS) menghadiri Kursus Sijil
Professional bagi Sistem Automasi
Bangunan KNX (Advance) bagi
memantapkan lagi penyampaian
pembelajaran dan pelajaran (PdP).
Kursus dijalankan dari 14 sehingga
18 Ogos 2024 di Kolej Komuniti
Sandakan. Pensyarah yang terlibat,
Ketua Program SKE En. Christoper
Bin Asok, En. Shalizan Bin Kadir, En.
Mohd Faroul Rafiq Bin Romli, Ts.
Mazuwan Bin Mustaffa, En.Khudri
Bin Shamsuddin dan Ts. Nuratika
Asyurah Binti Abdullah.
Semoga pengetahuan dan
kemahiran baru yang diperolehi
akan dimanfaatkan bersama pelajar-
pelajar SKE KKBS.

PENSYARAH SKE
BERGURU DI
SANDAKAN 

KKBS
MERIAHKAN
KARNIVAL
SUKAN
PERPADUAN

Beaufort, 17 Ogos 2024 -
Pasukan Bola Tampar
Campuran, Kolej Komuniti
Beaufort (KKBS) turun ke
gelanggang Bola Tampar,
Taman Panglima bagi
memeriahkan
Karnival Sukan Perpaduan
Anjuran KRT Taman Sri
Panglima.
Pengurusan pasukan, En.
Larry Cassidy memaklumkan
para pelajar turun dengan
semangat juang yang tinggi
dan memberikan
persembahan terbaik
mereka.
Karnival sukan ini
disempurnakan oleh YB
Datuk Hj. Ruslan Muharram,
Pembantu Menteri Kepada
Ketua Menteri Merangkap
Adun N34 Lumadan.

KKBS
KUNJUNG
MAIWP
LABUAN 
Labuan, 19 Ogos 2024- Hari ini
Pengarah Kolej Komuniti Beaufort
(KKBS) Ts. Julkifli Awang Besar
bersama beberapa pegawai kanan
membuat kunjungan hormat ke Majlis
Agama Islam Wilayah Persekutuan
(MAIWP) Cawangan Labuan di Ujana
Kewangan.
Delegasi KKBS di sambut oleh
Pengurus MAWIP Cawangan Labuan,
Ustaz Md Fadzli Md Saad bersama-
sama beberapa ketua-ketua unit.
MAIWP memulakan pertemuan
dengan memperkenal fungsi dan
peranan setiap unit yang ada diikuti
pengenalan ringkas KKBS oleh
pengarah. Perbincangan lanjut
kedua-dua pihak berkisarkan
kerjasama yang boleh dijalinkan
menerusi penawaran kursus-kursus
pendek di bawah Unit Pembelajaran
Sepanjang Hayat (PSH) kepada
golongam sasar MAIWP dalam
menyediakan kemudahan. Justeru,
dengan menyediakan kemudahan
pendidikan dan meningkatkan
kemahiran melalui kerjasama MAIWP
- KKBS nanti setidak-tidaknya dapat
membuka minda dan keluar dari
kepompong kehidupan sedia ada.
Bagi KKBS pula, kecil tapak tangan
niru ditandahkan kepada agensi-
agensi yang mahu berkerjasama
dalam penawaran kursus-kursus
yang berimpak khususnya kepada
komuniti setempat.

Labuan, 20 Ogos 2024, Pengarah
Kolej Komuniti Beaufort (KKBS),
Ts. Julkifli Awang Besar bersama-
sama beberapa pengawai kanan
hadir ke Universiti Malaysia Sabah
Kampus Antarabangsa Labuan
(UMSKAL) bagi Lawatan Tapak
Cadangan Pelaksanaan Program
Pembelajaran Sepanjang Hayat
(PSH).
Hadir sama dalam lawatan
Pegawai Bahagian Pembangunan,
Kementerian Pendidikan Tinggi,
Pn. Nurul Yasmin Abdullah,
delegasi teknikal UMSKAL dan
UMS Sabah.
Kementerian Pendidikan Tinggi
berhasrat untuk melestarikan
Program Pembelajaran Sepanjang
Hayat (PSH) dengan mewujudkan
kerjasama POLYCC dan UMSKAL.
Justeru, KKBS diberikan peranan
untuk memikul tanggungjawab
tersebut. Oleh yang demikian,
UMSKAL dilihat boleh menjadi
rakan strategik dalam
menyediakan tempat dan
kemudahan bagi pelaksanaan
kursus-kursus yang akan
ditawarkan nanti.
Semoga kerjasama UMSKAL dan
KKBS memacu kecemerlangan
bersama dapat menjadi penyedia
pendidikan yang unggul di
Borneo.

KKBS
MASUK
UMSKAL

Labuan, 20 Ogos 2024 - Hari
ini Pengarah Kolej Komuniti
Beaufort (KKBS), Ts. Julkifli bin
Awang Besar mengadakan
kunjungan hormat ke KEMAS
Wilayah Persekutuan Labuan
bersama beberapa pengawai
kanan dalam usaha
mengimarahkan lagi kursus-
kursus di bawah Unit
Pembelajaran Sepanjang Hayat
(PSH) di Labuan. Kunjungan
delegasi KKBS disambut oleh
Pengurusnya, En. Gilbert dan
dua orang kakitangan.
Kedua-dua pihak
memperkenalkan fungsi dan
peranan institusi masing-
masing dan mencari peluang
untuk menjalinkan kerjasama
khususnya dalam membantu
komuniti setempat menerusi
bimbingan kemahiran yang
mampu memberi pulangan
kepada peserta kursus.
Semoga hasrat kerjasama ini
dapat ditemeterai segara, yang
mana akan menguntungkan
kedua-dua pihak.

KKBS DAN
KEMAS
LABUAN
BAKAL JALIN
KERJASAMA 

PDRM
MASUK
KKBS 

Beufort, 23 Ogos 2024- Jadi melahirkan para
pelajar yang berintegriti dan kalis jenayah, Kolej
Komuniti Beaufort (KKBS) menjemput Polis
Diaja Malaysia (PDRM) Beaufort untuk
memberikan ceramah yang bertajuk Implikasi
Rekod Jenayah sebagai pengisian Program
Sistem Pensihat Akademik (SPAK) minggu
keempat.
Dalam ceramahnya, PDRM menasihatkan para
pelajar menghindari dan menjauhi jenayah
kerana kesannya bukan sehari dua tetapi
selama-selamanya. Ini kerana rekod yang
tertera di dalam sistem rekod menjadi rujukan
untuk jangka masa yang panjang dan sukar
untuk dipadamkan.
Semoga para pelajar memanfaatkan sesi SPAK
minggu ini.

KKBS LANCAR
BULAN
KEMERDEKAAN 
Beaufort, 21 Ogos 2024- Hari ini telah berlangsungnya
Pelancaran Bulan Kemerdekaan Malaysia peringkat Kolej
Komuniti Beaufort (KKBS). Majlis telah dirasmikan oleh
Pengarah KKBS, Ts. Julkifli Awang Besar yang bertemakan
Malaysia Madani, Jiwa Merdeka.
Dalam ucapannya, beliau menasihatkan kepada semua
pelajar untuk menghayati kemerdekaan tanpa ada
permikiran kebergantungan kepada sesuatu perkara yang
sia-sia. Pengarah menambah lagi, kebergantungan yang
dimaksudkan ialah mengelakkan dari penjajahan minda
yang sukar dilihat secara zahir tetapi ia mempengaruhi
keseluruhan gaya hidup yang kurang sihat dan cara
berfikiran yang terhad.
Justeru para pelajar dinasihat untuk memberi tumpuan
kepada aktiviti-aktiviti yang lebih bermanfaat dan
membantasi masa kepada perkara-perkara yang boleh
kurang berfaedah.
Pelbagai acara telah dirancang oleh Unit Pembangunan
Pelajar (UPP) dan Pepustakaan bagi memeriahkan lagi
Sambutan Bulan Kemerdekaan di KKBS antaranya Kembara
Merdeka Bukit Bendera, Pertandingan Teka Berat Ubi, Kuiz
Kahoot Merdeka, Nyanyian Solo Bintang Patriotik, Merdeka
Tik Tok Challenge dan macam-macam lagi.

SKU TURUN PADANG

Sipitang, 24 Ogos 2024 - Hari ini telah
berlangsung Mobilisasi Satria: Program
Menyantuni Kanak-Kanak anjuran Pejabat Belia
dan Sukan (P) Bahagian Pedalaman Bawah
dengan kerjasama Pusat Pemulihan Dalam
Komuniti Daerah Sipitang, Kolej Komuniti
Beaufort (KKBS) serta Kelab Belia Tranformasi
Kg. Melati Beaufort bertempat di Pusat
Pertubuhan Pemulihan Dalam Komuniti (PPDK)
Sipitang.
Rombongan KKBS diketuai oleh Pegawai
Pembangunan Pelajar (PPP), En. Shamsuddin
Amin bersama sepuluh orang pelajar dari
program Sijil Kulinari (SKU), Sijil Teknologi
Elektrik (SKE) dan Sijil Operasi Perhotelan (SOP)
iaitu Noor Bidasyari Binti Hassan
Nur At-Thahirah Binti Kasim, Nur Farahin
Batrisyia Binti Rashidi
Nurain Syahirah Binti Shahak, Gracey Lorin, Nur
Fatin Fatiha Binti Gilbert, Nur Afiqah Binti
Jamaluddin, Awangku Hizzuddin Bin Awang
Azman, Joanne Iyasun dan Mohamad Izzat
Iskandar Bin Masni
Antara aktiviti - aktiviti yang dijalankan adalah
bergotong-royong membersihkan halaman luar,
parit, memotong rumput dan mengecat
bangunan PPDK Sipitang.
Semoga aktiviti kemasyarakatan sebegini
mengeratkan lagi silaturahim di antara KKBS
dan komuniti setempat

Kota Kinabalu, 22 Ogos 2024- Pelajar Semester 3
Program Sijil Kulinari (SKU) Kolej Komuniti Beaufort
(KKBS) hari ini dibawa melawat ke Industri
Perkhidmatan Makanan di sekitar Kota Kinabalu.
Lawatan dimulakan dengan mengamati kehidupan
tradisional masyarat di negeri di bawah bayu yang
berbilang kaum di Koisaan Cultural Village, Kadazan
Dusun Cultural Association (KDCA), Penampang. Di
sini para pelajar dapat melihat peralatan tradisional
menghasilan beras, dapur orang zaman dahulu dan
kaitan makanan dengan cara hidup serta budaya
tradisi yang diwarisi.
Seterusnya, pelajar-pelajar di bawa ke Native Cafe,
Hotel N5, Kepayan bagi menikmati Menu Autentik
Sabah. Rombongan pelajar bukan sahaja menjamu
menu asli Sabah tetapi memerhati bagaimana ia
dipersembahkan dengan mengabung jalin lain-lain
juadah menjadi satu menu yang lengkap dan
menyelerakan.
Mengakhiri aktiviti hari pertama, para pelajar di
bawa ke Mega Sabah Food Fest 2024 yang kebetulan
sedang dilangsungkan dari 22 hingga 25 Ogos 2024
di Kompleks Sukan Likas. Pelbagai juadah viral
tempatan dan semenanjung ada dijual dan mendapat
sambutan yang sangat menggalakkan. Para pelajar
boleh mempelajari bagaimana sesuatu produk itu
mendapat permintaan tinggi melalui strategi
pemasaran berkesan.
Hari kedua pula, para pelajar di bawa berjumpa
dengan Penasihat Industri SKU, Chef Noorizan di
Hotel Grandis, Kota Kinabalu. Beliau menerangkan
bagaimana dapur komersial Grandis beroperasi,
peralatan dan keselamatan, bagaimana menjadi chef
yang baik dan macam-macam lagi berkaitan dengan
bidang kulinari.

KKBS MOBILASASI
SATRIA DI SIPITANG 

Beaufort, 28 Ogos 2024 - Hari ini
diadakan Kursus Induksi
Keselamatan dan Kesihatan untuk
Pekerja Binaan (SICW) - Personel
Binaan CIDB Malaysia bagi
Program Sijil Teknologi Elektrik
(SKE) semester 2 dan 3.
Kursus ini dianjurkan oleh Unit
Teknologi Elektrik dengan
kerjasama Akademi Binaan
Malaysia (ABM) dan disampaikan
oleh En. Zukyi Eman dan En.
Chong Yun You. Objektif
penganjuran kursus ini ialah
sebagai persediaan bagi pelajar
SKE yang akan menjalani Latihan
Industri (LI) kelak, sekaligus
memiliki Kad CIDB (Kad Hijau)
atau Kad Pendaftaran Personel
Binaan. Semoga kursus ini
bermanfaat dengan para pelajar
SKE

Beaufort, 26 Ogos 2024 -
Hari ni Kolej Komuniti
Beafuort (KKBS) menyantuni
lawatan dari Universiti
Malaysia Sabah (UMS) dalam
Siri Kembara Basic Life
Support & First Aid Sabah
2024.
Pelbagai perkongsian
pengetahuan mengenai
pertolongan cemas
dikongsikan kepada 50 orang
pelajar yang terdiri dari Sijil
Teknologi Elektrik (SKE) dan
Sijil Operasi Perhotelan
(SOP). Antara perkongsianya
ialah Adult CPR & AED Use,
Adult Choking, Bleeding
Control & Sligs dan Splints
dan Logroll.
Semoga dengan adanya
pengetahuan dalam
menguruskan kecemasan
para pelajar dapat bertenang
dan tidak panik sekiranya
berada dalam situasi
sebenar.

KKBS
SANTUNI
UMS 

SKE KKBS HADIRI
KURSUS SICW 

KKBS
BERKOPI
PREMIUM 

Beaufort, 29 Ogos 2024 -
Pengarah Kolej Komuniti
Beaufort, Ts. Julkifli Awang
Besar telah merasmikan "Kedai
Kopi" Sijil Operasi Perhotelan
(SOP) yang dinamakan dengan
Bean Bliss @Rumbia
Restaurant. Idea pembukaan
Bean Bliss ini telah diilhamkan
oleh pelajar-pelajar Semester 3
yang ingin memanfaatkan hasil
pembelajaran kursus Barista.
Para pelajar bukan sahaja
dapat membuat latihan dengan
lebih kerap dan menambahkan
pengalaman keusahawanan,
mereka juga boleh berkongsi
air tangan mereka dengan
seluruh warga KKBS. Warga
KKBS kini boleh merasai air
kopi yang premium pada harga
yang mampu milik. Semoga
Bean Bliss terus maju dan
menghasilkan ramai usahawan
kopi SOP suatu hari nanti.

Beaufort, 30 Ogos 2024 - Hari ini Jawatankuasa Pewakilan Pelajar (JPP) Kolej Komuniti Beaufort (KKBS)
turun padang mendengar rintihan, keluh kesah, pandangan dan cadangan dari para pelajar KKBS di Hari
Bertemu JPP yang dianjurkan oleh JPP dan Unit Pembangunan Pelajar (UPP). Hari Bertemu JPP ini
dikelolakan sendiri oleh Yang Dipertua (YDP) JPP KKBS saudara Mohd Aidil Irsyad Jumaili (Sijil Teknologi
Elektrik) dan dibantu oleh Timbalan YDP, saudara Ikhmizai Chong (Sijil Operasi Perhotelan yang juga Exco
Inovasi serta exco-exco yang ada. Pelbagai aduan dan sumbang saran yang diterima dan akan
dipanjangkan kepada pengurusan KKBS untuk penambahbaikan.

Beaufort, 28 Ogos 2024 - Kolej Komuniti
Beaufort (KKBS) berbesar hati menerima
sumbangan mesin pencetak dari Persatuan
Lions Club District 308A2 yang disampaikan
oleh Pn Alyssa Lim dan En Kennedy John.
Lions Club juga akan membantu
menyediakan tempat kepada pelajar KKBS
yang akan menjalankan latihan industri
sekaligus membuka ruang untuk mereka
memulakan kerjaya di situ nanti. Terima
kasih diucapkan.

KKBS
"BERQURAN-
HOUR"

Beaufort, 30 Ogos 2024- Hari ini Kolej Komuniti
Beaufort (KKBS) turut sama dalam sambutan Malaysia
#QuranHour yang diadakan secara serentak seluruh
Malaysia.
Lintas langsung Malaysia #QuranHour kali ini di bawa
secara maya dari Masjid Tuanku Mizan Zainal Abidin,
Putrajaya selama sejam dari 10.00-11.00 pagi. Surah
pilihan yang dibaca serentak ialah Surah Al-Jumuáh,
Surah ke 62 Ayat 11 yang bertemakan Jiwa Merdeka :
Memaknai Rukun Negara.
Semoga warga KKBS terus menghayati dan
mengamalkan tuntutan Al-Quran secara total dan
konsisten. Amin.

JPP KKBS SANTUNI PELAJAR-PELAJAR KKBS 

KKBS DAPAT
PERHATIAN LION 

Klang, 6 September 2024- Pensyarah, Sijil Teknologi Elektrik (SKE), Kolej Komuniti Beaufort (KKBS) Ts.
Mazuwan Mustaffa membawa pulang Anugerah Speaker Terbaik bagi Slot Empowerment of Professional
Certification Program at POLYCC di Persidangan Alumni Program Pentauliahan Profesional di KSL Esplanade
Hotel, Klang, semalam. Persidangan ini disempurnakan oleh TKSU (Dasar) KPT, Ybhg. Dato Dr. Haji Megat
Sany bin Megat Ahmad Supian.

Beliau telah menamatkan Sijil Pentaulihan Professional Rekabentuk Solar PV yang dikelolakan oleh Universiti
Malaya (UM) dengan kerjasama Malaysian Green Technology dan Climate Change Corporation (MGTC) dan
Selangor Human Resource Development Centre (SHRDC).

Beliau yang mengikuti kursus tersebut dari 4 September sehingga 7 Disember itu, telah lulus dengan
cemerlang kedua-dua peperiksaan yang didudukinya bagi melayakkan beliau mendapat pengiktirafan "SEDA
Malaysia Qualified Person (QPs) Grid Connected Solar PV (GCPV) dan Off-Grid Solar PV (OGPV)"

Turut sama mengiringi beliau di persidangan tersebut adalah Pensyarah Sijil Operasi Perhotelan (SOP), En.
Arif Ikhsan Azizi yang menamatkan Kursus Pentauliahan Profesional Rekreasi POLYCC, Disember lepas.

SEPTEMBER 

TS. MAZUWAN BAWA MANIS-MANIS DARI
PERSIDANGAN ALUMNI PROGRAM
PERTAULIAHAN PROFESIOANAL KE BEAUFORT

BULETIN 
Saluran Berita Pantas dan Tuntas KKBS

Disediakan oleh Kamarul Bahrin Bin Abdul Mutalib

Kota Kinabalu, 5 September 2024- Pengarah Kolej Komuniti Beaufort Sabah (KKBS), Ts. Julkifli Awang Besar
semalam hadir ke University College Sabah Fondation (UCSF) bagi membincangkan kolaborasi strategi bagi
KKBS dan UCSF di masa hadapan.

Ts. Julkifli disambut oleh Naib Canselor UCSF, Dr. Rafiq Idris bersama-sama dekan Faculty of Natural Science
& Sustainability, Faculty of Management & Entrepreneurship, Faculty of Arts and Creative Media dan Faculty of
Development dan Multicultural Study.

Dalam ucapannya, Ts. Julkifli memaklumkan KKBS berbesar hati sekiranya USCF dan KKBS dapat
melaksanakan program bersama.

Tambahnya lagi, dalam memartabatkan pendidikan KKBS tidak berhasrat untuk bersaing dengan mana-mana
institusi tetapi saling melengkapi satu sama lain demi melestarikan pendidikan untuk anak-anak Sabah.
Semoga kerjasama yang akan terjalin kelak, memberi manfaat kepada kedua-dua institusi.

KKBS RISIK UCSF

MERDEKA
FUTSAL
KKBS

Beaufort, 6 September 2024 - Pelbagai program telah dirancang bagi
memeriahkan Sambutan Hari Kebangsaan ke 67 peringkat Kolej
Komuniti Beaufort (KKBS). Antara program yang berlangsung pada 2
September lalu ialah Merdeka Futsal KKBS 5 vs 5 yang berlangsung
di Gelanggang Futsal 1 Malaysia, Pekan Beaufort.

Perlawanan futsal telah disertai oleh 56 orang pelajar KKBS yang
mewakili tujuh (7) pasukan iaitu Selek FT, Proton Kancil, Peah FC,
Sup Bunjut FC, Menyala FT, Gacor Cuyy FT dan KKBS Mix

Keputusan akhir, Menyala FT dinobatkan sebagai juara, naib juara,
Selek FT dan ketiga Gacor Cuyy FT.

Program ini diurus sepenuhnya oleh Jawatankuasa Pewakilan Pelajar
(JPP) di bawah selia Yang Dipertua (YDP) JPP KKBS saudara Mohd
Aidil Irsyad Jumaili (Sijil Teknologi Elektrik) dan dibantu oleh
Timbalan YDP, saudara Ikhmizai Chong (Sijil Operasi Perhotelan
yang juga Exco Inovasi serta Exco Sukan dan exco-exco yang lain.
Syabas diucapkan.

Beaufort, 6 September 2024 - Sempena meraikan
Bulan Kemerdekaan ini, para pelajar Kolej Komuniti
Beaufort (KKBS) telah menyertai Program Kembara
Merdeka, Plogging Komuniti dan Fit Komuniti @
peringkat Bhg. Pedalaman Bawah tahun 2024 dengan
mendaki Bukit Bendera Beaufort (BBB) beramai-
ramai pada 31 Ogos yang lalu.

Program pendakian ini anjuran Kelab Kembara KKBS
dan Pejabat Belia dan Sukan Persekutuan Bahagian
Pedalaman Bawah bertujuan untuk menyemai
semangat perpaduan dikalangan pelajar dan
komuniti yang berbilang kaum dan bangsa sambil
menjaga kebersihan sepanjang di laluan pendakian
BBB. Program yang berlangsung selama 2 hari ini
telah menerima seramai 234 penyertaan dari
komuniti setempat yang terdiri daripada warga
KKBS, Persatuan Sukan Kecergasan Daerah Beaufort,
Kelab Belia Transformasi Kg. Melati Beaufort serta
komuniti setempat.

Turut hadir dalam program tersebut Pegawai Belia
dan Sukan (P) Bhg. Pedalaman Bawah, Encik Mohd.
Raiful bin Madarun

Syabas dan tahniah kepada semua peserta terlibat
dan diharapkan kerjasama yang terjalin di antara
agensi dan juga NGO ini dapat diteruskan di masa
yang akan datang.

KKBS TAWAN
BUKIT BENDERA
BEAUFORT
BERJEMAAH

PAKAR
SOLAR KKBS
"DIIMPORT"
KKKL 
Banting, 8 September 2024 - Pakar Solar Kolej
Komuniti Beaufort (KKBS), Ts. Mazuwan
Mustaffa dijemput sebagai penceramah bagi
program Pemindahan Ilmu Bersama Pakar
Industri-Akademi mengenai Pemasangan
Sistem Solar di Kolej Kuala Kolej Komuniti
Kuala Langat (Official) dari 6-7 September 2024.

Selain dari perkongsian pengetahuan mengenai
solar, Ts. Mazuwan juga bersama-sama KKKL
membuat Pemasangan Sistem OGPV 5kWp di
Urban Farming KKKL yang diusahakan hasil
tajaan Maybank.

Semoga perkongsian ini, memberi manfaat
kepada KKBS dan KKKL.

KKBS? 

PEMIMPIN
PELAJAR
KKBS
TIMBA ILMU
DI ILIM
LAWAS 

Lawas, 9 September 2024 - Lapan
orang pemimpin pelajar Kolej
Komuniti Beaufort (KKBS) dari
Jawatankuasa Pewakilan Pelajar
(JPP) dan Pembimbing Rakan Siswa
Kolej Komuniti (PRISS) telah
mengikuti Program Kepimpinan
Belia Peringkat Borneo Siri II 2024
di Institut Latihan Islam Malaysia -
ILIM Kampus Lawas, JAKIM dari 6-8
September 2024.
Dalam program yang disertai oleh
pemimpin-pemimpin pelajar dari
negeri Sabah dan Sarawak ini, para
pelajar didedahkan kepada
kemahiran memimpin dan
pengurusan sebuah pasukan. Bukan
itu sahaja, aktiviti selingan seperti
riadah turut disediakan.
Semoga program ini memberi
manfaat kepada pelajar yang bakal
menerajui kepimpinan masa depan
negara.

Beaufort, 10 September 2024 -
Mendengar rintihan dari keluarga
pelajar yang tidak dapat
menghantar anak mereka
melanjutkan pengajian di Kolej
Komuniti Beaufort (KKBS) kerana
tiada kemudahan penginapan
disediakan, Pengarah KKBS, Ts.
Julkifli Awang Besar hari ini turun
ke Bandar Mingo Beaufort (BMB).

Pengarah, Pengawai
Pembangunan dan Pembangunan
Pelajar turun padang melihat
potensi lot rumah kedai BMB
untuk dijadikan asrama
penginapan bagi pelajar-pelajar
KKBS di masa hadapan.

Kemudahan asrama ini kelak akan
memberi keselesaan kepada para
pelajar yang mana sekarang ini
menyewa di sekitar pekan
Beaufort. Dengan adanya
penginapan pelajar berpusat,
pelbagai aktiviti boleh dilakukan.

Menurut Pengarah KKBS " Asrama
yang terletak kurang 10 minit dari
KKBS ini akan meningkatkan
pengambilan pelajar yang mana
70% dari mereka datang dari luar
daearah Beaufort".

Semoga usaha pengarah KKBS ni
akan membuahkan hasil demi
memastikan para pelajar
mendapat kemudahan yang
terbaik.

Beaufort, 19 September- Pada
8 September yang lalu, warga
Kolej Komuniti Beaufort
(KKBS) menerima berita duka
di atas pemergian bonda salah
seorang pelajar dari Program
Sijil Teknologi Elektrik (SKE)
saudara Asyraf bin Ajmain dari
Kg Kota Klias, Beaufort.

Justeru, Pengarah KKBS, Ts.
Julkifli Awang Besar,
Penasihat Akademik serta
beberapa orang pensyarah
mewakili seluruh warga KKBS
menyampaikan sumbangan
Tabung Nur Kasih kepada
pelajar tersebut dirumahnya.

KKBS mengucapkan salam
takziah dan berharap Asyraf
terus tabah menghadapi hari-
hari yang mendatang.

NUR KASIH
PEHUBUNG
KASIH
SAYANG
KKBS 

PELAJAR SOP
BELAJAR DI
LUAR KAMPUS 

Kota Kinabalu, 19 September 2024 - Bagi
memantapkan lagi keberkesanan pembelajaran
program Sijil Operasi Perhotelan (SOP) Kolej Komuniti
Beaufort (SOP) para pelajar telah dibawa ke luar
kampus bagi menjalani latihan amali.
Pada 7-8 Sepetember, para pelajar telah dibawa
menginap di Hidden Paradise Resort, Papar bagi
mengikuti program Pengurusan Perkhemahan,
Orienteering dan Kayakinan Diri di Air.
Manakala 11 September 2024 pula, para pelajar di bawa
ke Sabah Indoor Climbing Centre, Kota Kinabalu bagi
mengikuti program Rope Course (Wall Climbing).
Diharapkan pengisian program ini dapat membantu
para pelajar meningkatkan potensi, keyakinan diri
seterusnya menjadi nilai tambah graduan TVET yang
holistik selaras dengan harapan negara.

EN RAFIQ
KONGSI
KEPAKARAN
BERSAMA
KV SABAH 

Kota Kinabalu, 19 September 2024 - Pada 9 September yang lalu,
seorang pensyarah dari Program Sijil Teknologi Elektrik (SKE),
Kolej Komuniti Beaufort (KKBS), En. Mohd Faroul Rafiq bin Romli
bersama Ts. Mohd Faez Ezaz bin Abdullah dari KV Beaufort telah
dijemput sebagai tenaga pengajar bersama bagi Kursus KNX Basic
(Building Automation System) bagi Kolej Vokasional Zon Sabah
dan W.P Labuan.

Kursus yang dijalankan selama 5 hari itu dikelolakan oleh Kolej
Vokasional Likas dan Bahagian Pendidikan dan Latihan Tekninal
Vokasional (BPLTV) Kementerian Pendidikan Malaysia (KPM)
diadakan di Sky Hotel, Kota Kinabalu.

Semoga perkongsian kepakaran ini bukan sahaja melestarikan
silaturahim kedua-dua institusi, tetapi juga sama-sama belajar ke
arah melahirkan generasi yang mampan dari segi pengetahuan
dan kemahiran.

Kota Kinabalu, 19 September 2024 - Pertandingan
Inovasi acapkali dianjurkan baik di peringkat
kebangsaan mahupun luar negara. Namun, ke mana
perginya produk-produk inovasi yang dihasilkan?
Itulah antara persoalan yang sering singgah di halwa
telinga setiap kali mengikuti pengajuran pertandingan
inovasi yang diadakan saban tahun.

Justeru, Ketua Unit Penyelidikan, Inovasi dan
Komersial (UPIK), Puan Norfazirah binti Kusin
mengambil inisiatif menganjurkan Seminar Sabah
TVET Inspire 2024 (SESTI 24) dengan kerjasama Sabah
Creative Economy and Innovative Centre (SCENIC)
dan Universiti Malaysia Sabah (UMS) bagi membantu
inventor Sabah mengkormersialkan hasil ciptaan yang
berkualiti dan mempunyai nilai komersial.

SESTI 24 yang diadakan di Pan Borneo Hotel, Kota
Kinabalu pada 17 September 2024 yang lalu
menjemput dua orang panel iaitu Puan Uliantie
Sarjuni , Community Catalyst and Ecosystem Growth
Strategist dari SCENIC yang membincangkan Peluang
dan Kejayaan Inovasi TVET di Sabah manakala
seorang lain panel, Encik Ag. Ahmad Mohd Yunus,
Pensyarah Kanan, Fakulti Perhutanan Tropika,
Universiti Malaysia Sabah (UMS) berkongsi
pengalaman pahit manis beliau luas sebagai seorang
inventor.

Menurut Pengarah KKBS, Ts. Julkifli Awang Besar
dalam ucapannya menyatakan bahawa budaya
mengkormesialkan produk-produk inovasi ini perlu
dinamik dan konsisten agar produk-produk yang
berkualiti tidak terperam tanpa dimanfaatkan.
Justeru, para peserta seminar dinasihatkan merebut
peluang yang dihidangkan oleh SCENIC agar produk-
produk inovasi tidak hanya dibanggakan dengan
kalungan pingat emas, perak dan gangsa sahaja.

Memeriahkan seminar ini, bukan sahaja pensyarah-
pensyarah dari Politeknik dan Kolej Komuniti
(POLYCC) Zon Sabah tetapi juga pencipta-pencipta
inovasi dari Kolej Vokasional (KV) dan Institut Latihan
Perindustrian (ILP) sekitar Kota Kinabalu.

Semoga seminar yang dianjurkan ini, memberi
manfaat kepada para peserta seminar.

SESTI 24 PANDU ARAH
INVENTOR POLYCC SABAH 

Beaufort, 24 September 2024 - Bagi mengetahui dengan lebih jelas mengenai segala perihal tenaga
termasuklah gas, elektrik dan solar, Kolej Komuniti Beaufort (KKBS) melalui Unit Teknologi Elektrik (SKE)
mengambil inisiatif mengadakan program Perkongsian Ilmu Bersama Suruhanjaya Tenaga Sabah (ECos) di
KKBS Immersive Centre.

Perkongsian yang bertajuk Pengenalan kepada Energy Commision of Sabah (ECoS) di sampaikan oleh Ts. Dr.
MY Jessi Songkin, Pengarah Perancangan Industri, ECoS. ECoS ditubuhkan pada 10 Januari 2023 selepas
pewartaan Enakmen Suruhanjaya Tenaga Sabah 2023. ECoS ialah sebuah badan berkanun Kerajaan Negeri
Sabah dan merupakan pengawal selia Negeri bagi sektor tenaga di bawah portfolio Ketua Menteri, sebagai
Menteri Bertanggungjawab.

Tujuan utama penubuhan badan itu ialah memberikan tenaga yang selamat, mampan, mampu milik serta
boleh diakses di seluruh Negeri Sabah. Skop kawal selia ECoS meliputi bekalan gas dan elektrik di seluruh
tanah besar Sabah (termasuk tenaga boleh diperbaharui).

Semoga perkongsi dari Unit SKE ini memberi manfaatkan kepada pelajar-pelajar SKE dalam meningkatkan
kefahaman dalam industri tenaga di Malaysia.

KKBS "BERKUASA"
BERSAMA ECOS

Beaufort, 25 September 2024- Semenjak
membantu Kg Nabahan di Weston, saham
SofCOm@Beaufort semakin meningkat dengan
memenuhi jemputan khidmat nasihat
berkenaan dengan Pemasangan Sistem Solar.

Isnin lepas, pakar Solar Kolej Komuniti Beaufort
(KKBS) yang juga Pensyarah Sijil Teknologi
Elektrik (SKE), Ts. Mazuwan Mustaffa bersama
En. Mohd Faroul Rafiq Romli mengadakan
Lawatan Tapak Kajian Kesesuaian & Konsultasi
Pemasangan Sistem Off Grid Solar PV bagi bilik
kuliah di Kolej Vokasional Beaufort.

Semoga kajian ini bukan sahaja dapat
membantu menyelesaikan masalah di KV
Beaufort tetapi juga mengeratkan silaturahim
kedua-dua institusi.

KKBS
LAWAT KV
BEAUFORT 

KKBS CAKNA
SCAMMER
DALAM TALIAN
BERSAMA
KPDN

Beaufort, 27 September 2024 - Gerakan Pengguna
Siswa (GPS) Kolej Komuniti Beaufort (KKBS)
menganjurkan Program Advokasi Kepenggunaan
dengan kerjasama Kementerian Perdagangan
Dalam Negeri (KPDN) melalui Gerakan Pengguna
Daerah (GPD) Beaufort di Dewan Kuliah, KKBS
hari ini.

Seramai 71 orang pelajar dari program Sijil Kulinari
(SKU), Sijil Teknologi Elektrik (SKE) dan Sijil
Operasi Perhotelan (SOP) telah menyertai
program ini.

Dalam program ini, Pegawai KPDN Daerah
Beaufort, Encik Mahatir bin Mutalip telah
menyampaikan ceramah yang bertajuk Cakna
Scammer Dalam Talian berikutan terdapat banyak
laporan kes penipuan atas talian diterima setiap
hari. Pelbagai teknik dan strategi digunakan bagi
memperdaya pengguna demi keuntungan mereka.

Dalam program yang sama, Encik Mohd Najib bin
Sulaiman yang juga salah seorang pegawai dari
KPDN Daerah Beaufort turut memberi
penerangan mengenai Fungsi dan Pesanan GPS
khususnya dikalangan warga KKBS.

Semoga program hari ini memberi manfaat
kepada para pelajar.

Kota Kinabalu, 29 September 2024 - Pasukan Kolej Komuniti Beaufort (KKBS) telah dinobatkan sebagai Naib
Johan Keseluruhan kategori Apperentice di Sabah Hospitality Fiesta (SHF) 2024 di Sabah International
Convention Centre (SICC) Kota Kinabalu yang berlangsung dari 26-28 September 2024.

Walaupun hanya membawa kontigen yang kecil namun hampir kesemua pelajar membawa pingat masing-
masing bagi dinobatkan Naib Johan. Ini merupakan kejaya podium pertama bagi kategori apprentice selepas 9
tahun menyertai SHF. SHF merupakan satu-satunya pertandingan kemahiran dalam bidang hospitality
terbesar yang melibatkan semua unit di dalam bidang perhotelan.

Selain dari acara memasak SHF juga menganjurkan acara gubahan bunga, teh tarik, pengemasan katil,
penyediaan meja makan, cabaran kejuruteraan, menyusun beg tetamu dan macam-macam lagi.

Tahniah dan syabas diucapkan kepada pelajar-pelajar dan tenaga pelajar yang komited membuat latihan sejak
sebulan yang lalu. Semoga kejayaan ini menjadi titik tolak kepada kejayaan yang seterusnya.

KKBS BERPESTA DI SHF 2024

Kota Kinabalu, 28 September 2024 - Kolej Komuniti Beaufort (KKBS) telah mengadakan Program Eksplorasi
Agama dan Budaya dengan mengadakan lawatan ke K.K Buddhist Peak Nam Toong, Glory Christian Centre,
Masjid Bandaraya Kota Kinabalu dan Muzium Negeri Sabah.

Program ini dikelolakan oleh Unit Pengajian Am (UPA) dan Unit Pembangunan Pelajar (UPP) yang menjurus
kepada pengisian Pelajaran dan Pembelajaran (PdP) bagi kursus MPU 11012 Pengajian Malaysia, MPU 13012
Pendidikan Islam dan MPU 13022 Pendidikan Moral.

Justeru itu, program ini diharapkan mampu memberikan suntikan nilai toleransi merentasi agama dan budaya,
semangat kepimpinan dan mengukuhkan perpaduan dikalangan pelajar serta memberikan asas pengetahuan
tentang agama dan budaya yang terdapat di Malaysia.

Oleh yang demikian, para pelajar dituntut mempraktikkan nilai-nilai murni dalam kehidupan seharian dalam
mewujudkan gaya hidup yang lebih harmoni.

Diharapkan program ini dapat mengukuhkan lagi sikap positif dalam diri pelajar yang seterusnya
membangunkan jati diri dan sahsiah kepimpinan pelajar yang cemerlang. Program ini juga diharapkan mampu
mempertahankan perpaduan dan keamanan dengan mengamalkan sikap hormat menghormati kepelbagaian
agama dan budaya di Malaysia.

KKBS SANTUNI PERBEZAAN
KUKUHKAN PERPADUAN

BPK JPPKK
LAWAT
KKBS 

KKBS
ROBOTKAN
BEAUFORT 

Beaufort, 30 Sept 2024 – Kolej Komuniti Beaufort
(KKBS) hari ini dilawati oleh Bahagian Kurikulum
(BK), Jabatan Pendidikan Politeknik dan Kolej
Komuniti (JPPKK) dalam Lawatan Pemantauan
Peralatan Akademik (KNX) & Perbincangan
Perluasan Pentauliahan Pendawaian Elektrik
(PW) bagi Unit Teknologi Elektrik (SKE).

Hadir dalam lawatan tersebut, Ketua Seksyen
Kejuruteraan, Puan Marzita binti Muhamad Tazi
dan Penolong Pengarah Kanan, Puan Tuan
Syarifah Atifah binti Tuan Mat Zin. Beliau
disambut oleh Pegawai Perhubungan Industri
Dan Alumni , Encik Larry Cassidy Anak Banta
mewakili Pengarah KKBS.

Datang lawatan tersebut, BPK JPPKK memantau
kemudahan pembelajaran dan pengajaran (PdP)
yang telah disalurkan dan berdiskusi mengenai
perkembangan aktiviti yang telah dan sedang
dilaksanakan oleh Unit SKE dalam bergerak
secara dinamik sejajar dengan keperluan semasa
Pembangunan TVET negara.

Semoga lawatan ini memberi impak yang positif
kepada unit SKE khususnya dan amnya KKBS.

Beaufort, 29 September 2024 – Kementerian Sains,
Teknologi dan Inovasi Sabah (KSTI) dan Kinabalu
Coders dengan kerjasama Kolej Komuniti Beaufort
(KKBS) hari ini menganjurkan Bengkel STEM Training
Robotic for School bagi persediaan RoboNeo 2024 di
KKBS. Bengkel tersebut dihadiri oleh guru-guru dan
para pelajar dari sekolah-sekolah rendah dan
menengah Pendalaman Bawah Sabah.

Menurut Pengarah KKBS, Ts. Julkifli Awang Besar,
beliau berhasrat untuk menjadikan mata pelajaran
Sains, Teknologi, Kejuruteraan dan Matematik (STEM),
mata pelajaran mesra pelajar sekaligus melahirkan
anak-anak Sabah duduk sama rendah, berdiri sama
tinggi dengan pelajar-pelajar di negeri lain.

KSTI dengan rakan strategik yang lain termasuk KKBS
akan menganjurkan pertandingan STEM Robot yang
berprestij di Sabah yang dikenali dengan Roboneo
2024.

Beaufort, 1 Oktober 2024 - Kolej Komuniti Beaufort
(KKBS) terus mengukir kejayaan membanggakan
apabila berjaya meraih gelaran Naib Johan
Keseluruhan (Apprentice) di Sabah Hospitality Fiesta
2024 baru-baru ini. Kejayaan ini membuktikan
dedikasi KKBS dalam memartabatkan TVET Malaysia
di persada antarabangsa, meskipun merupakan
sebuah kolej kecil dari Pedalaman Bawah Sabah. Pada
malam yang bersejarah, pasukan pengukir buah
gabungan KK Beaufort dan Politeknik Kota Kinabalu
(POLYCC Sabah) telah berangkat ke Korea untuk
menyertai tujuh acara dalam pertandingan Busan
Marina Chef Challenge 2024.

TRAIN
BEAUFORT
TO BUSAN

Perjalanan sejauh 13 jam, termasuk transit
di Seoul dan Fukuoka (Jepun), akhirnya
membawa mereka ke Busan untuk misi
besar ini. Semangat dan usaha tulus
POLYCC Sabah telah membuahkan hasil
apabila pasukan tersebut berjaya
mengharumkan nama Malaysia di pentas
antarabangsa. Kejayaan ini menjadi bukti
bahawa semangat pipit mampu terbang
tinggi, bersama-sama menjulang martabat
TVET Malaysia di mata dunia.

 "Akarnya Beaufort, Jiwanya Internasional"

BULETIN 
Saluran Berita Pantas dan Tuntas KKBS

Disediakan oleh:  Norfazirah Kusin

Busan, 2 Oktober 2024 - Kolej Komuniti Beaufort
(KKBS) telah selamat tiba di Busan setelah menempuh
perjalanan panjang selama 17 jam. Disebabkan tiada
penerbangan terus yang berpatutan, pasukan KKBS
terpaksa singgah di Lapangan Terbang Antarabangsa
Incheon, Seoul, Korea Selatan, dan Lapangan Terbang
Fukuoka, Jepun sebelum akhirnya mendarat di
Lapangan Terbang Antarabangsa Gimhae, Busan,
sekitar jam 3.00 petang.

Setibanya di Busan, pasukan meneruskan perjalanan ke
Busan Arpina Youth Hostel yang terletak di Haeundae-
gu untuk penginapan mereka. Perjalanan ke hostel
mengambil masa kira-kira satu jam setengah, dengan
pemandangan bandar metropolitan Busan yang
memukau mata sepanjang perjalanan. Cuaca ketika itu
agak lembap dengan hujan renyai-renyai, dan suhu
berada pada sekitar 22 darjah Celsius, menambahkan
lagi suasana tenang di kota pelabuhan ini.

KKBS TELAH TIBA DI BUSAN

Pendang, 2 Oktober 2024 – Pakar solar dari Kolej
Komuniti Beaufort (KKBS), Ts. Mazuwan Mustaffa,
yang juga merupakan pensyarah Sijil Teknologi
Elektrik (SKE), telah dijemput sebagai penceramah
bagi Bengkel Asas Tenaga Boleh Diperbaharui:
Pembinaan Mini Sistem Tenaga. Bengkel tersebut
dianjurkan oleh Kolej Matrikulasi Kejuruteraan
Kedah dan berlangsung dari 29 September hingga 1
Oktober 2024.

Dengan kepakaran beliau dalam bidang tenaga
solar, perkongsian Ts. Mazuwan diharapkan dapat
memberikan manfaat besar kepada para pelajar dan
institusi, sekaligus memupuk kesedaran mengenai
tenaga boleh diperbaharui di kalangan generasi
muda.

TS. MAZUWAN KE
MATRIKULASI

KKBS sertai 
Busan Marina Chef Challenge 2024 dan terus

bersemangat membawa nama TVET Malaysia ke
peringkat antarabangsa.

POLYCC SABAH KE
TAMU BUSAN, KOREA
Busan, 3 Oktober 2024 – Pasukan gabungan Kolej
Komuniti Beaufort dan Politeknik Kota Kinabalu
(POLYCC Sabah) mengambil langkah proaktif
dengan berkunjung ke Pasar Banyeo lebih awal
untuk membeli bahan mentah, meskipun jadual asal
yang disusun oleh pihak penganjur adalah pada
sebelah petang. Langkah ini membolehkan pasukan
POLYCC membuat persiapan lebih awal bagi dua
acara pameran yang akan berlangsung keesokan
harinya.

Pada jam 1.30 petang, pasukan POLYCC Sabah
bersama pasukan dari Taiwan telah dibawa oleh
pihak penganjur melawat University Youngsan.
Universiti ini menyediakan kemudahan dapur
kepada pasukan luar negara untuk membuat
persiapan bagi acara Hot Cooking.

Setelah selesai lawatan, pihak penganjur membawa
delegasi ke Pasar Banyeo untuk membeli bahan
mentah. Namun, memandangkan pasukan POLYCC
Sabah telah membeli bahan awal, mereka memilih
untuk ke pasar raya Emart bagi mendapatkan
bahan makanan tambahan.

Selepas selesai membeli keperluan, pasukan
POLYCC Sabah pulang ke Arpina Youth Hostel
untuk berehat dan meneruskan persiapan bagi
acara penting yang bakal berlangsung.

Busan, 4 Oktober 2024 – Pasukan
POLYCC Sabah memulakan
persaingan dengan cemerlang di
Busan Marina Culinary Challenge
(BMCC) 2024 dengan meraih dua
pingat perak dalam acara Fruit
Carving Individual Display.
Kejayaan ini disumbangkan oleh
En. Shamsuddin Amin dan
Iskandar Jiblin yang
mempamerkan kreativiti dan
ketelitian tinggi dalam seni ukiran
buah.

POLYCC SABAH RAIH 
2 PERAK DI HARI
PERTAMA BMCC 2024

FIRDAUS SAMAN TAMBAH KILAUAN
PERAK BUAT POLYCC SABAH
Busan, 5 Oktober 2024 - Hari ini, Firdaus Saman
dari pasukan POLYCC Sabah berjaya menambah
koleksi pingat dengan meraih pingat perak
dalam acara Fruit Carving Individual Display di
Busan Marina Culinary Challenge (BMCC) 2024.
Pencapaian ini melengkapkan kejayaan pasukan
POLYCC Sabah setelah En. Shamsuddin Amin
dan Iskandar Jiblin turut membawa pulang dua
pingat perak dalam acara yang sama semalam.
Kejayaan ini terus mengukuhkan nama POLYCC
Sabah dan Malaysia di pentas antarabangsa.
Tahniah kepada seluruh pasukan atas
pencapaian gemilang ini!

KKBS BAWA PULANG 1
EMAS, 6 PERAK DARI BUSAN 

   Pelbagai kategori dipertandingkan, termasuk Hot Cooking,
Display Platted Dishes, dan Ukiran Buah-Buahan dan Sayur-
Sayuran. Negara-negara yang turut serta dalam
pertandingan ini termasuk Korea Selatan, Taiwan, Thailand,
dan Malaysia.
   Dalam acara Ukiran Individu Secara Langsung, pensyarah
Sijil Kulinari (SKU), En. Mohd Yusof Yaakob, berjaya
menyumbang emas tunggal untuk KKBS. Sementara itu,
seorang lagi pensyarah SKU, En. Shamsuddin Amin, dan
pelajar Diploma Pengurusan Hotel Politeknik Kota Kinabalu
(PKK), Iskandar Jiblin, masing-masing merangkul pingat
perak.
   Dalam acara Ukiran Pameran Individu, En. Shamsuddin,
Iskandar, dan pelajar Sijil Kulinari KKBS, Firdaus Saman,
masing-masing berjaya meraih tiga pingat perak. Pingat
perak terakhir pula diperoleh PolyCC Sabah dalam acara
Ukiran Pameran Berpasukan.
   Menurut Firdaus Saman, yang pertama kali menyertai
pertandingan ukiran buah di luar negara, beliau merasa
seperti bermimpi apabila KKBS memberi peluang
kepadanya untuk mewakili PolyCC Sabah di pertandingan
ini. Beliau berjaya membawa pulang dua perak dalam acara
Pameran Individu dan Berpasukan. Firdaus menambah,
beliau percaya bahawa program dan strategi yang disusun
oleh pensyarahnya akan berbuah hasil, dan beliau
bersyukur serta akur dengan segala arahan yang diberikan
dari latihan hingga ke hari pertandingan.

Busan, 6 Oktober 2024 – Kolej Komuniti Beaufort (KKBS) dan Politeknik Kota Kinabalu
(POLYCC Sabah) mencatat kejayaan cemerlang dengan membawa pulang satu emas
dan enam perak dalam pelbagai acara ukiran di Busan Marina Chef Challenge (BMCC)
yang berlangsung dari 4 hingga 6 Oktober 2024 di Busan Exhibition and Convention
Centre (BEXCO), Korea Selatan. Pertandingan ini dianjurkan oleh Persatuan Chef
Korea Selatan dan disokong oleh World Chefs Association Community (WACS).

Pasukan PolyCC Sabah
mengucapkan terima kasih kepada
Jabatan Pengajian Politeknik dan

Kolej Komuniti (JPPKK), Pengurusan
KKBS dan PKK, serta individu-

individu yang telah menyumbang
bagi membolehkan dua pelajar,

Iskandar dan Firdaus, berlepas ke
Busan.

SOFCOM @BFORT TERIMA
RM 3000 LAGI 

Beaufort, 9 Oktober 2024 – Tahniah
diucapkan kepada Unit Keusahawanan Kolej
Komuniti Beaufort (KKBS) di bawah projek
Pelajar Solarz SE (SOFCOM@BFORT) yang
berjaya mendapatkan dana tambahan
sebanyak RM3,000 bagi program University
To Community 2.0 (UTC 2.0).
   Antara objektif utama UTC 2.0 adalah untuk
membantu mahasiswa mentransformasikan
pemikiran dan model perniagaan dalam
bidang keusahawanan melalui sesi gerak kerja
lapangan sebagai usahawan sosial,
menggalakkan mahasiswa untuk
memindahkan ilmu pengetahuan dan
kemahiran mereka kepada komuniti bersasar,
serta melahirkan usahawan komuniti yang
dapat meningkatkan pendapatan isi rumah
mereka.

   Dana tambahan ini diterima hasil dari pitching
yang dilakukan oleh pelajar Sijil Teknologi Elektrik
(SKE), saudara Haikal Kai, yang berjaya
meyakinkan panel penilai secara dalam talian,
bersama beberapa lagi rakan-rakannya dari SKE.
Meskipun bersaing dengan pelajar-pelajar
universiti dari seluruh Malaysia, Haikal
menunjukkan ketenangan dan hujah-hujah yang
padat serta jelas, memberikan kelebihan kepada
KKBS dalam pertandingan tersebut.
   Menurut Ketua Unit Keusahawanan KKBS, Ts.
Mazuwan Mustaffa, dana yang diperoleh ini akan
digunakan untuk pembangunan Kampung
Nabahan, Weston. Semoga segala perancangan
yang telah disusun dapat dilaksanakan dengan
baik dan memberi manfaat kepada komuniti
tersebut.

KSTI ANJUR ROBONEO
BERSAMA KKBS 

Beaufort, 12 Oktober 2024 – Kementerian Sains,
Teknologi dan Inovasi Sabah (KSTI) bersama
Kinabalu Coders, Kolej Komuniti Beaufort (KKBS),
dengan kerjasama Kolej Komuniti Papar (KK
Papar), Politeknik Kota Kinabalu (PKK), dan
Pejabat Pendidikan Negeri (Kota Kinabalu) telah
berjaya menganjurkan Roboneo 2024 yang
berlangsung di Dewan Datuk Sri Panglima Mohd
Dun Banir, Beaufort.

Majlis perasmian telah disempurnakan oleh
Timbalan Setiausaha Tetap Dua, KSTI, merangkap
Penasihat dan Penaja Roboneo 2024, Encik Syahrin
Samsir. Turut hadir adalah Pengerusi Kinabalu
Coders, Encik Edham Arief Dawillah, Pengarah
KKBS merangkap Pengerusi Bersama Roboneo
2024, Ts. Julkifli Awang Besar, Pengarah Program
Roboneo 2024, Ts. Nuratika Asyurah Abdullah,
serta jemputan lain.

Antara objektif Robeneo 2024 adalah
memanfaatkan kreativiti dan minda inovatif
masyarakat melalui robotic, mencetuskan minat
dan mewujudkan kesedaran dalam bidang yang
berkaitan STEM di kalangan akar umbi dan
membatu pemahaman dalam mata pelajaran
berkaitan STEM melalui pembelajaran berasaskan
pengalaman di luar bilik darjah.

Ts. Julkifli mengucapkan jutaan terima kasih
guru - guru pembimbing yang tidak pernah
kenal erti putus asa menemani dan
membimbing murid dan pelajar di dalam
program ini . Semoga program ini dapat
mempertingkatkan minat anak-anak muda di
luar bandar terhadap STEM dan memahat
memori terindah untuk mereka terus
terinspirasi untuk belajar akan 

Sebagai makluman, Kementerian Pendidikan
Malaysia (KPM) kini giat menggalakkan penerapan
Mata Pelajaran Sains, Teknologi, Kejuruteraan dan
Matematik (STEM) sebagai pilihan mesra pelajar,
bagi memenuhi keperluan teknologi negara pada
masa depan. Roboneo 2024 menjadi platform
penting dalam usaha ini, merapatkan hubungan
antara KPM dan KSTI untuk mencapai matlamat
tersebut.

ROBONEO 2024 merupakan edisi ke-10
penganjuran sejak tahun 2014. 

 
RBN-Mikrobotik, RBN-Speedy, RBN-

Tracer AI, RBN-Sumo RC, RBN-Sumo Auto,
RBN-IOT Jungle, dan RBN-Code

merupakan kategori yang dipertandingan
di ROBONEO 2024

keindahan matapelajaran berkaitan sains dan
teknologi, tambahnya lagi. Tahniah kepada semua
pelajar, guru pengiring dan semua sekolah yang
mengambil bahagian. Pemenang Roboneo 2024
membawa pulang wang tunai RM 1000 bagi
tempat pertama, RM 600 tempat kedua, RM 400
tempat ketiga, Mock Cheque, Crystal Trophy dan
sijil. Bagi kategori RBN Code, tempat pertama
membawa pulang wang tunai RM 500, RM 300
tempat kedua dan tempat ketiga RM 200.

ROBONEO 2024: MEMPROMOSIKAN STEM
DI BEAUFORT MENDAPAT PENYERTAAN

500 PESERTA

PROMOSI
KKBS DI
LABUAN 

Labuan, 15 Oktober 2024 – Unit Promosi Kolej
Komuniti Beaufort (KKBS) telah memenuhi
jemputan sebagai penceramah di Program Hala
Tuju Pendidikan dan Kerjaya Murid Focus District
Transformation Program (DTP) Wilayah
Persekutuan Labuan Tahun 2024 yang diadakan di
SMK Labuan.

KKBS diwakili oleh Pegawai Pengambilan, Pn.
Dayang Noorlizah Awang Mahmood, Ketua Unit
Keusahawanan dan pensyarah Sijil Teknologi
Elektrik (SKE), Ts. Mazuwan Mustaffa, serta
pensyarah Sijil Operasi Perhotelan (SOP), Pn. Nur
Khaironisa Wet.

Program ini bertujuan untuk memberikan
panduan dan maklumat mengenai pilihan
pendidikan dan kerjaya kepada pelajar, membantu
mereka merancang hala tuju masa depan dengan
lebih jelas.

Kota Kinabalu, 15 Oktober 2024 – Kolej Komuniti
Beaufort (KKBS) telah dijemput untuk menghadiri
Program Supercharger Sabah 2024, Visions to Venture,
yang dianjurkan bersama oleh Malaysian Research
Accelerator for Technology & Innovation (MRANTI) dan
Universiti Malaysia Sabah (UMS), di Pusat Islam UMS.
KKBS diwakili oleh Ketua Unit Penyelidikan, Inovasi
dan Komersial (KUPIK), Pn. Norfazirah Kusin, Ketua
Unit Jaminan Kualiti dan pensyarah Sijil Teknologi
Elektrik (SKE), En. Shalizan Kadir, serta seorang
pensyarah Sijil Operasi Perhotelan (SOP), Cik Wasti
Dominic, bersama tiga orang pelajar. 

KKBS HADIRI
PROGRAM
SUPERCHARGER
SABAH

Program ini bertujuan untuk memperkukuhkan ekosistem penyelidikan dan pembangunan inovasi, dengan
fokus kepada pengkomersilan produk inovasi yang dihasilkan oleh syarikat terbitan universiti, penyelidik,
pihak korporat, serta agensi kerajaan. Ia menyediakan platform untuk berkongsi ilmu pengetahuan, mengenal
pasti isu dan cabaran dalam usaha mempercepatkan proses pengkomersilan.

Meskipun banyak produk inovasi dihasilkan setiap tahun, tidak semua berjaya dikomersialkan, disebabkan
oleh pelbagai halangan seperti birokrasi, jaminan kualiti, dan produktiviti. Oleh itu, program ini sangat
penting untuk membantu para pencipta inovasi mencari jalan penyelesaian kepada isu-isu pengkomersilan
yang mereka hadapi.

PROGRAM SUPERCHARGER SABAH 2024
TELAH DIRASMIKAN OLEH
KETUA MENTERI SABAH, 

YAB DATUK SERI PANGLIMA HAJI HAJIJI
BIN HAJI NOOR.

87



diiringi oleh Timbalan Ketua Pengarah (Governan), Jabatan Pendidikan Politeknik dan Kolej Komuniti (JPPKK),
Hj Kamaludin bin Daud, serta semua pengarah-pengarah Kolej Komuniti Negeri Sabah. Tahniah diucapkan
kepada semua graduan yang telah mencapai kejayaan ini. Semoga pencapaian ini menjadi pemangkin kepada
kejayaan-kejayaan seterusnya dalam perjalanan kerjaya dan kehidupan mereka.

Karnival ini dilangsungkan
dari 21-22 Oktober 2024  di
Mydin Mall Bukit
Mertajam,Pulau Pinang. Aalif
yang mula dilatih oleh Ketua
Unit PSH, Pn. Rahaliza Abd
Rahim sejak awal Oktober
lalu, terdahulu menjuarai
pertandingan yang sama di
ITCC Mall, Penampang di
peringkat negeri Sabah yang
disertai oleh 19 buah sekolah.
Semoga kejayaan Aalif
memberi inspirasi bukan
sahaja di KKBS malah pelajar-
pelajar dari sekolah yang lain
khususnya para pelajar di
PPKI.

KKBS RAI GRADUAN DI MAJLIS
KONVOKESYEN KOLEJ
KOMUNITI NEGERI SABAH 2024

Kota Kinabalu, 21 Oktober 2024 – Majlis
Konvokesyen Kolej Komuniti Negeri Sabah
2024 telah berlangsung dengan meriah di
Sabah International Convention Centre (SICC)
pada 19 Oktober 2024. Sebanyak 625 graduan
dari 8 buah Kolej Komuniti Zon Sabah telah
diraikan dalam majlis yang penuh bermakna
ini. Kolej Komuniti Beaufort (KKBS) turut
mengambil bahagian dengan 106 orang
graduan dari program Sijil Teknologi Elektrik
(SKE), Sijil Operasi Perhotelan (SOP), dan Sijil
Kulinari (SKK), yang merupakan graduan dari   
Kohort 7 dan 8.  Majlis ini telah dirasmikan
oleh Timbalan Menteri Pendidikan Tinggi, YB
Datuk Ts. Mustapha Sakmud, yang turut

DARI KURSUS PSH KKBS KE
JUARA KEBANGSAAN 

Bukit Mertajam, 22 Oktober
2024 – Kolej Komuniti
Beaufort (KKBS) menumpang
bangga di atas kejayaan bekas
peserta Kursus Pendek Unit
Pembelajaran Sepanjang
Hayat (PSH) KKBS yang juga
pelajar Program Pendidikan
Khas Integrasi (PPKI) SMK
Membakut II, Muhammad
Aalif bin Mohd Sarwandy
yang mewakili Sabah
dinobatkan sebagai Johan
Pertandingan Dekorasi Kek
sempena Karnival
Kebolehpasaran Murid
Berkeperluan Khas (MBPK),
Peringkat Kebangsaan 2024. 

KARNIVAL PENGAJIAN AM
KKBS MERIAH 

SIMULASI HAJI &
UMRAH DI KKBS
Beaufort, 25 Oktober 2024 – Kolej Komuniti
Beaufort (KKBS) mengucapkan terima kasih kepada
Tabung Haji Beaufort atas kesudian mengadakan
taklimat Simulasi Haji dan Umrah hari ini. Taklimat
berinformasi tersebut disampaikan oleh Imam Hj
Mohd Jalin, memberi penerangan mendalam
kepada pelajar mengenai ibadah haji.
  Selepas sesi taklimat, para pelajar berpeluang
melakukan simulasi haji dengan memakai kain
ihram dan melaksanakan rukun-rukun haji
menggunakan props yang telah disediakan. Aktiviti
ini memberi pengalaman praktikal yang
memperkukuhkan pemahaman pelajar mengenai
rukun Islam kelima.
 Selain itu, kaunter pendaftaran haji dan
pembukaan akaun Tabung Haji turut disediakan
oleh pihak Tabung Haji Beaufort, memberi 

Beaufort, 25 Oktober 2024 – Unit Pengajian Am
(UPA), Kolej Komuniti Beaufort (KKBS) hari ini
berjaya menganjurkan Karnival Pengajian Am
(KPA) yang melibatkan pelajar dari program Sijil
Teknologi Elektrik, Sijil Operasi Perhotelan, dan
Sijil Kulinari.
  Pelbagai aktiviti menarik dijalankan seperti
Simulasi Haji & Umrah, Fun with Science, Running
Maths, Listen & Solve, Kuiz Cakna Bahasa Peka
Minda, Melukis Poster, Gerai Jualan
Keusahawanan, serta Cabutan Bertuah.
Objektif utama penganjuran KPA adalah untuk:

Meningkatkan kemahiran berbahasa pelajar
dari aspek mendengar, bertutur, membaca,
menulis, dan mengira dalam pelbagai bahasa.

1.

Memberi pendedahan asas keusahawanan
kepada pelajar melalui aktiviti jualan dan
perniagaan.

2.

Mewujudkan daya saing dalam meningkatkan
pemahaman pelajar terhadap subjek Sains dan
Matematik.

3.

Memenuhi keperluan HPK 1 bagi kursus
MPU13012 Pendidikan Islam melalui simulasi
haji dan umrah, yang bertujuan memupuk
keyakinan dalam mengamalkan ajaran Islam
dalam kehidupan seharian.

4.
Terima kasih diucapkan kepada semua pensyarah
dan pelajar yang terlibat dalam menjayakan karnival
ini. Semoga KPA 2024 memberikan impak positif
terhadap pencapaian objektif program serta
mempererat hubungan silaturahim dalam kalangan
warga KKBS.

peluang kepada pelajar dan warga KKBS untuk
memulakan langkah awal ke arah persiapan
menunaikan haji. Semoga aktiviti ini memberikan
gambaran yang lebih jelas kepada para pelajar,
selain membantu meningkatkan kefahaman
mereka dalam Pembelajaran dan Pengajaran (PdP)
di luar bilik darjah. Terima kasih kepada semua
pihak yang terlibat dalam menjayakan program ini.

KKBS AMBIL CAKNA
PENGURUSAN
KEWANGAN
SEMASA 
Beaufort, 25 Oktober 2024 – Kolej Komuniti Beaufort
(KKBS) dengan bangga menyambut Program Jelajah
Financial Literacy Month (FLM) 2024 yang dianjurkan
oleh Financial Education Network (FEN) dengan
kerjasama Bank Negara Malaysia. Program ini
merupakan sebahagian daripada inisiatif tahunan FLM
yang telah dilancarkan oleh Menteri Kewangan II, YB
Senator Datuk Seri Amir Hamzah Azizan pada awal
Oktober lalu.
   Bertemakan "Bijak Wang, Hidup Sejahtera", FLM 2024
menekankan pentingnya pengetahuan kewangan dalam
membuat keputusan bijak yang mampu meningkatkan
kualiti hidup rakyat Malaysia.
   Di KKBS, program ini disertai oleh pelajar dari kursus
Sijil Kulinari, Teknologi Elektrik, dan Operasi Perhotelan.
Pelbagai aktiviti menarik dianjurkan termasuk sesi
perkongsian tentang pengurusan kewangan yang baik,
tip untuk mengelakkan penipuan kewangan dalam talian,
serta kuiz interaktif dengan hadiah menarik untuk
pelajar yang berjaya menjawab dengan tepat.
   Semoga inisiatif ini dapat membantu pelajar-pelajar
KKBS dalam menguruskan kewangan mereka dengan
lebih baik pada masa hadapan, selaras dengan usaha
memperkasakan generasi muda dalam menghadapi
cabaran kewangan global.

KKBS NAIB 
JOHAN
PERTANDINGAN
MEMASAK
KARNIVAL
USAHAWAN PMKS 
Beaufort, 27 Oktober 2021 – Tahniah
diucapkan kepada Mohd Nazrul dan Amy
Wiilian dari program Sijil Kulinari semester 3,
Kolej Komuniti Beaufort (KKBS) yang berjaya
dinobatkan sebagai Naib Juara dalam
Pertandingan Memasak sempena Karnival
Usahawan PMKS Beaufort.
   Pasangan sekelas mereka, Misha dan Alisha,
turut membanggakan KKBS dengan
memenangi tempat Saguhati dalam
pertandingan yang bertemakan "Tradisi
Sabah". Pertandingan ini dianjurkan oleh
Department of Industrial Development &
Research (DIDR) dengan kerjasama Adabi
Sabah dan berlangsung di Dataran
Bagandang, Beaufort. 
  Semoga pencapaian ini terus memberi
inspirasi kepada para pelajar untuk terus
berkreativiti dan membina kemahiran dalam
bidang kulinari.

NOVEMBER

Labuan, 11 Nov 2024 – Kolej Komuniti Beaufort (KKBS) menyantuni
komuniti Labuan di Pusat Kegiatan Masyarakat (PKM), Pekan Sri Kampung
Pantai dalam Program Pembelajaran Sepanjang Hayat (PSH) Kolej Komuniti
Beaufort bagi Pembangunan dan Peningkatan Kemahiran Komuniti
Wilayah Persekutuan Labuan Tahun 2024 pada 9 November baru-baru ini.
Dalam program tersebut, empat (4) buah kursus telah dijalankan.
Antaranya, Kursus Asas Ukiran Buah-buahan dan Sayur-sayuran, Line
Tracer Green Heroes, Sumblimation Mug Printing dan Sumo Remote
Control yang dibimbing oleh tenaga pengajar dari KKBS.
     Program tersebut telah dirasmikan oleh Pengarah Bahagian Kolaborasi
Industri dan Komuniti Jabatan, Pendidikan Politeknik & Kolej Komuniti
(JPPKK) , Dr. Riam A/P Chau Mai Yang. Turut hadir di majlis tersebut
Timbalan Pengarah Sektor Pengurusan Sekolah Jabatan Pendidikan
Wilayah Persekutuan Labuan, Tuan Haji Sawal Bin Haji Salleh, Timbalan
Pengarah Unit Pembelajaran Sepanjang Hayat (PSH) Kolej Komuniti
Bahagian Kolaborasi Industri Dan Komuniti JPPKK, Puan Wan Marina Binti
Wan Mohd Nowalid.
  Dalam ucapannya, Dr. Riam berharap peserta kursus dapat
memanfaatkan kursus yang yang disertai ke arah penjanaan ekonomi
keluarga di samping dapat menambahkan lagi pendapatan seisi rumah.
Manakala, Pengarah KKBS pula, Ts. Julkifli Awang Besar berkata, program
ini dapat mengeratkan lagi silaturahim antara pihak kolej dan komuniti.
Malah beliau mempelawa lepasan pelajar SPM untuk melanjutkan
pengajian di peringkat Sijil Operasi Perhotelan, Sijil Teknologi Elektrik dan
Sijil Kulinari di KKBS yang akan menerima kemasukan pelajar pada Januari
yang akan datang.
      Terima kasih juga diucapkan kepada PKM, Pekan Sri Kampung Pantai,
Labuan kerana sudi memberi kemudahan tempat dan kursus sepanjang
program dijalankan.
Diharapkan program ini dapat diteruskan di masa-masa hadapan agar
pembelajaran sepanjang hayat dapat dihayati dan kemahiran sedia ada
sentiasa ditambah baik.

KOLEJ
KOMUNITI
BEAUFORT
SANTUNI
KOMUNITI
LABUAN 

BULETIN 
Saluran Berita Pantas dan Tuntas KKBS

Disediakan oleh: Wan Nur Syamimi binti Wan Sajiri

Beaufort, 14 November 2024 - Kolej Komuniti Beaufort
(KKBS) hari ini dijemput sebagai pempamer di Hari
Inovasi 2024 yang dianjurkan oleh Perpustakaan
Negeri Sabah (PNS) di PNS Cawangan Beaufort.
     KKBS telah menghantar tiga produk inovasi yang
telah memenangai pingat di peringkat kebangsaan dan
antarabangsa.
  Delegasi Inovasi KKBS diwakili oleh Encik
Shamsuddin, Cik Rezeilla, Ustazah Syamimi, Puan
Rezmahwati, Encik Rafiq dan Encik Shalizan.

Tuaran, Pada, 7 November 2024, Unit Sijil Teknologi
Elektrik (SKE) telah mengadakan sebuah lawatan ilmiah ke
Stesen Janakuasa Ranhill Sabah Energy 1 di Teluk Salut
dan Stesen Janakuasa Ranhill Sabah Energy 2 di Rugading.
Lawatan ini melibatkan seramai 45 pelajar SKE semester 3
dan beberapa orang pensyarah.
     Tujuan utama lawatan ini, memberikan pengalaman
pembelajaran secara langsung kepada pelajar tentang
teknologi dan operasi serta penyelenggaraan stesen
janakuasa.
      Selain itu, pelajar juga didedahkan dengan gambaran
sebenar tentang suasana kerja sebagai operator
kejuruteraan dan persiapan mental dan fizikal sebelum
melangkah ke dalam industri tenaga elektrik negara.

SKE KKBS
TERJAH
RANHILL

KKBS PAMER
INOVASI DI HARI

INOVASI 2024

     Secara keseluruhannya, lawatan ilmiah ini telah
mencapai objektif yang diharapkan. Pelajar
memperoleh pemahaman yang lebih mendalam
tentang sistem janakuasa elektrik dan mendapat
pandangan mengenai industri tenaga elektrik serta
amalan keselamatan yang diperlukan.
     Program ini diharapkan dapat memberi motivasi
kepada pelajar untuk terus melanjutkan kerjaya
dalam bidang elektrik dan tenaga.

KKBS DI
PROGRAM
OUTREACH
BEAUFORT &
MEMBAKUT

Membakut, 23 November 2024- Kolej
Komuniti Beaufort (KKBS) hari ini
dijemput sebagai penceramah dan
pempamer sempena Program Outreach
(Perpaduan Sosial) Sabah Maju Jaya
Peringkat Daerah Beaufort dan
Membakut Tahun 2024, Dewan
Kampung Bukau. KKBS diwakili oleh
Ketua Unit Keusahawanan Ts.
Mazuwan Mustaffa, Ketua Program Sijil
Kulinari, Puan Lenny Melon dan
seorang pensyarah Teknologi Elektrik
Encik Ahmad Khudri Shamsuddin.

SOFCOM
KKBS
BANTU AIR
BERSIH DI
KAMPUNG
NABAHAN 
Weston, 21 November 2024- Kolej
Komuniti Beaufort (KKBS) yang
diwakili oleh Ketua Unit
Keusahawanan yang juga
Penasihat SOFOCM, Ts. Mazuwan
Mustaffa hari ni di jemput untuk
menghadiri sebuah Mesyuarat
Penubuhan Pesatuan Penduduk
Kampung Nabahan dan
Permohonan Dana Sejati Madani
Pembangunan Sistem Air Bersih
Kg Nabahan di Astaka Kg
Nabahan, Weston.
     Turut hadir dalam mesyuarat
tersebut Pegawai Kemajuan
Masyarat (CDO) Unit Pemimpin
Pembangunan Masyarakat (UPPM)
N. 34 Lumadan, Tuan Sobri bin
Abd Adis, Pemaju Mukim, JKKK Kg
Nabahan, Ketua Kampung dan
beberapa penduduk Kg Nabahan.
  Diharapkan SOFCOM dapat
merealisasikan hasrat penduduk
Kg Nabahan mendapat bekalan air
bersih yang mana, buat masa ini
penduduk kampung
berketergantungan kepada air
hujan dan air mineral yang ada
dipasaran.

Beaufort, 23 November 2024-
Pejabat Belia dan Sukan
Persekutuan Bahagian Pedalaman
Bawah hari ini menganjurkan
Program Skill for Life @Parlimen di
Kolej Komuniti Beaufort (KKBS).
Kemahiran mengukir telah dipilih
dan pesertanya terdiri dari pelajar-
pelajar semester 1 Sijil Kulinari
KKBS. Pensyarah Kulinari yang juga
pengukir buah yang
berpengalaman, En. Shamsuddin
Amin menjadi tenaga pengajar
dalam program tersebut.
Semoga kemahiran yang diperolehi
oleh para peserta akan
dimanfaatkan sebaik mungkin.

SKILLS
FOR LIFE
UNTUK
KKBS

PASUKAN
PENGUKIR
KKBS
MASUK
LABUAN 

Labuan, 26 November 2024,
Pasukan Pengukir Buah Kolej
Komuniti Beaufort (KKBS) telah
menyertai Pertandingan Ukiran
Buah yang dianjurkan oleh
Perpustakaan Awam Labuan
sempena program Program Galak
Guna Bil. 4/2024 pada 24
November 2024. Program tersebut
telah dilangsungkan di Dewan
Arena Bukit Kuda Labuan.
     Pasukan KKBS dibarisi oleh En.
Mohd Yusof Yaakob, En.
Shamsuddin Amin, saudara Arif
David dan Iskandar Jiblin. Pelbagai
acara turut dipertandingkan,
antaranya, Pertandingan Mewarna
untuk Kanak-kanak dan Veteran,
Mencari Harta Karun, Gubahan
Kreatif dari Bahan Terbuang dan
macam-macam lagi.
   Semoga penyertaan KKBS ini
dapat mengeratkan lagi hubungan
silaturahim di antara KKBS dan
penduduk di Labuan.

KECEMERLANGAN
KKBS DIRAIKAN DI
MAJLIS APRESIASI

KKBS SESI 1
2024/2025

Beaufort, 27 November 2024 - Kolej Komuniti
Beaufort (KKBS) hari ni meraikan pelajar-pelajar
yang telah mengharumkan nama KKBS baik di
peringkat komuniti, daerah, kebangsaan mahupun
antarabangsa. KKBS juga mengiktiraf sumbangan
para pelajar di dalam penganjuran program
sepanjang semester ini.
      Dalam majlis yang sama, Unit Pembangunan
Pelajar (UPP) menyampaikan hadiah kepada
pemenang-pemenang dalam acara sukan Bola
Jaring, Bola Tampar dan Badminton yang telah
dilangsung baru-baru ini. Pelajar-pelajar Terbaik
setiap kelas juga diberikan Sijil Anugerah di atas
usaha keras yang telah dilakukan bagi
mendapatkan bukan sahaja keputusan peperiksaan
yang cemerlang tetapi aktif dalam kokurikulum.
       Penyampaian sijil penyertaan dan perhargaan
telah disempurnakan oleh Timbalan Pengarah
KKBS, Pn. Azlenah Md Sen. Semoga kejayaan
pelajar semester ini memberi dorongan untuk
kejayaaan di masa hadapan.

Beaufort, 22 November 2024 - Kolej Komuniti Beaufort (KKBS) hari ini
meraikan sumbangan dan keterlibatan pelajar-pelajar semester akhir dalam
sebuah Majlis Makan Malam di Gems Hotel Beaufort. Majlis yang dinamakan
Check-Out 2024 itu bertemakan Rock Star. Pelbagai aktiviti diadakan
termasukkan Anugerah Pelajar Paling Aktif, Persembahan Pelajar, King &
Queen of Rock Star dan macam-macam lagi

KKBS RAI
PELAJAR
SEMESTER
AKHIR 

KKTBS LAWAT KKBS
Beaufort, 29 Nov 2024- Hari ini Kolej Komuniti
Beaufort (KKBS) menerima lawatan kerja dari Kolej
Komuniti Tambunan (KKTBS). KKTBS diketuai oleh
Pengarahnya, Pn. Liza Longgat bersama beberapa
pensyarah. Rombongan KKTBS di sambut oleh
Pengarah KKBS, Ts Julkifli Awang Besar.
     Sebagai pembukaan, KKBS telah menerangkan
latarbelakang, program-program yang ditawarkan
serta aktiviti-aktiviti yang telah dijalankan. Dalam
ucapan pembukaan, KKTBS memaklumkan tujuan
lawatan diadakan yang mana, KKTBS menyampaikan
hasrat untuk bertukar-tukar padangan dan idea
serta menjalinkan kerjasama dalam apa-apa program
yang boleh dilaksanakan bersama.
     Seterusnya, KKTBS di bawa melawat ke bengkel-
bengkel serta kemudahan-kemudahan yang ada di
KKBS. Semoga lawatan ini mengeratkan lagi
silaturahim di atas kedua-dua kolej dan bergerak
maju ke hadapan bersama.

Kota Kinabalu, 2 Nov 2024 - Unit Pengajian Am
bersama pelajar Bahasa Kebangsaan A Kolej
Komuniti Beaufort telah mengadakan lawatan sambil
belajar ke RTM Sabah dan Balai Cerap Al-Biruni,
Sabah. Di RTM, mereka berpeluang memahami
operasi penyiaran secara langsung, di mana Ketua
Unit Pengajian Am, Ustazah Syamimi, turut ke udara
dalam segmen InspirasiKu, berkongsi pengalaman
dan motivasi kepada para pendengar. Lawatan ini
diteruskan ke Balai Cerap Al-Biruni, Sabah di mana
pelajar didedahkan kepada penggunaan teleskop dan
ilmu astronomi, menjadikan pengalaman ini bukan
sahaja bermakna tetapi juga penuh inspirasi.

KKBS MASUK RTM



     Taklimat diberikan oleh Pembantu Pustakawan KKBS, Pn. Siti Noorhasimah binti Kahar. Dalam taklimat ini,
semua kakitangan KKBS telah diberikan pengenalan ringkas sistem ILS-Koha, tatacara penggunaan Online Public
Access Catalogue (OPAC), kaedah pencarian bahan menggunakan pelbagai kata kunci di OPAC, langganan ebook
JPPKK (Emerald Insight & Springer), pendaftaran u-Pustaka & panduan permohonan ISBN/e-ISBN/ISSN/e-ISSN
KKBS. Semoga semua kakitangan KKBS akan memanfaatkan kemudahan perpustakaan KKBS secara optimum.

Beaufort, 9 Disember 2024 - Kakitangan Kolej Komuniti Beaufort
(KKBS) telah diberikan Taklimat Sistem Perpustakaan Berpusat
Politeknik & Kolej Komuniti (ILS-Koha) pada Khamis lalu. 

Labuan, 3 Disember 2024- Kolej Komuniti Beaufort (KKBS) hadir
ke Karnival Pendidikan dan Kerjaya Peringkat Wilayah
Persekutuan Labuan 2024 yang telah berlangsung dari 30
November hingga 1 Disember 2024 di Dewan Konvensyen Ujana
Kewangan Labuan. KKBS diwakili Pn. Nurhayati Hassan bersama
2 orang pelajar. 

JOM MASUK KKBS DI LABUAN 

KKBS DIPERKENALKAN
DENGAN SISTEM
PERPUSTAKAAN BERPUSAT

BULETIN 
Saluran Berita Pantas dan Tuntas KKBS

Disediakan oleh: Azlenah Bte Mohd Sen

ALUMNI KKBS KONGSI PENGALAMAN 
Unit Perhubungan Latihan Industri & Alumni (UPLI), Kolej Komuniti Beaufort
(KKBS) telah menganjurkan Program Navigating The Future : Insights And
Inspiration From Our Alumni. Cabaran & Peluang Selepas Tamat Kolej
Komuniti Beaufort.
     Seramai 73 Orang Pelajar Semester 3 yang terdiri daripada Sijil Teknologi
Elektrik (SKE), Sijil Kulinari (SKU) dan Sijil Operasi Perhotelan (SOP) terlibat.
Panel jemputan terdiri daripada Siti Nurhawa Nabilah, merupakan alumni
program SKU, Joycelyn Feobe Joinod, alumni program SOP dan Emanuel
Sinidol, alumni program SKE.
     Objektif penganjuran program adalah untuk memperkukuhkan hubungan
antara Alumni dan KKBS, di samping memberi inspirasi dan motivasi kepada
para pelajar serta sebagai panduan kerjaya dan pembangunan diri dalam
menyiapkan diri menempuhi alam kerjaya.
Dari sudut impak program pula, kisah kejayaan alumni ini sedikit sebanyak
memberikan inspirasi kepada para pelajar untuk mencapai kecemerlangan  akademik.
     Selain itu, perkongsian alumni dalam bidang kerja sebenar dan cabaran industri,
membantu pelajar Semester 3 memahami realiti tuntutan dunia pekerjaan. Di
samping itu, alumni dan pelajar aktif di KKBS boleh bekerjasama dalam projek
kemasyarakatan, meningkatkan kesedaran sosial dan tanggungjawab kepada
komuniti.
 
 
     Secara kesimpulannya, program alumni bersama para pelajar yang masih meneruskan pengajian di KKBS
mampu mewujudkan ekosistem sokongan yang kuat antara pelajar, alumni dan institusi.

Kota Belud, 17 Disember 2024 - Bagi menghargai penat lelah Jawatankuasa
Perwakilan Pelajar (JPP) Kolej Komuniti Beaufort (KKBS) dalam membantu
pengurusan pelajar-pelajar dan program-program sepanjang 2024, barisan
JPP diraikan di Kota Belud.
Aktiviti dua hari satu malam dimulai dengan Pendakian Bukit Bongol yang
mencabar mental dan fizikal. Keadaan muka bumi yang curam dan laluan
berakar melambatkan proses pendakian, namun semua barisan JPP berjaya
menamatkan pendakian hingga ke puncak. 

PIONEERS OF
TOMORROW

JPP 2024

     Seterusnya, barisan JPP singgah di D Aman Cafe di Tempasuk 2, Kota Belud bagi menjenguk Alumni Sijil
Program Sijil Kulinari (SKU) saudara Ikhwan. Ikhwan diberi bertanggungjawab menguruskan dapur dan
pembangunan menu di cafe tersebut. Ikhwan sendiri menghidangkan juadah makan tengahari yang lazat kepada
rombongan KKBS.
      Setelah kenyang, barisan JPP dibawa ke Nahandang Campsite, Kota Belud untuk bermalam. Keesokan harinya,
barisan JPP diberi kebebasan menikmati kesejukan Sungai Panataran yang berlatarbelakangkan Gunung
Kinabalu. Sebelum check-out dari penginapan, majlis serah tugas disaksikan oleh Ketua Unit Pembangunan
Pelajar, En. Shamsuddin Amin dan Penyelaras JPP, Pn. Nur Khaironisa binti Wet diadakan menandakan barisan
JPP yang baru akan dilantik kelak.

Tanjung Malim, 18 Disember 2024- Kolej Komuniti Beaufort
(KKBS), wakil tunggal Kolej Komuniti Malaysia telah berjaya
mara ke peringkat akhir bagi Simposium University to
Community (UTC) 2.0 yang berlangsung di Universiti
Penguruan Sultan Idris (UPSI) Tanjung Malim.
     KKBS diwakili saudara Haikal Kal dan Aidil Irshad dari
program Sijil Teknologi Elektrik (SKE) dari syarikat pelajar,
SolarzSE dibawah projek Sofcom@Bfort, Unit Keusahawanan
KKBS. SolarzSE dibimbing oleh Ts. Mazuwan Mustaffa, Ketua
Unit Keusahawanan KKBS yang juga merupakan pensyarah
program SKE.
     Dalam simposium tersebut, KKBS bersaing dengan 20
institusi pengajian tinggi yang lain antaranya UTHM, MMU,
UUM, UIAM, UMK,UNIMAP dan lain-lain universiti bagi
merebut dana RM10,000 bagi mengusahakan aktiviti
keusahawanan di komuniti masing-masing. KKBS telah
dinobatkan sebagai penerima Anugerah Khas Juri dan
membawa pulang RM 1500 ke Beaufort.
     Ts. Mazuwan megucapkan terima kasih kepada semua
pihak yang terlibat sama ada secara langsung ataupun tidak,
kepada projek sulung SolarzSE, yang bertempat di Kampung
Nabahan, dan juga yang mendoakan kejayaan pelajar-pelajar
SolarzSE. Kejayaan menempatkan diri di peringkat akhir
UTC2.0 membuktikan pelajar KKBS mampu bersaing dengan
pelajar-pelajar universiti.
  SolarzSE akan memulakan perancangan projek
pembangunan air bersih di kampung tersebut bermula
Januari 2025 tahun hadapan menggunakan dana yang ada.
Tahniah dan syabas diucapkan.

   Terima kasih diucapkan kepada barisan JPP 2023/2024 yang sentiasa menjadi tulang
belakang kepada program-program pelajar di KKBS. Semoga pengalaman dan pengetahuan
yang diperolehi bermanfaat untuk masa depan yang lebih baik.

KKBS RANGKUL
ANUGERAH 
KHAS JURI 
DI SIMPOSIUM 
UTC 2.0

KEJAYAAN
PENCAPAIAN DAN KEJAYAAN KKBS DI TAHUN 2024 

